
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ 
(ᐊᖏᕈᑕᐅᔪᖅ ᒪᐃ 28, 2001) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 

 
ᐱᔾᔪᑖ 
1. ᑖᔅᓱᒪ ᐱᖁᔭᐅᑉ ᐱᔾᔪᑎᒋᔭᖓ ᐃᒪᐃᓕᖓᕗᖅ 

(ᐃ) ᒪᓕᒐᕐᒥᑦ ᓇᓗᓇᐃᖅᓯᒪᓂᖃᑦᑎᐊᕐᓗᓂ ᒪᓕᒐᓕᐅᕐᕕᖕᒥ 
ᒪᓕᒐᓕᐅᖅᑎᐅᔪᑦ ᐱᓕᕆᐊᖃᑦᑎᐊᖏᓐᓇᕆᐊᖃᕐᓂᖏᓐᓂᒃ 
ᐃᑲᔪᕈᑎᒋᕚᓪᓕᕈᑎᒋᔪᓐᓇᕐᓂᐊᖅᑕᖏᓐᓂᒃ ᐱᔾᔪᑎᖃᐃᓐᓇᖅᐸᒡᓗᑎᒡᓗ 
ᓄᓇᕗᒻᒥᐅᑦ ᐱᖅᑯᓯᑐᖃᕆᔭᖏᓐᓂᒃ ᐱᒻᒪᕆᒋᔭᖏᓐᓂᒃ 
ᐊᑐᖅᓯᑦᑎᐊᕋᓱᐃᓐᓇᕐᓗᑎᒡᓗ ᑭᒡᒐᖅᑐᖅᑕᓕᒫᖏᑦᑕ 
ᐋᖅᑭᒍᑕᐅᕚᓪᓕᕈᑎᒋᔪᒪᔭᖏᓐᓂᒃ; ᐊᒻᒪᓗ  

(ᐱ) ᓴᖅᑭᑦᑎᓗᑎᒃ ᐋᖅᑭᒃᓯᒪᔾᔪᑎᒃᓴᓂᒃ ᒪᓕᒍᑕᐅᖃᑦᑕᕐᓂᐊᖅᑐᓂᒃ 
ᐊᑐᖅᓯᑦᑎᐊᕈᑎᒋᖃᑦᑕᕐᓂᐊᕐᒪᔾᔪᒃ ᑕᒪᒃᑯᓂᖓ 
ᐱᓕᕆᑦᑎᐊᕈᑎᒋᒋᐊᖃᖅᑕᒥᓂᒃ. 

 
ᒪᓕᒃᑕᒃᓴᑦ 
2. ᑖᓐᓇ ᐱᖁᔭᖅ ᑐᙵᕕᖃᕈᑎᖃᖅᐳᖅ ᒪᓕᒃᑕᓴᐅᔪᓂᒃ ᐅᑯᓂᖓ: 

(ᐃ) ᓱᓕᑦᑎᐊᕈᓐᓇᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᖅ ᓯᕗᓪᓕᖅᐹᒻᒪᕆᐅᕗᖅ 
ᖁᑦᑎᓛᒻᒪᕆᐅᓪᓗᓂᓗ ᐱᓕᕆᐊᒃᓴᕆᔭᐅᓂᕐᒧᑦ ᓂᕈᐊᖅᑕᐅᓯᒪᔪᒧᑦ 
ᒪᓕᒐᓕᐅᖅᑎᒧᑦ; 

(ᐱ) ᓄᓇᕗᒻᒥᐅᑦ ᐱᔪᓐᓇᐅᑎᖃᖅᑎᑕᐅᕗᑦ ᓂᕆᐅᒋᔭᖃᕈᓐᓇᕐᓂᕐᒥᓂᒃ 
ᓂᕈᐊᖅᑕᒥᓂᒃ ᐊᐅᓚᑦᑎᔨᒋᓂᐊᖅᑕᒥᓂᒃ ᐱᓕᕆᐊᒃᓴᒥᓂᒃ 
ᐱᓕᕆᐊᖃᑦᑎᐊᕆᐊᖃᕐᓂᖏᓐᓂᒃ ᐊᕕᒃᓯᒪᑎᑦᑎᔪᓐᓇᑦᑎᐊᕐᓗᑎᒃ 
ᒐᕙᒪᓕᕆᓂᕐᒧᑦ ᐱᓕᕆᐊᕆᒋᐊᖃᖅᑕᒥᓂᒃ ᐊᒻᒪᓗ ᐃᒻᒥᒃᑯᑦ 
ᑲᒪᒋᒋᐊᖃᖅᐸᒃᑕᒥᓂᒃ ᑕᖅᑲᒃᑯᓄᖓ 
ᐅᒃᐱᕆᔭᐅᕚᓪᓕᕈᓐᓇᕐᓂᖅᓴᐅᓂᐊᕐᒪᑕ ᑖᒃᑯᐊ ᐊᑐᓂ ᒪᓕᒐᓕᐅᖅᑎᐅᔪᑦ 
ᓱᓕᑦᑎᐊᕈᓐᓇᕐᓂᖏᓐᓄᑦ ᐅᒃᐱᕆᔭᐅᕚᓪᓕᕈᑎᒋᔪᓐᓇᖅᑕᖏᓐᓂᒃ, 
ᑕᐃᒪᐃᑉᐸᑦ ᒪᓕᒐᓕᐅᖅᑏᑦ ᐅᐱᒋᔭᐅᑦᑎᐊᖏᓐᓇᕐᓂᖅᓴᐅᔪᓐᓇᕋᔭᕐᒪᑕ 
ᐊᒻᒪᓗ ᐃᓄᖁᑎᒋᔭᐅᔪᑦ ᐃᖅᑲᒍᓱᑦᑎᐊᕐᓂᖅᓴᐅᓕᕐᓗᑎᒃ 
ᒪᓕᒐᓕᐅᕐᕕᖕᒥᓂᒃ ᒪᓕᒐᓕᐅᖅᑎᖁᑎᒋᔭᖏᓐᓂᒡᓗ; 

(ᑎ) ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᐱᔭᒃᓴᒥᓂᒃ ᐱᓕᕆᐊᖃᑦᑎᐊᕐᓂᐊᖅᐳᑦ 
ᐋᖅᑭᐅᒪᑎᑦᑎᑦᑎᐊᕈᓐᓇᕐᓗᑎᒃ ᐊᕕᒃᓯᒪᑎᑦᑎᔪᓐᓇᕐᓗᑎᒃ ᒐᕙᒪᓕᕆᓂᕐᒧᑦ 
ᐱᓕᕆᐊᒃᓴᕆᔭᒥᓂᒃ ᐊᒻᒪᓗ ᐃᒻᒥᒃᑯᑦ ᑲᒪᒋᔭᒃᓴᕆᕙᒃᑕᖏᓐᓂᒃ, 
ᐊᑐᖅᓯᑦᑎᐊᕈᓐᓇᕐᓂᐊᕐᒪᑕ ᓂᕆᐅᒋᔭᐅᔾᔪᑎᒋᔭᒥᓂᒃ 
ᒪᑐᐃᖓᓂᖃᑦᑎᐊᕐᓗᑎᒃ, ᓱᓕᔪᒥᒃ ᑐᙵᓂᖃᕐᓂᒃᑯᑦ, ᐃᒻᒥᒃᑯᓪᓗ 

ᐊᒃᑐᐊᓂᖃᖅᑎᑦᑎᙱᓪᓗᑎᒃ ᐋᖅᑭᐅᒪᑎᑦᑎᔪᓐᓇᕐᓂᒃᑯᑦ, ᑕᒪᒃᑯᓂᖓᓗ 
ᐱᓕᕆᔾᔪᑎᒋᒋᐊᖃᖅᑕᒥᓂᒃ ᑲᒪᒋᔭᖃᑦᑎᐊᕐᓗᑎᒃ; 

(ᑭ) ᒪᓕᒐᓕᐅᖅᑏᑦ ᐱᔨᑦᑎᕋᑦᑎᐊᕈᓐᓇᖅᐳᑦ ᓄᓇᕗᒻᒥᐅᓄᑦ 
ᐊᑐᕐᓂᖃᑦᑎᐊᖅᑐᒃᑯᑦ ᐊᔾᔨᒌᙱᑦᑑᑎᓂᒃ ᐃᖅᑲᓇᐃᔮᖃᕐᓂᑰᒍᑎᒃ 
ᑲᔪᓯᑦᑎᐊᖏᓐᓇᕐᓗᑎᒡᓗ ᐱᓇᓱᐊᖃᑕᐅᖃᑦᑕᕐᓂᕐᒥᓂᒃ 
ᑮᓇᐅᔾᔭᒃᓴᕈᑎᐅᔪᓐᓇᕋᔭᖅᑐᓂᒃ ᐊᒻᒪᓗ ᐃᓅᓯᖃᑦᑎᐊᕈᑕᐅᔪᓐᓇᕋᔭᖅᑐᓂᒃ 
ᓄᓇᓕᖕᒥᐅᓄᑦ. 

 
ᑐᑭᖏᑦ 
3. (1) ᑕᕝᕙᓂ ᐱᖁᔭᕐᒥᑦ, 
 
“ᓱᕈᓯᖅ” ᐃᒪᓐᓇ ᑐᑭᖃᖅᑎᑕᐅᒋᕗᖅ, ᐃᓄᒃ, ᒪᓕᒐᓕᐅᖅᑎᒧᑦ ᓇᓗᓇᐃᖅᑕᐅᓯᒪᒍᓂ 
ᕿᑐᕐᖓᒥᑎᑐᑦ ᑲᒪᒋᖃᓯᐅᑎᓗᓂᐅᒃ, ᑭᓯᐊᓂᓕ ᑕᐃᒪᓐᓇ ᓇᓗᓇᐃᖅᑕᐅᓯᒪᓇᔭᙱᖦᖢᓂ ᓱᕈᓯᖅ 
ᐃᓱᒪᒃᓴᖅᓯᐅᕈᑕᐅᓯᒪᓂᒃᑯᑦ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᑎᑕᐅᒍᓂ ᐊᖏᕐᕋᕆᔭᐅᔪᒥᒃ ᑖᔅᓱᒧᖓ 
ᐃᓄᖕᒧᑦ ᒪᓕᒐᑎᒍᑦ ᐸᖅᑭᑎᑕᐅᖁᔭᐅᒍᓂ; (child) 
 
“ᑎᑎᕋᖅᑎ” ᑐᑭᖃᖅᐳᖅ ᒪᓕᒐᓕᐅᕐᕕᖕᒥ ᑎᑎᕋᖅᑎᒋᔭᐅᔪᖅ; (Clerk) 
 
“ᖃᑕᙳᑎᒌᑦ”, ᐃᓄᖕᒧᑦ ᐱᔾᔪᑕᐅᓯᒪᒍᓂ, ᐃᒪᓐᓇ ᑐᑭᖃᖅᑎᑕᐅᕗᖅ  

(ᐃ) ᑖᔅᓱᒪ ᐃᓅᑉ ᐊᐃᑉᐸᖓ ᐅᐃᖓᓘᓐᓃᑦ ᓄᓕᐊᖓᓘᓐᓃᑦ ᐊᒻᒪᓗ 
ᓄᑕᕋᐅᓂᖅᓴᐅᔪᑦ ᕿᑐᕐᖓᖏᑦ, ᐊᒻᒪᓗ 

(ᑎ) ᑭᓇᑐᐃᓐᓇᖅ ᑖᔅᓱᒥᖓ ᐃᓄᖕᒥᒃ ᐃᓚᒋᔭᐅᔪᖅ ᐅᕝᕙᓘᓐᓃᑦ ᑖᔅᓱᒪ ᐃᓅᑉ 
ᐊᐃᑉᐸᖓᓂᒃ ᐃᓚᒋᔭᐅᒍᓂ, ᑖᔅᓱᒥᖓᓗ ᐃᓄᖕᒥᒃ 
ᐃᒡᓗᒥᐅᑕᐅᖃᑎᒋᔭᐅᓪᓗᓂ ᐊᒻᒪᓗ ᑖᔅᓱᒧᖓ ᐃᓄᖕᒧᑦ 
ᐊᐃᑉᐸᖓᓄᓪᓘᓐᓃᑦ ᐃᑲᔪᖅᑕᐅᕙᒃᖢᓂ ᐃᓅᔾᔪᑎᒃᓴᖏᓐᓄᑦ; (family) 

 
“ᒐᕙᒪᑦ” ᑐᑭᖃᖅᐳᖅ ᓄᓇᕗᑦ ᒐᕙᒪᖓᑦ ᑐᑭᖃᖅᑎᑕᐅᒋᓪᓗᓂᓗ ᒐᕙᒪᒃᑯᑦ ᐱᓕᕆᕝᕕᖏᑦ 
ᓇᓗᓇᐃᖅᑕᐅᓯᒪᔪᖅ ᒪᓕᒍᑎᒋᓗᒍ ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ; 
(Government) 
 
“ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒪᔨ” ᑐᑭᖃᖅᐳᖅ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᑎᒃᑯᐊᖅᑕᐅᓯᒪᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐃᓚᖓᓂᑦ 24-ᒥᑦ 
ᐊᒻᒪᓗ ᑐᑭᖃᖅᑎᑕᐅᒋᓪᓗᓂ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐃᓇᖏᖅᓯᓯᒪᔪᒧᑦ ᑎᒃᑯᐊᖅᑕᐅᓯᒪᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐃᓚᖓᓂᑦ 25-ᒥᑦ ᐊᒻᒪᓗ 
ᐃᓛᒃᑯᖓᑎᑕᐅᔪᖅ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᑎᒃᑯᐊᖅᑕᐅᓯᒪᔪᖅ 
ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐃᓚᖓᓂᑦ 26-ᒥᑦ; (Integrity Commissioner) 
 
“ᐊᐅᓚᑦᓯᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔩᑦ” ᑐᑭᖃᖅᐳᖅ ᐊᐅᓚᑦᓯᓂᕐᒧᑦ 
ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔩᑦ ᒪᓕᒍᑎᒋᓪᓗᒍ ᑎᑎᕋᖅᓯᒪᔪᒥᑦ ᑕᕝᕙᓂ ᒪᓕᒐᓕᐅᖅᑏᑦ 
ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᖓᓂᑦ; (Management and Services Board) 

“ᒪᓕᒐᓕᐅᖅᑎᐅᖃᑕᐅᔪᖅ” ᑐᑭᖃᖅᐳᖅ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᐅᖃᑕᐅᔪᖅ; (member) 
 
“ᐃᒻᒥᒃᑰᖅᑐᖅ ᑲᒻᐸᓂᐅᔪᖅ” ᑐᑭᖃᖅᐳᖅ ᑎᒥᐅᔪᖅ ᑯᐊᐳᕇᓴᓐ, ᓇᓂᑐᐃᓐᓇᖅ 
ᑎᒥᕈᖅᑎᑕᐅᓯᒪᔪᖅ, ᐊᒻᒪᓗ ᑎᒥᐅᓪᓗᑎᒃ ᓇᖕᒥᓂᖃᖅᑎᐅᔾᔪᑎᒃᓴᓂᒃ ᓂᐅᕐᕈᑎᖃᖅᐸᙱᖦᖢᑎᒃ 
ᑖᓐᓇ ᐅᖃᐅᓯᖅ ᐊᑐᕈᑕᐅᔪᖅ ᓇᓗᓇᐃᖅᑕᐅᓯᒪᕗᖅ ᑕᕝᕙᓂ ᓇᖕᒥᓂᖅ ᐱᓕᕆᕝᕕᓕᖕᓄᑦ 
ᑎᒥᐅᔪᓄᑦ (ᐱᔅᓇᔅ ᑯᐊᐳᕇᓴᐅᔪᓄᑦ) ᐱᖁᔭᕐᒥᑦ; (private company) 
 
“ᐃᒻᒥᒃᑯᑦ ᐊᑲᐅᓈᕈᑕᐅᓇᓱᒃᑐᑦ” ᐃᒪᓐᓇ ᐱᔾᔪᑎᖃᖅᑎᑕᐅᙱᓚᖅ ᐃᓱᒪᓕᐅᕈᑕᐅᓯᒪᔪᓂᒃ 
ᐊᑲᐅᓈᕈᑕᐅᔪᓐᓇᕋᔭᖅᑐᓂᒃ  

(ᐃ) ᖃᓄᑐᐃᓐᓇᖅ ᐊᑐᕈᑕᐅᔪᓐᓇᕋᔭᖅᑐᓂᒃ ᑕᖅᑲᐅᖓ, 
(ᐱ) ᐊᒃᑐᕈᑕᐅᓯᒪᓗᓂ ᐃᓄᖕᒧᑦ ᐃᓚᒋᔭᐅᓗᓂ ᐅᓄᖅᑐᓄᑦ 

ᐊᒃᑐᖅᑕᐅᓯᒪᖃᑎᒋᓇᔭᖅᑕᖏᓐᓄᑦ, 
(ᑎ) ᐱᔾᔪᑎᖃᖅᑎᓪᓗᒍ ᐊᑭᓕᐅᑕᐅᓂᕐᒧᑦ ᐅᕝᕙᓘᓐᓃᑦ ᐃᑲᔫᓯᐊᕈᑕᐅᓂᕐᒧᑦ 

ᑖᔅᓱᒧᖓ ᒪᓕᒐᓕᐅᖅᑎᐅᖃᑕᐅᔪᒧᑦ ᐅᕝᕙᓘᓐᓃᑦ ᐊᐅᓚᑦᑎᔨᐅᔪᒧᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᒧᑦ ᒪᓕᒐᓕᐅᕐᕕᖕᒥ; (private interest) 

 
“ᐅᖃᖅᑎ” ᑐᑭᖃᖅᐳᖅ ᒪᓕᒐᓕᐅᕐᕕᖕᒥ ᐅᖃᖅᑎᒋᔭᐅᔪᖅ; (Speaker) 
 
“ᐊᐃᑉᐸᕆᔭᐅᔪᖅ” ᑐᑭᖃᖅᐳᖅ ᐃᓄᒃ ᑲᑎᑎᑕᐅᓯᒪᔪᖅ ᒪᓕᒐᓕᐅᖅᑎᐅᖃᑕᐅᔪᒧᑦ ᐅᕝᕙᓘᓐᓃᑦ 
ᐃᓄᖕᒧᑦ ᐃᒡᓗᒥᐅᑕᐅᖃᑎᖃᖅᑐᒧᑦ ᒪᓕᒐᓕᐅᖅᑎᒥᒃ ᓄᓕᐊᕇᒃᑎᑐᑦ ᐃᓕᖅᑯᓯᖃᖅᑎᓪᓗᒋᑦ 
ᑲᑎᑎᑕᐅᓯᒪᙱᒃᑲᓗᐊᖅᑎᓪᓗᒋᑦ, ᑭᓯᐊᓂᓕ ᑐᑭᖃᖅᑎᑕᐅᙱᓚᖅ ᐃᓄᒃ ᑖᔅᓱᒧᖓ 
ᒪᓕᒐᓕᐅᖅᑎᒧᑦ ᐊᕕᑕᐅᓯᒪᒍᓂ. (spouse) 
 
ᒪᓕᒐᓕᐅᖅᑎᐅᑉ ᐱᓕᕆᐊᒃᓴᖏᑦ ᐊᒻᒪᓗ ᒥᓂᔅᑕᐅᓂᕐᒧᑦ ᐱᓕᕆᐊᒃᓴᕆᔭᐅᔪᑦ, ᐊᓯᖏᓪᓗ 
 (2) ᑕᕝᕙᓂ ᐱᖁᔭᕐᒥᑦ, ᐱᔾᔪᑎᒋᔭᐅᔪᑦ ᐱᓕᕆᐊᒃᓴᕆᔭᐅᔪᓄᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑎᐅᓂᕐᒧᑦ ᐱᓕᕆᐊᒃᓴᕆᔭᐅᔪᑦ ᐅᕝᕙᓘᓐᓃᑦ ᐱᓕᕆᐊᒃᓴᕆᔭᐅᔪᑦ 
ᒪᓕᒐᓕᐅᖅᑎᐅᖃᑕᐅᔪᒧᑦ ᒥᓂᔅᑕᐅᓂᖓᓄᑦ, ᒐᕙᒪᒃᑯᓐᓄᑦ ᓯᕗᓕᖅᑎᒧᑦ, ᐅᖃᖅᑎᒧᑦ ᐅᕝᕙᓘᓐᓃᑦ 
ᐅᖃᖅᑎᐅᑉ ᑐᖏᓕᐊᓄᑦ. 
 

ᖃᓄᐃᓕᐅᕈᑎᒃᓴᐃᑦ ᐊᑐᖅᑕᐅᒋᐊᖃᖅᑐᑦ ᒪᓕᒐᓕᐅᖅᑎᓕᒫᓄᑦ 
 

ᐱᓕᕆᐊᒃᓴᕆᔭᐅᔪᑦ ᐊᑐᖅᓯᑦᑎᐊᕈᑕᐅᒋᐊᖃᖅᑐᓪᓗ 
4. ᐊᑐᓂ ᒪᓕᒐᓕᐅᖅᑎᐅᔪᑦ ᐃᒪᓐᓇ ᐊᑐᖅᓯᒋᐊᖃᖅᐳᑦ 

(ᐃ) ᒪᓕᒐᓕᐅᖅᑎᐅᓂᕐᒥᓄᑦ ᐃᖅᑲᓇᐃᔮᖃᓕᕐᓂᖓᓄᑦ ᐱᓕᕆᐊᒃᓴᕆᔭᒥᓂᒃ 
ᐱᓕᕆᐊᖃᑦᑎᐊᕐᓗᓂ ᐊᖅᑭᐅᒪᑎᑦᑎᑦᑎᐊᕐᓗᓂᓗ 
ᐊᕕᒃᓯᒪᑎᑦᑎᔪᓐᓇᕐᓗᓂ ᐃᒻᒥᒃᑯᑦ ᑲᒪᒋᒋᐊᖃᖅᐸᒃᑕᒥᓂᒃ ᑕᖅᑲᒃᑯᓄᖓ 
ᐅᒃᐱᕆᔭᐅᑦᑎᐊᕈᓐᓇᐃᓐᓇᕐᓂᐊᕐᒪᑦ ᓱᓕᑦᑎᐊᕈᓐᓇᕐᓂᖓᓄᑦ, ᓱᓕᔪᒥᒃ 
ᑐᙵᓂᖃᕐᓗᓂ, ᐃᒻᒥᒃᑯᓪᓗ ᐊᒃᑐᐊᓂᖃᖅᑎᑦᑎᙱᓪᓗᓂ 
ᐋᖅᑭᐅᒪᑎᑦᑎᔪᓐᓇᕐᓗᓂ ᑲᒪᒋᔭᐅᒋᐊᖃᖅᐸᒃᑐᓂᒃ ᒪᓕᒐᓕᐅᖅᑎᐅᓂᕐᒧᑦ; 

(ᐱ) ᐃᖕᒥᓐᓄᑦ ᐊᑭᓕᐅᑕᐅᓇᓱᒃᑐᓂᒃ, ᑐᓐᓂᖅᑯᓯᐊᓂᒡᓗ 
ᐃᑲᔫᓯᐊᖑᓇᓱᒃᑐᓂᒡᓘᓐᓃᑦ ᐊᖏᕈᑎᖃᖅᐸᙱᓪᓗᓂ, ᑕᐃᒪᐃᑦᑐᓂᒃ 

ᐊᖏᕈᑎᖃᕐᓂᕈᓂ ᓈᒻᒪᒋᔭᐅᔪᓐᓃᑐᐃᓐᓇᕆᐊᖃᕐᒪᑦ ᑕᖅᑳᖓᑦ 
ᐅᒃᐱᕆᔭᐅᔪᓐᓃᕈᑎᒋᑐᐃᓐᓇᕆᐊᖃᕐᒪᒍ ᓱᓕᑦᑎᐊᕈᓐᓇᕐᓂᖓᓄᑦ, ᓱᓕᔪᒥᒃ 
ᑐᙵᓂᖃᑦᑎᐊᕈᓐᓇᕐᓂᕐᒧᑦ ᐊᒻᒪᓗ ᐃᒻᒥᒃᑯᑦ ᐊᒃᑐᐊᓂᖃᖅᑎᑦᑎᙱᓪᓗᓂ 
ᐋᖅᑭᐅᒪᑎᑦᑎᔪᓐᓇᕐᓂᕐᒧᑦ ᒪᓕᒐᓕᐅᖅᑎᓂᕐᒧᑦ, ᐊᒻᒪᓗ ᐊᓯᖏᓐᓂᒃ 
ᖃᓄᐃᓕᐊᕈᑎᒋᕙᒃᑕᖏᓐᓂᒃ ᑕᖅᑲᒃᑯᓄᖓ 
ᓇᐅᑦᑎᖅᓱᖅᑕᐅᓕᕈᑎᒋᓇᔭᖅᑕᖏᓐᓂᒃ ᖃᓄᖅ ᐱᓕᕆᐊᒃᓴᒥᓂᒃ 
ᐱᓕᕆᑦᑎᐊᕋᓱᒋᔭᐅᔪᓐᓃᕈᓂ; 

(ᑎ) ᐊᖅᑭᐅᒪᑎᑦᑎᓗᓂ ᐊᕕᒃᓯᒪᑎᑦᑎᔪᓐᓇᕐᓂᕐᒧᑦ ᐃᒻᒥᒃᑯᑦ 
ᑲᒪᒋᒋᐊᖃᖅᐸᒃᑕᒥᓂᒃ ᒪᓕᒍᑎᖃᑦᑎᐊᖅᑐᓂᒃ ᐋᖅᑭᒃᓯᒪᔾᔪᑎᓂᒃ 
ᒪᓕᒐᒃᓴᐅᑎᑕᐅᔪᓂᒃ ᑕᕝᕙᓂ ᐱᖁᔭᕐᒥᑦ ᐊᒻᒪᓗ 
ᖃᓄᐃᓕᐅᕈᑎᖃᖅᑎᑦᑎᓇᓱᒃᐸᒡᓗᓂ ᐱᑕᖃᓕᖅᑎᑦᑎᑦᑕᐃᓕᒪᑎᑦᑎᓂᕐᒧᑦ 
ᑕᒪᒃᑯᓂᖓ ᐱᓕᕆᐊᒥᒃ ᐊᑐᕐᓂᕐᓘᑕᐅᔪᑦ ᐃᒻᒥᒃᑯᑦ 
ᐱᕙᓪᓕᐊᔾᔪᑎᒋᔭᐅᓇᓱᐊᖅᑕᐅᓪᓗᑎᒃ; ᐊᒻᒪᓗ 

(ᑭ) ᐱᔾᔪᑎᖃᑦᑎᐊᖅᑐᓂᒃ ᐊᒃᓱᕉᑎᖃᑦᑎᐊᖅᐸᒡᓗᑎᒃ ᐊᑐᖅᓯᓗᑎᒃ ᑕᖅᑲᒃᑯᐊ 
ᐱᔪᒪᔭᖓᓐᓂᒃ ᐋᖅᑭᒃᓯᓇᓱᒃᐸᒡᓗᑎᒃ ᓈᒻᒪᙱᓕᐅᕈᑕᐅᔪᓂᒃ ᑕᒪᒃᑯᓂᖓ 
ᓴᖅᑭᑐᐃᓐᓇᕆᐊᖃᖅᑐᓂᒃ ᖃᓄᑐᐃᓐᓇᖅ ᐱᓕᕆᐊᒥᒃ 
ᐊᑐᕐᓂᕐᓘᑕᐅᔪᕕᓂᕐᓂᒃ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᔭᐅᓇᓱᐊᖅᑎᓪᓗᒋᑦ. 

 
ᑕᖅᑲᒃᑯᓄᖓ ᓴᖅᑭᑦᑎᓂᖅ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ ᓇᖕᒥᓂᖃᕐᕕᒋᔭᖏᓐᓂᒃ 
5. (1) ᐊᑐᓂ ᒪᓕᒐᓕᐅᖅᑎᐅᔪᑦ ᑐᓂᓯᓂᐊᖅᐳᑦ ᑎᑎᕋᖅᑎᒧᑦ ᑕᖅᑲᒃᑯᓄᖓ ᓴᖅᑭᑕᐅᔪᒃᓴᓂᒃ 
ᐱᔾᔪᑎᖃᖅᑐᓂᒃ ᓇᖕᒥᓂᖃᕐᕕᒋᔭᖏᓐᓂᒃ, ᑎᑎᕋᕐᕕᒃᓴᑎᒍᑦ ᐋᖅᑭᒃᑕᐅᓯᒪᔪᒥᒃ ᑖᓱᒧᖓ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ, 

(ᐃ) ᐅᓪᓗᑦ 60 ᐃᓗᐊᓂ ᓂᕈᐊᖅᑕᐅᓚᐅᖅᑎᓪᓗᒍ, ᐊᒻᒪᓗ 
(ᐱ) ᑲᔪᓯᓂᐊᖅᖢᓂ ᐅᓪᓗᖅᓯᐅᑦ ᒪᓕᒍᑎᒋᓗᒍ ᐊᕐᕌᒍᑕᒫᑦ ᐅᓪᓗᖓᓂᑦ 

ᐋᖅᑭᒃᑕᐅᓚᐅᖅᑐᒧᑦ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨᒧᑦ. 

 
ᓇᖕᒥᓂᖃᕐᕕᒋᔭᖏᓐᓂᒃ ᐱᔾᔪᑎᖃᖅᑐᑦ ᑎᑎᖅᑲᑦ ᐃᓗᓕᖏᑦ 
 (2) ᑕᖅᑲᐅᖓ ᓴᖅᑭᑕᐅᓂᖏᑦ ᓇᖕᒥᓂᖃᕐᕕᒋᔭᖏᓐᓂᒃ ᐱᔾᔪᑎᖃᖅᑐᑦ ᑎᑎᖅᑲᑦ 
ᐃᒪᐃᓕᖓᓂᐊᖅᐳᑦ 

(ᐃ) ᓇᓗᓇᐃᖅᓯᒪᓂᖃᑦᑎᐊᕐᓗᑎᒃ ᐱᒋᐊᕐᕕᒋᔭᖏᓐᓂᒃ ᖃᓄᐃᑦᑑᓂᖏᓐᓂᒡᓗ, 
ᑭᓯᐊᓂᓕ ᓴᖅᑭᑕᐅᓯᒪᙱᓪᓗᓂ ᖃᓄᖅ ᐊᑭᖃᓪᓗᐊᕐᓂᖏᓐᓂᒃ 
ᐱᖁᑎᒋᔭᐅᔪᑦ ᐊᑭᓕᒃᓴᕆᔭᐅᔪᓪᓗ ᑖᔅᓱᒪ ᒪᓕᒐᓕᐅᖅᑎᐅᑉ, ᑖᒃᑯᐊᓗ 
ᐊᑐᓂ ᐃᓄᐃᑦ ᑖᔅᓱᒪ ᒪᓕᒐᓕᐅᖅᑎᐅᑉ ᖃᑕᙳᑎᖏᓐᓄᑦ ᐃᓚᒋᔭᐅᔪᑦ, 
ᐊᒻᒪ ᖃᓄᐃᑦᑐᑐᐃᓐᓇᑦ ᓇᖕᒥᓂᕆᔭᐅᔪᑦ ᐱᓕᕆᕝᕕᖏᑦ ᑲᒻᐸᓂᒋᔭᐅᔪᑦ 
ᑖᒃᑯᐊ ᓇᓕᐊᑐᐃᓐᓇᑦ ᑕᐃᔭᐅᓯᒪᔪᑦ ᓇᖕᒥᓂᖃᕐᕕᒋᔭᖏᓐᓂᒃ, ᐊᒻᒪᓗ 
ᑎᑎᕋᖅᑕᐅᓯᒪᖕᒥᓗᑎᒃ ᐊᑎᖏᑦ ᑐᕌᕈᑎᖏᓪᓗ ᑭᒃᑯᓕᒫᑦ 
ᓇᖕᒥᓂᖃᖃᑕᐅᓯᒪᔪᑦ ᑖᒃᑯᓂᖓ ᐱᖁᑎᓂᒃ ᐊᑮᑦᑐᕆᔭᐅᔪᓂᒡᓗ; 

(ᐱ) ᓇᓗᓇᐃᖅᓯᒪᓂᖃᑦᑎᐊᕐᓗᑎᒃ ᐱᒋᐊᕐᕕᒋᔭᖏᓐᓂᒃ ᖃᓄᐃᑦᑑᓂᖏᓐᓂᒡᓗ, 
ᑭᓯᐊᓂᓕ ᓴᖅᑭᑕᐅᓯᒪᙱᓪᓗᓂ ᖃᓄᖅ ᐊᑭᑐᑎᒋᓂᖏᓐᓂᒃ 
ᖃᓄᑐᐃᓐᓇᖅ ᑮᓇᐅᔾᔭᒃᓴᕈᑎᒋᓯᒪᔭᖏᑦ ᑖᒃᑯᐊ ᒪᓕᒐᓕᐅᖅᑎᑦ 

ᐃᓄᒡᓘᓐᓃᑦ ᑖᔅᓱᒪ ᒪᓕᒐᓕᐅᖅᑎᐅᑉ ᖃᑕᙳᑎᖏᓐᓄᑦ ᐃᓚᒋᔭᐅᔪᖅ 
ᑮᓇᐅᔾᔭᒃᓴᕐᓂᕆᕙᒃᑕᖏᓐᓂᒃ ᑕᖅᑭᓄᑦ 12-ᓄᑦ ᐅᕝᕙᓘᓐᓃᑦ 
ᑮᓇᐅᔾᔭᒃᓴᕐᓂᕆᓪᓗᐊᖅᑕᖏᓐᓂᒃ ᑕᖅᑭᓄᑦ 12-ᓄᑦ ᐊᒡᒋᖅᑐᓄᑦ;  

(ᑎ) ᓇᓗᓇᐃᖅᓯᒪᓂᖃᑦᑎᐊᕐᓗᑎᒃ ᐱᔾᔪᑕᐅᓯᒪᓂᖏᓐᓂᒃ 
ᖃᓄᐃᑦᑑᓂᖏᓐᓂᒡᓗ ᖃᓄᑐᐃᓐᓇᖅ ᒐᕙᒪᒃᑯᓐᓂᑦ ᑳᓐᑐᓛᖃᕐᕕᐅᔪᑦ 
ᒪᓕᒐᓕᐅᖅᑎᒧᑦ, ᐃᓄᖕᒧᓪᓗ ᒪᓕᒐᓕᐅᖅᑎᐅᑉ ᖃᑕᙳᑎᒋᔭᖓᓄᑦ 
ᐃᓚᒋᔭᐅᔪᒧᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᓇᖕᒥᓂᕆᔭᐅᔪᒧᑦ 
ᑲᒻᐸᓂᐅᔪᒧᑦ ᑖᒃᑯᐊ ᓇᓕᐊᑐᐃᓐᓇᑦ ᑕᐃᔭᐅᓯᒪᔪᑦ 
ᓇᖕᒥᓂᖃᕐᕕᒋᔭᖏᓐᓂᒃ, ᓇᓗᓇᐃᖅᓯᒪᓂᖃᑦᑎᐊᕐᒥᓗᑎᒃ ᑕᕝᕙᙵᑦ 
ᑳᓐᑐᓛᖃᕈᑎᒋᔭᒥᓂᒃ ᑖᒃᑯᐊ ᐊᑐᓂ ᑕᐃᔭᐅᓯᒪᔪᑦ 
ᐃᑲᔫᑎᑖᕈᑎᒋᓯᒪᔭᖏᓐᓂᒃ ᑕᖅᑭᓄᑦ 12-ᓄᑦ ᐅᕝᕙᓘᓐᓃᑦ 
ᐃᑲᔫᓯᐊᖅᑖᕈᑎᒋᓪᓗᐊᖅᓯᒪᔭᖏᓐᓂᒃ ᑕᖅᑭᓄᑦ 12-ᓄᑦ ᐊᒡᒋᖅᑐᓄᑦ; 

(ᑭ) ᓇᖕᒥᓂᕆᔭᐅᔪᖅ ᐱᓕᕆᕝᕕᒃ ᒪᓕᒐᓕᐅᖅᑎᒧᑦ ᐃᓄᖕᒧᓪᓘᓐᓃᑦ ᑖᔅᓱᒪ 
ᒪᓕᒐᓕᐅᖅᑎᐅᑉ ᖃᑕᙳᑎᖏᓐᓄᑦ ᐃᓚᒋᔭᐅᔪᒧᑦ ᓇᖕᒥᓂᖃᕐᕕᒋᔭᐅᔪᖅ 
ᑕᐃᔭᐅᓯᒪᒍᓂ ᑕᕝᕙᓂ ᑕᖅᑲᐅᖓ ᓴᖅᑭᑕᐅᓯᒪᔪᓂᒃ ᑎᑎᖅᑲᓂᒃ 
ᓇᖕᒥᓂᖃᕐᕕᐅᔪᓂᒃ, ᓇᓗᓇᐃᖅᓯᒪᓂᖃᑦᑎᐊᕐᓗᓂ ᐊᓯᖏᓐᓂᒃᑕᐅᖅ 
ᐱᓕᕆᕝᕕᐅᔪᓂᒃ ᑯᐊᐳᕇᓴᓂᒃ ᑖᔅᓱᒪ ᓇᖕᒥᓂᕆᔭᐅᔫᑉ ᐱᓕᕆᕝᕕᐅᔫᑉ 
ᓇᖕᒥᓂᖃᖃᑕᐅᕝᕕᒋᔭᖓᓂᒃ; 

(ᒋ) ᓇᓗᓇᐃᖅᓯᒪᓂᖃᑦᑎᐊᕐᓗᑎᒃ ᑕᒪᕐᒥᓕᒫᖅ ᑎᒥᖁᑎᒋᔭᐅᔪᑦ 
ᑯᐊᐳᕇᓴᐅᔪᑦ ᐊᓯᖏᓪᓗ ᑎᒥᖁᑎᒋᔭᐅᔪᑦ ᑖᔅᓱᒪ ᒪᓕᒐᓕᐅᖅᑎᐅᑉ 
ᐅᕝᕙᓘᓐᓃᑦ ᐃᓅᑉ ᑖᔅᓱᒪ ᒪᓕᒐᓕᐅᖅᑎᐅᑉ ᖃᑕᙳᑎᒋᔭᖓᓄᑦ 
ᐃᓚᒋᔭᐅᔪᒧᑦ ᑖᒃᑯᓄᖓ ᑲᒪᔨᒋᔭᐅᒍᑎᒃ ᐊᐅᓚᑦᑎᔨᒋᔭᐅᒍᑎᒡᓘᓐᓃᑦ 
ᐅᕝᕙᓘᓐᓃᑦ ᑕᐃᒪᓐᓇ ᐊᔾᔨᑲᓴᖓᓂᒃ ᐱᔭᒃᓴᖃᖅᓯᒪᒍᑎᒃ; 

(ᒥ) ᓇᓗᓇᐃᖅᓯᒪᓂᖃᑦᑎᐊᕐᓗᑎᒃ ᑕᒪᕐᒥᓕᒫᖅ ᓇᖕᒥᓂᖃᖃᑕᐅᔪᑦ ᑖᒃᑯᐊ 
ᒪᓕᒐᓕᐅᖅᑎᓘᓐᓃᑦ ᐅᕝᕙᓘᓐᓃᑦ ᐃᓄᒃ ᒪᓕᒐᓕᐅᖅᑎᐅᑉ 
ᖃᑕᙳᑎᒋᔭᖓᓄᑦ ᐃᓚᒋᔭᐅᔪᒧᑦ ᓇᖕᒥᓂᖃᖃᑕᐅᓯᒪᕝᕕᒋᔭᖏᓐᓂᒃ; 
ᐊᒻᒪᓗ 

(ᓂ) ᐊᓂᒍᖅᓯᒪᓕᖅᑐᓂᒃ ᑕᖅᑭᓂᒃ 12-ᓂᒃ ᒪᓕᒐᓕᐅᖅᑎ ᐱᓕᕆᐊᒃᓴᒥᒃ 
ᐱᓕᕆᐊᖃᕐᓂᕈᓂ, ᒪᓕᒍᑎᖃᕐᓗᓂ ᐱᔪᓐᓇᐅᑎᑖᖅᑎᑕᐅᓯᒪᔾᔪᑖᓂᒃ 
ᐱᓕᕆᐊᖃᕈᓐᓇᕐᓂᕐᒧᑦ ᑖᔅᓱᒪᙵᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᔪᒧᑦ, ᐊᓯᐊᒍᙶᖅ 
ᐱᔪᓐᓇᖅᑎᑕᐅᔾᔪᑎᒋᓇᔭᙱᑕᖏᓐᓂᒃ, 

(i) ᓇᓗᓇᐃᖅᓯᒪᑦᑎᐊᕐᓗᒋᑦ ᐱᓕᕆᐊᒃᓴᐅᔪᑦ, ᐊᒻᒪᓗ 
(ii) ᑕᓐᓇ ᐱᓕᕆᐊᒃᓴᐅᔪᖅ ᓇᖕᒥᓂᖅ ᐱᓕᕆᕝᕕᖃᕐᕕᐅᔪᒧᑦ 

ᐱᓕᕆᔾᔪᑕᐅᒍᓂ, ᑎᑎᕋᕐᓗᒋᑦ ᐃᓄᐃᑦ ᐊᑐᓂᑦ ᐊᑎᖏᑦ 
ᑐᕌᕈᑎᖏᓪᓗ 10 ᐳᓴᓐᑎᒥᒃ ᐊᖏᓂᖅᓴᒥᒡᓘᓐᓃᑦ 
ᓇᖕᒥᓂᖃᖅᑐᓂᒃ ᑕᕝᕙᓂ ᓇᖕᒥᓂᖅ 
ᐱᓕᕆᕝᕕᖃᕐᕕᐅᔪᒥᒃ, ᓇᓗᓇᐃᖅᓯᒪᓂᖃᕐᒥᓗᓂ ᑖᒃᑯᐊ 
ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᖃᓄᖅ ᐃᓚᖃᕐᓂᖏᓐᓂᒃ 
ᒪᓕᒐᓕᐅᖅᑎᒧᑦ ᓇᓗᓇᐃᖅᓯᒪᔭᐅᖕᒥᓗᑎᒃ. 

ᓴᖅᑭᑕᐅᓯᒪᔭᐅᒋᐊᖃᙱᑦᑐᑦ ᐱᖁᑎᒋᔭᐅᔪᑦ, ᐊᓯᖏᓪᓗ 
 (3) ᐊᑑᑎᒋᙱᒃᑲᓗᐊᕐᓗᒍ ᑖᓐᓇ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ (2), 
ᒪᓕᒐᓕᐅᖅᑎ ᓇᓗᓇᐃᖅᓯᒪᑎᑦᑎᒋᐊᖃᙱᑦᑐᖅ ᐱᔾᔪᑎᖃᖅᑐᓂᒃ ᐊᑖᓂ ᑎᑎᕋᖅᑕᐅᓯᒪᔪᓂᒃ 
ᐱᖁᑎᒋᔭᐅᔪᓂᒃ, ᐊᑮᑦᑐᕆᔭᐅᔪᓂᒃ ᐊᒻᒪᓗ ᖃᓄᖅ ᑮᓇᐅᔭᓕᐅᕈᑕᐅᓯᒪᒋᐊᒃᓴᖏᓐᓂᒃ ᑕᖅᑲᐅᖓ 
ᓴᖅᑭᑕᐅᑎᓪᓗᒋᑦ ᑎᑎᕋᖅᑕᐅᓯᒪᔪᓂᒃ: 

(ᐃ) ᑭᓇᐅᔭᖃᕐᕕᒋᔭᐅᔪᑦ ᐊᑮᑦᑐᕆᔭᐅᔪᓪᓘᓐᓃᑦ ᒥᑭᓐᓂᖅᓴᐅᒍᑎᒃ $10,000-
ᓂᒃ; 

(ᐱ) ᑮᓇᐅᔾᔭᒃᓴᕈᑕᐅᔪᑦ ᑮᓇᐅᔭᓕᐅᕈᑕᐅᓐᓂᕈᑎᒃ ᒥᑭᓐᓂᖅᓴᐅᓗᓂ $5,000-
ᒥᑦ ᑕᖅᑭᑦ 12 ᐃᓗᐊᓂ ᑖᔅᓱᒪ ᐱᒋᐊᕐᕕᒋᖁᔭᐅᔫᑉ ᐅᓪᓘᑉ 
ᓯᕗᓂᑦᑎᐊᖓᓂᒃ ᑮᓇᐅᔾᔭᒃᓴᕈᑕᐅᔪᕕᓂᕐᓂᒃ; 

(ᑎ) ᑮᓇᐅᔭᑦ ᐱᓯᒪᔭᐅᔪᑦ, ᐅᕝᕙᓘᓐᓃᑦ ᑐᖅᑯᖅᑕᐅᓯᒪᔪᑦ ᑲᓇᑕᒥᑦ 
ᑮᓇᐅᔭᒃᑯᕕᖓᓐᓂᑦ ᒪᓕᒐᑎᒍᑦ ᐱᔪᓐᓇᐅᑎᖃᖅᑎᑕᐅᓯᒪᔪᑦ 
ᑐᖅᑯᖅᓯᕕᐅᔪᓐᓇᕐᓂᖏᓐᓂᒃ; 

(ᑭ) ᐃᒡᓗᖁᑎᒋᔭᐅᔪᑦ ᓄᓇᖁᑎᒋᔭᐅᔪᓪᓗ ᑖᔅᓱᒪ ᒪᓕᒐᓕᐅᖅᑎᐅᑉ 
ᐃᓅᓪᓘᓐᓃᑦ ᒪᓕᒐᓕᐅᖅᑎᐅᑉ ᖃᑕᙳᑎᒋᔭᖓᓄᑦ ᐃᓚᒋᔭᐅᔪᒧᑦ 
ᐊᑐᖅᑕᐅᓪᓗᑎᒃ ᐊᖏᕐᕋᕆᔭᐅᓪᓗᑎᒃ ᐅᕝᕙᓘᓐᓃᑦ ᐊᑐᕈᑕᐅᓪᓗᑎᒃ 
ᐱᙳᐊᕐᕕᖕᒧᑦ ᑲᔾᔭᐅᓴᒋᐊᖅᑐᕐᕕᐅᓪᓗᓂᓘᓐᓃᑦ ᓄᓇᐅᒍᓂ; 

(ᒋ) ᓇᖕᒥᓂᖅ ᐱᖁᑎᒋᔭᐅᔪᑦ ᑖᔅᓱᒧᖓ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ 
ᐃᓄᖕᒧᑦ ᒪᓕᒐᓕᐅᖅᑎᐅᑉ ᖃᑕᙳᑎᖓᓄᑦ ᐃᓚᒋᔭᐅᔪᒧᑦ 
ᐊᑐᖅᑕᐅᕙᒃᑐᑦ ᓲᕐᓗ ᐃᖏᕐᕋᔾᔪᑎᒋᔭᐅᒍᓂ, ᐃᒡᓗᒥᐅᑕᕆᔭᐅᒍᓂ, 
ᐃᓕᓐᓂᐊᕈᑎᒃᓴᐅᒍᓂ, ᐱᙳᐊᕈᑕᐅᒍᓂ, ᐃᓅᖃᑎᒌᓄᑦ ᐊᑐᕈᑕᐅᕙᒃᑯᓂ 
ᐅᕝᕙᓘᓐᓃᑦ ᑲᔾᔮᕐᓇᖅᓴᐅᑕᐅᒍᓂ; 

(ᒥ) ᓱᕐᕋᔾᔭᐃᖅᑕᐅᓯᒪᔪᑦ ᐊᑭᒋᔭᐅᓪᓗᐊᖅᑐᓄᑦ ᓇᓪᓕᐅᒃᑯᒫᓕᐊᖑᓯᒪᔪᑦ 
ᐅᕝᕙᓘᓐᓃᑦ ᑲᓇᑕᒥ ᒐᕙᒪᒃᑯᓐᓄᑦ ᑲᒪᒋᔭᐅᓂᐊᕐᓂᕋᖅᑕᐅᓗᑎᒃ 
ᐊᖏᕈᑕᐅᓯᒪᔪᑦ ᐅᕝᕙᓘᓐᓃᑦ ᑲᓇᑕᒥ ᒐᕙᒪᐅᔪᑦ ᐱᓕᕆᕝᕕᖏᓐᓂᑦ; 

(ᓂ) ᐃᖅᑲᓇᐃᔭᕈᓐᓃᖅᓴᓂᕐᒧᑦ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ, ᑮᓇᐅᔭᑦ 
ᑮᓇᐅᔭᖅᑖᕈᑕᐅᕙᓪᓕᐊᔪᓐᓇᖅᑐᑦ ᐃᖅᑲᓇᐃᔭᕈᓐᓃᖅᑐᓄᑦ ᐅᕝᕙᓘᓐᓃᑦ 
ᐃᓕᓐᓂᐊᕈᑎᒃᓴᓄᑦ ᓴᓂᕐᕙᒃᑕᐅᓯᒪᔪᑦ ᑮᓇᐅᔭᑦ ᐃᒻᒥᒃᑯᑦ 
ᐊᐅᓚᑕᐅᙱᖦᖢᑎᒃ, ᐅᕝᕙᓘᓐᓃᑦ ᐃᒡᓗᒧᑦ ᓇᖕᒥᓂᒃᓴᕆᔭᐅᔪᒧᑦ 
ᐊᑭᓕᐅᑎᒃᓴᓄᑦ ᓴᓂᕐᕙᒃᑕᐅᓯᒪᔪᑦ; 

(ᓯ) ᐃᓐᓇᑐᖃᐅᔾᔪᓯᐊᒃᓴᓄᑦ ᑮᓇᐅᔭᑎᒍᑦ ᑐᖅᑯᖅᑕᐅᑎᑦᑎᓯᒪᒍᓂ, 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᒃᓴᓂᒃ, ᐊᕐᕌᒍᑕᒫᑦ ᓇᓪᓕᐅᒃᑯᒫᕈᓯᐊᓂᒃ 
ᐅᕝᕙᓘᓐᓃᑦ ᐃᓅᓯᕐᒧᑦ ᓇᓪᓕᐅᒃᑯᒫᓄᑦ ᐊᑐᐊᒐᒃᓴᐃᑦ; 

(ᓕ) ᑭᓇᐅᔭᓕᐅᕋᓱᐊᕐᕕᐅᔪᑦ ᑕᒪᒃᑯᓇᓂ ᑮᓇᐅᔭᓂᒃ ᑐᖅᑯᕐᕕᐅᕙᒃᑐᓂᒃ 
ᐊᓯᔾᔨᖅᐸᓪᓕᐊᓂᖃᕈᓐᓇᖅᑐᓂᒃ1 ᑭᒃᑯᑐᐃᓐᓇᕐᓄᑦ ᑐᕌᖓᓂᖃᖅᖢᓂ 
ᑮᓇᐅᔾᔭᒃᓴᕐᕕᐅᔪᖅ ᐊᑕᐅᓯᑐᐊᕐᒧᑦ ᐱᓕᕆᕝᕕᐅᔪᒧᑦ ᑐᕌᖓᓂᖃᙱᖦᖢᓂ 
ᐅᕝᕙᓘᓐᓃᑦ ᐊᑕᐅᓯᑐᐊᕐᒧᑦ ᑮᓇᐅᔭᓕᐅᕐᕕᐅᕙᒃᑐᒧᑦ; 

(ᔨ) ᑮᓇᐅᔭᓕᐅᕋᓱᐊᕐᕕᓪᓚᕆᐅᓂᖓᓄᑦ ᓇᓗᓇᐃᒃᑯᑕᖃᕐᓗᓂ ᐅᕝᕙᓘᓐᓃᑦ 
ᐊᔾᔨᑲᓴᖓᓂᒃ ᑮᓇᐅᔭᓕᕆᓂᕐᒧᑦ ᑐᕌᖓᓂᖃᕐᓗᓂ; 

(ᕕ) ᑮᓇᐅᔭᑎᒍᑦ ᐃᑲᔫᑕᐅᕙᒃᑐ; 

(ᕆ) ᐊᑭᓕᒃᓴᕆᔭᐅᔪᑦ ᑮᓇᐅᔭᒃᕕᐅᔪᒧᑦ ᐅᖃᐅᓯᐅᓯᒪᔪᖅ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒥᑦ (c)-ᒥᑦ ᐊᑭᓕᒃᓴᖃᕈᑕᐅᒍᓂ ᐱᖁᑎᒋᔭᐅᔪᒧᑦ 
ᑎᑎᕋᐅᓯᐅᓯᒪᔪᒦᑦᑐᓂᒃ (d)-ᒥᑦ ᐱᒋᐊᕐᓗᓂ (j)-ᒧᑦ ᑎᑭᐅᑎᓗᒍ; ᐊᒻᒪᓗ 

(ᕿ) ᖃᓄᐃᑦᑐᑐᐃᓐᓇᑦ ᐊᓯᖏᑦ ᐱᖁᑎᒋᔭᐅᔪᑦ, ᐊᑮᑦᑐᕆᔭᐅᔪᑦ ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᑮᓇᐅᔾᔭᒃᓴᕐᕕᐅᔪᑦ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᔪᒧᑦ ᐊᖏᕈᑕᐅᓯᒪᒍᓂ ᐃᓛᒃᑰᖓᓂᒃᑯᑦ 
ᐃᒻᒥᒃᑯᑦ ᓇᖕᒥᓂᖃᖅᑎᐅᓂᖓᓄᑦ. 

 
ᐃᓚᒋᐊᕈᑕᐅᔪᑦ ᑕᖅᑲᒃᑯᓄᖓ ᓴᖅᑭᑕᐅᔪᓂᒃ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ ᓇᖕᒥᓂᖃᕐᕕᒋᔭᖏᓐᓂᒃ 
6. ᐅᓪᓗᑦ 30 ᐃᓗᐊᓂ, ᑐᓂᓯᔪᖃᓚᐅᖅᑎᓪᓗᒍ ᑕᖅᑲᒃᑯᓄᖓ ᓴᖅᑭᑕᒃᓴᓂᒃ ᑎᑎᖅᑲᓂᒃ 
ᐱᔾᔪᑎᖃᖅᑐᓂᒃ ᓇᖕᒥᓂᖃᕐᕕᒋᔭᖏᓐᓂᒃ ᐊᓯᔾᔨᖅᑐᖃᕐᓂᖅᐸᑦ 
ᖃᓄᐃᓕᐅᕈᑕᐅᔪᖅᑕᖃᕐᓂᖅᐸᓪᓘᓐᓃᑦ ᑕᒪᑐᒧᖓᓗ ᑎᑎᕋᖅᑕᐅᓯᒪᔪᒧᑦ ᓴᖅᑭᑕᒃᓴᐅᔪᒧᑦ 
ᐱᔾᔪᑎᖃᖅᑐᓂᒃ ᓇᖕᒥᓂᖃᕐᕕᖏᔭᖏᓐᓂᒃ ᐊᓯᔾᔨᕈᑎᒻᒪᕆᐅᓕᕋᔭᕈᓂ, ᒪᓕᒐᓕᐅᖅᑎ 
ᑐᓂᓯᓂᐊᖅᐳᖅ ᑎᑎᕋᖅᑎᒧᑦ ᐃᓚᒋᐊᖅᓯᒪᔪᒥᒃ ᑕᖅᑲᒃᑯᓄᖓ ᓴᖅᑭᑕᒃᓴᓂᒃ ᐱᔾᔪᑎᖃᖅᑐᓂᒃ 
ᓇᖕᒥᓂᖃᕐᕕᒋᔭᖏᓐᓂᒃ ᑎᑎᕋᖅᓯᒪᓂᖃᑦᑎᐊᕐᓗᓂ ᐊᔾᔨᕈᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᓂᒃ, 
ᑎᑎᕋᕐᕕᒃᓴᑎᒍᑦ ᐋᖅᑭᒃᑕᐅᓯᒪᔪᒥᒃ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 
 
ᐊᑐᐃᓐᓇᐅᓂᖏᑦ ᑎᑎᖅᑲᑦ 
7. (1) ᑎᑎᕋᖅᑎ ᐃᒪᓐᓇ ᐱᓂᐊᖅᐳᖅ, ᑕᒪᒃᑯᓄᖓ ᑎᑎᖅᑲᓄᑦ ᐅᖃᐅᓯᐅᓯᒪᔪᓂᒃ ᑕᕝᕙᓂ 
ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᒥᒃ (2)-ᒥᑦ 

(ᐃ) ᓇᓗᓇᐃᖅᓯᒪᑎᑦᑎᓗᓂ ᑕᒪᒃᑯᐊ ᑎᑎᖅᑲᓕᒫᑦ 
ᐊᑐᐃᓐᓇᐅᑎᑕᐅᓯᒪᓂᖏᓐᓂᒃ ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ 
ᑕᖅᑲᒃᑯᓄᖓ ᑭᒃᑯᓕᒫᓄᑦ; 

(ᐱ) ᑐᓂᓯᓯᒪᓗᓂ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐊᔾᔨᖏᓐᓂᒃ ᑕᒪᐃᓐᓂᒃ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ 
ᓇᖕᒥᓂᖃᕐᕕᒋᔭᖏᓐᓄᑦ; 

(ᑎ) ᑐᓂᓯᖕᒥᓗᓂ ᐊᔾᔨᖏᓐᓂᒃ ᑎᑎᖅᑲᓂᒃ ᑭᓇᑐᐃᓐᓇᕐᒧᑦ ᐊᑭᓖᔪᕕᓂᕐᒧᑦ 
ᐊᑭᒋᔭᖓᓂᒃ ᐋᖅᑭᒃᑕᐅᓯᒪᔪᒥᒃ ᑖᔅᓱᒧᖓ ᑎᑎᕋᖅᑎᒧᑦ. 

 
ᑎᑎᖅᑲᑦ ᐱᔾᔪᑕᐅᔪᓂᖏᑦ 
 (2) ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐱᔾᔪᑎᖃᖅᐳᖅ ᐅᑯᓂᖓ: 

(ᐃ) ᑕᖅᑲᒃᑯᓄᖓ ᑭᒃᑯᓕᒫᓄᑦ ᓴᖅᑭᑕᐅᔪᑦ ᑎᑎᖅᑲᑦ ᑐᓂᔭᐅᔪᕕᓃᑦ 
ᒪᓕᒍᑎᒋᓪᓗᒍ ᓈᓴᐅᑎᓕᖕᒥᑦ ᐃᓚᒃᑲᓐᓂᖃᖅᑐᒥᒃ 5(1)-ᒥᑦ; 

(ᐱ) ᐃᓚᒋᐊᕈᑕᐅᔪᑦ ᑕᖅᑲᒃᑯᓄᖓ ᑎᑎᖅᑲᓂᒃ ᓴᖅᑭᑕᒃᓴᓂᒃ ᑐᓂᔭᐅᔪᑦ 
ᒪᓕᒍᑎᒋᓪᓗᒍ ᓈᓴᐅᑎᓕᖕᒥᑦ 6-ᒥᑦ; 

(ᑎ) ᓴᖅᑭᑕᐅᔪᑦ ᑎᑎᖅᑲᑦ ᐱᔾᔪᑎᖃᖅᑐᑦ ᑐᓐᓂᖅᑯᓯᐊᓂᒃ ᐅᕝᕙᓘᓐᓃᑦ 
ᐃᒻᒥᒃᑯᑦ ᐃᑲᔫᓯᐊᖑᔪᓂᒃ ᑐᓂᔭᐅᔪᑦ ᒪᓕᒍᑎᒋᓪᓗᒍ ᓈᓴᐅᑎᓕᖕᒥᑦ 
ᐃᓚᒃᑲᓐᓂᖃᖅᑐᒥᒃ 13(3)-ᒥᑦ. 

 
ᐱᓕᕆᐊᒥᒃ ᐊᑐᕐᓂᕐᓘᑎᖃᕐᓂᖅ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᓇᓱᐊᕐᓗᒍ 

8. ᒪᓕᒐᓕᐅᖅᑎ ᐃᓱᒪᓕᐅᕆᐊᖃᙱᓚᖅ ᐅᕝᕙᓘᓐᓃᑦ ᐃᓱᒪᓕᐅᖃᑕᐅᓇᓱᒋᐊᖃᙱᓚᖅ 
ᐱᔾᔪᑎᖃᕐᓂᐊᖅᑎᓪᓗᒋᑦ ᐱᓕᕆᔾᔪᑎᒋᖃᑦᑕᕐᓂᐊᖅᑕᖏᓐᓂᒃ ᒪᓕᒐᓕᐅᖅᑎᐅᓂᕐᒥᓄᑦ 
ᐱᓕᕆᐊᒃᓴᖅᑖᕆᓯᒪᔭᖏᓐᓂᒃ ᐅᕝᕙᓘᓐᓃᑦ ᐊᑐᕈᑎᒋᖃᑦᑕᕐᓂᐊᖅᑕᖏᓐᓂᒃ ᐊᖓᔪᖅᑳᖑᓂᕐᒧᑦ 
ᓴᙱᓂᖅᑖᕆᑎᑕᐅᓯᒪᔪᓂᒃ ᐅᕝᕙᓘᓐᓃᑦ ᐱᓕᕆᐊᕆᖃᑦᑕᕐᓂᐊᖅᑕᖏᓐᓂᒃ ᐊᖓᔪᖅᑳᖑᓂᕐᒧᑦ 
ᐱᓕᕆᐊᒃᓴᖅᑖᕆᑎᑕᐅᓯᒪᔪᓂᒃ ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᔾᔪᑎᒋᒋᐊᖃᖅᑕᖏᓐᓂᒃ ᑖᓐᓇ 
ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ ᐅᕝᕙᓘᓐᓃᑦ ᖃᐅᔨᒪᑐᐃᓐᓇᕆᐊᖃᕈᓂ ᑕᒪᒃᑯᓂᖓ 
ᐱᓕᕆᔾᔪᑎᖃᕈᓂ ᐱᓕᕆᐊᓴᒃᓂ ᑖᔅᓱᒪ ᒪᓕᒐᓕᐅᖅᑎᐅᑉ ᐃᒻᒥᒃᑯᑦ 
ᐊᑲᐅᓈᕈᑎᖃᒃᑲᓐᓂᕋᓱᓕᕋᔭᕐᒪᑦ ᐅᕝᕙᓗᓐᓃᑦ ᐊᑐᕐᓂᕐᓘᑎᖃᕐᓗᓂ ᐊᓯᒥᓂᒃ ᐃᓄᖕᒥᒃ ᐃᒻᒥᒃᑯᑦ 
ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ. 
 
ᑐᓴᖅᑕᐅᒋᐊᖃᙱᑦᑐᑦ  
9. (1) ᒪᓕᒐᓕᐅᖅᑎ ᐱᓕᕆᐊᒃᓴᕆᔭᒥᓂᒃ ᐱᓕᕆᐊᖃᖅᑎᓪᓗᒍ ᑐᓴᖅᑕᕕᓂᕐᒥᓂᒃ 
ᑕᖅᑲᐅᖓᓗ ᑐᓴᖅᑕᐅᒋᐊᖃᙱᑦᑐᓂᒃ ᐊᑐᕈᑎᖃᕆᐊᖃᙱᓚᖅ ᑖᔅᓱᒪ ᒪᓕᒐᓕᐅᖅᑎᐅᑉ ᐃᒻᒥᒃᑯᑦ 
ᐊᑲᐅᓈᕈᑎᒋᒃᑲᓐᓂᕈᑎᒋᓇᔭᕈᓂᐅᒃ ᐅᕝᕙᓘᓐᓃᑦ ᐊᑐᕐᓂᕐᓘᑎᖃᕐᓗᓂ ᐊᓯᒥᓂᒃ ᐃᓄᖕᒥᒃ ᐃᒻᒥᒃᑯᑦ 
ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ. 
 
ᑐᓴᖅᑕᐅᒋᐊᖃᙱᑦᑐᓂᒃ ᐅᖃᐅᓯᖃᕐᓂᖅ 
 (2) ᒪᓕᒐᓕᐅᖅᑎ ᐅᖃᐅᓯᖃᕆᐊᖃᙱᓚᖅ ᑐᓴᖅᑕᕕᓂᕐᒥᓂᒃ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒦᑦᑐᑦ ᑕᕝᕙᓂ ᓈᓴᐅᑎᓕᖕᒥᑦ ᐃᓚᒃᑲᓐᓂᖓᓂᑦ (1)-ᒥᑦ ᐊᓯᒥᓄᑦ ᐃᓄᖕᒧᑦ ᑖᓐᓇ 
ᒪᓕᒐᓕᐅᖅᑎ ᖃᐅᔨᒪᒃᐸᑦ ᐊᒻᒪᓗ ᖃᐅᔨᒪᓪᓗᐊᖅᐸᑦ ᑕᒪᒃᑯᐊ ᑐᓴᖅᑕᐅᔪᑦ 
ᐊᑐᕈᑕᐅᑐᐃᓐᓇᕆᐊᖃᕐᓂᖏᓐᓂᒃ ᐱᔾᔪᑎᖃᕐᓂᐊᖅᑎᓪᓗᒋᑦ ᑎᑎᕋᐅᓯᐅᓯᒪᔪᑦ ᒪᓕᒍᑎᒋᓗᒋᑦ 
ᑕᕝᕙᓂ ᑎᑎᕋᖅᓯᒪᓂᕐᒥᑦ. 
 
ᐅᓚᕕᓴᐃᓂᖅ 
10. ᒪᓕᒐᓕᐅᖅᑎ ᐊᑐᕈᑎᖃᕆᐊᖃᙱᑦᑐᖅ ᒪᓕᒐᓕᐅᖅᑎᐅᓂᕐᒥᓂᒃ ᐅᓚᕕᓴᐃᔾᔪᑎᖃᕐᓗᓂ 
ᐃᓱᒪᓕᐅᕈᑎᖃᖅᑎᑦᑎᓇᓱᐊᕐᓂᕐᒧᑦ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᑎᓐᓇᓱᐊᕐᓗᒍ ᐃᓄᖕᒧᑦ ᑖᔅᓱᒧᖓ 
ᒪᓕᒐᓕᐅᖅᑎᒧᑦ ᐃᒻᒥᒃᑯᑦ ᐊᑲᐅᓈᕈᑕᐅᒃᑲᓐᓂᕈᑕᐅᖁᓪᓗᒍ ᐅᕝᕙᓘᓐᓃᑦ ᐊᑐᕐᓂᕐᓘᑎᖃᕐᓗᓂ 
ᐊᓯᒥᓂᒃ ᐃᓄᖕᒥᑦ ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ. 
 
ᐊᔭᐅᕆᓂᖅ 
11. ᒪᓕᒐᓕᐅᖅᑎ ᑭᒡᒐᖅᑐᐃᔾᔪᑎᖃᕆᐊᖃᙱᑦᑐᖅ ᐊᑭᓕᐅᑎᒃᓴᐅᑎᑦᑎᓇᓱᒃᑎᓪᓗᒍ 
ᑭᓇᑐᐃᓐᓇᕐᒧᑦ ᐃᓄᖕᒧᑦ, ᐱᔾᔪᑎᖃᖅᑎᓪᓗᒋᑦ 

(ᐃ) ᑳᓐᑐᓛᒃᑖᕈᑎᒋᓂᐊᖅᑕᖓᓂᒃ ᒐᕙᒪᒃᑯᓐᓂᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ 
ᐱᓕᕆᕝᕕᐅᔪᒥᒃ; 

(ᐱ) ᑲᔪᓯᑎᑕᐅᒃᑲᓐᓂᕈᑎᒃᓴᖓᓂᒃ ᐃᑲᔫᓯᐊᒃᓴᒥᒃ ᐃᓄᖕᒧᑦ ᒐᕙᒪᒃᑯᓐᓂᑦ 
ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᐱᓕᕆᕝᕕᐅᔪᒥᒃ; ᐅᕝᕙᓘᓐᓃᑦ 

(ᑎ) ᖃᓄᑐᐃᓐᓇᖅ ᐊᓯᖏᓐᓂᒃ ᐱᔾᔪᑎᖃᖅᑐᓂᒃ ᑐᕌᖓᓂᖃᓪᓚᕆᒃᑐᓂᒃ 
ᐅᕝᕙᓘᓐᓃᑦ ᑐᕌᖓᓂᖃᓪᓚᕆᙱᒃᑲᓗᐊᖅᑎᓪᓗᒍ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᒃᓴᕆᔭᒥᓂᒃ ᐱᓕᕆᐊᖃᖅᑎᓪᓗᒍ. 

ᐱᓕᕆᐊᕆᔭᐅᔪᑦ ᑭᒡᒐᖅᑐᐃᓪᓗᑎᒃ ᑭᒡᒐᖅᑐᖅᑕᒥᓂᒃ 
12. ᑖᓐᓇ ᐱᖁᔭᖅ ᓄᖅᑲᖅᑎᑦᑎᓯᒪᙱᓚᖅ ᐱᓕᕆᔾᔪᑎᒋᔭᐅᔪᓂᒃ ᑖᓐᓇ ᒪᓕᒐᓕᐅᖅᑎ 
ᐊᑐᐊᖅᓯᑦᑎᐊᕐᓗᓂ ᐱᓕᕆᔾᔪᑎᖃᕐᓂᐊᖅᐸᑦ ᑭᒡᒐᖅᑐᐃᓗᓂ ᑭᒡᒐᖅᑐᖅᑕᒥᓂᒃ ᒪᓕᒍᑎᖃᕐᓗᓂ 
ᒪᓕᒐᓕᐅᕐᕕᖕᒥ ᐊᖏᕈᑕᐅᓯᒪᕙᒃᑐᓂᒃ. 
 
ᑮᓇᐅᔭᑦ ᐊᑭᓕᐅᑕᔪᑦ, ᑐᓐᓂᖅᑯᓯᐊᑦ ᐃᑲᔫᓯᐊᓪᓗ 
13. (1) ᒪᓕᒐᓕᐅᖅᑎ ᐊᖏᕈᑎᖃᕆᐊᖃᙱᑦᑐᖅ ᖃᓄᑐᐃᓐᓇᖅ ᑖᔅᓱᒧᖓ ᒪᓕᒐᓕᐅᖅᑎᒧᑦ 
ᐊᑭᓕᐅᑕᐅᓇᓱᒃᑐᓂᒃ, ᑐᓐᓂᖅᑯᓯᐊᓂᒃ ᐅᕝᕙᓘᓐᓃᑦ ᐃᒻᒥᖕᓄᑦ ᐃᑲᔫᓯᐊᖑᓇᓱᒃᑐᓂᒃ 
ᑐᕌᖓᓂᖃᕐᓂᐊᑐᐊᕈᑎᒃ ᐅᕝᕙᓘᓐᓃᑦ ᑐᕌᖓᓂᖃᒻᒪᕆᙱᒃᑲᓗᐊᕐᓗᓂ ᒪᓕᒐᓕᐅᖅᑎᐅᑉ 
ᐱᓕᕆᐊᕆᔾᔪᑎᒋᔭᖏᓐᓄᑦ ᐱᓕᕆᐊᒃᓴᒥᓂᒃ ᐊᒻᒪᓗ ᒪᓕᒐᓕᐅᖅᑎ ᓇᓗᓇᐃᖅᓯᒪᑎᑦᑎᓂᐊᖅᐳᖅ 
ᑭᓇᑐᐃᓐᓇᖅ ᐃᓄᒃ ᐃᓚᒋᔭᐅᒍᓂ ᑖᔅᓱᒪ ᒪᓕᒐᓕᐅᖅᑎᐅᑉ ᖃᑕᙳᑎᖏᓐᓄᑦ 
ᐊᖏᕈᑎᖃᕆᐊᖃᙱᓚᖅ ᑕᐃᒪᐃᑦᑐᓂᒃ ᑮᓇᐅᔭᓂᒃ ᐊᑭᓕᐅᑕᐅᓇᓱᒃᑐᓂᒃ, ᑐᓐᓂᖅᑯᓯᐊᓂᒃ 
ᐅᕝᕙᓘᓐᓃᑦ ᐃᒻᒥᖕᓄᑦ ᐃᑲᔫᓯᐊᖑᓇᓱᒃᑐᓂᒃ. 
 
ᑭᒡᓕᖃᖅᑎᑕᐅᓂᖏᑦ 
 (2) ᑎᑎᕋᖅᓯᒪᓂᖅ ᓈᓴᐅᑎᓕᒃ ᐃᓚᒃᑲᓐᓂᓕᒃ (1)-ᒥᑦ ᐊᑐᕈᑕᐅᙱᓚᖅ ᐅᑯᓄᖓ, 

(ᐃ) ᓇᓪᓕᐅᒃᑯᒫᑦ ᐃᑲᔫᓯᐊᒃᓴᖅᑖᕈᖅᑎᑕᐅᓯᒪᔪᑦ ᒪᓕᒐᑎᒍᑦ; 
(ᐱ) ᑐᓐᓂᖅᑯᓯᐊᑦ ᐅᕝᕙᓘᓐᓃᑦ ᐃᒻᒥᖕᓄᑦ ᐃᑲᔫᓯᐊᖑᔪᑦ ᐱᔭᐅᔪᕕᓃᑦ 

ᒐᕙᒪᓕᕆᔨᐅᓂᕐᒧᑦ ᖃᓄᐃᓕᐅᕈᑎᖃᖅᑎᓪᓗᒍ, ᐱᖅᑯᓯᓕᕆᓂᕐᒧᑦ 
ᐅᕝᕙᓘᓐᓃᑦ ᐃᓅᓯᓕᕆᓂᕐᒧᑦ ᐱᓕᕆᔾᔪᑎᖃᖅᑎᓪᓗᒍ 
ᐊᑕᐅᑦᑎᒃᑰᕈᑕᐅᒐᔪᒃᑎᓪᓗᒋᑦ ᑲᒪᒋᔭᒃᓴᕆᔭᐅᔪᓄᑦ ᒪᓕᒐᓕᐅᖅᑎᐅᓂᕐᒧᑦ; 

(ᑎ) ᐃᖏᕐᕋᔾᔪᑎᓄᑦ, ᑐᔪᕐᒥᔾᔪᑎᓄᑦ, ᑐᙵᓱᒃᑎᑦᑎᔾᔪᑕᐅᔪᓄᑦ ᐅᕝᕙᓘᓐᓃᑦ 
ᐅᑎᕐᕕᐅᔾᔪᑕᐅᔪᑦ ᐃᖏᕐᕋᔾᔪᑎᒋᔭᕕᓂᖏᓐᓄᑦ ᐊᒻᒪᓗ ᐃᖏᕐᕋᑎᓪᓗᒍ 
ᑮᓇᐅᔭᓂᒃ ᐊᑐᕈᑎᒋᕙᓚᐅᖅᑕᖏᓐᓄᑦ ᑖᒃᑯᐊ ᐊᑭᓕᐅᑕᐅᓚᐅᖅᑐᓄᑦ 
ᓇᓗᓇᐃᒃᑯᑕᑦ ᐃᖏᕐᕋᓂᕐᒧᑦ, ᑐᔪᕐᒥᔾᔪᑎᓄᑦ, ᑐᙵᓱᒃᑎᑦᑎᔾᔪᑕᐅᔪᓄᑦ 
ᐅᕝᕙᓘᓐᓃᑦ ᐅᑎᕐᕕᐅᔾᔪᑕᐅᔪᓄᑦ ᐊᒃᑐᕈᑕᐅᓂᐊᙱᑐᐊᖅᐸᑕ 
ᒪᓕᒐᓕᐅᖅᑎᐅᑉ ᐱᓕᕆᔾᔪᑎᒋᔭᕕᓂᖏᓐᓄᑦ ᐱᓕᕆᐊᕆᒋᐊᖃᖅᑕᒥᓂᒃ 
ᒪᓕᒐᓕᐅᖅᑎᐅᓂᕐᒧᑦ; 

(ᑭ) ᑐᓐᓂᖅᑯᓯᐊᑦ ᐅᕝᕙᓘᓐᓃᑦ ᐃᒻᒥᖕᓄᑦ ᐃᑲᔫᓯᐊᕈᓰᑦ ᑭᓯᐊᓂ ᑖᓐᓇ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᔪᖅ 
ᐱᔪᓐᓇᐅᑎᑖᖅᑎᑦᑎᓐᓂᕈᓂ ᐊᑭᓕᐅᑎᓄᑦ ᓇᓗᓇᐃᒃᑯᑕᕐᓂᒃ ᑕᒪᒃᑯᓄᖓ 
ᑐᓐᓂᖅᑯᓯᐊᓄᑦ ᐅᕝᕙᓘᓐᓃᑦ ᐃᒻᒥᖕᓄᑦ ᐃᑲᔫᓯᐊᕈᓯᕐᓂᒃ 
ᒪᓕᒍᑎᖃᑦᑎᐊᕐᓗᑎᒃ ᐊᒃᑐᕈᑕᐅᒋᐊᖃᙱᓐᓂᖓᓄᑦ ᒪᓕᒐᓕᐅᖅᑎᐅᑉ 
ᐱᓕᕆᔾᔪᑎᒋᔭᖏᓐᓂᒃ ᐱᓕᕆᐊᒃᓴᕆᔭᒥᓂᒃ ᒪᓕᒐᓕᐅᖅᑎᐅᓂᕐᒧᑦ. 

 
ᓴᖅᑭᑕᐅᓂᖏᑦ 
 (3) ᐅᓪᓗᑦ 30 ᐃᓗᐊᓂᑦ ᐱᓚᐅᖅᑎᓪᓗᒋᑦ ᑐᓐᓂᖅᑯᓯᐊᒥᒃ ᐅᕝᕙᓘᓐᓃᑦ ᐃᒻᒥᖕᓄᑦ 
ᐃᑲᔫᓯᐊᓂᒃ ᑎᑎᕋᐅᓯᐅᓯᒪᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ (2) (b), (c) ᐅᕝᕙᓘᓐᓃᑦ (d)_ᒥᑦ 
ᐊᑭᖃᕈᑕᐅᓯᒪᓕᖅᑎᓪᓗᒍ $400-ᒥᑦ, ᒪᓕᒐᓕᐅᖅᑎ ᑐᓂᓯᓂᐊᖅᐳᖅ ᑎᑎᕋᖅᑎᒧᑦ ᓴᖅᑭᑕᒃᓴᐅᔪᒥᒃ 
ᑎᑎᖅᑲᒥᒃ ᐊᑐᕈᑎᖃᕐᓗᓂ ᑎᑎᕋᕐᕕᒃᓴᒥᒃ ᐋᖅᑭᒃᑕᐅᔪᒥᒃ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᖅ, ᓇᓗᓇᐃᖅᓯᒪᓂᖃᕐᓗᑎᒃ ᖃᓄᐃᑦᑑᓂᖏᓐᓂᒃ ᑕᒪᒃᑯᐊ 

ᑐᓐᓂᖅᑯᓯᐊ ᐅᕝᕙᓘᓐᓃᑦ ᐃᑲᔫᓯᐊᖅᑖᕈᑏᑦ, ᓇᑭᓪᓗ ᐱᔭᐅᓂᖏᓐᓂᒃ ᑭᓱᒧᓪᓗ ᐱᔾᔪᑕᐅᓂᖏᓐᓂᒃ 
ᑐᓂᔭᐅᔾᔪᑎᒋᓚᐅᖅᑕᖏᓐᓄᑦ ᐊᒻᒪᓗ ᑐᓐᓂᖅᑯᓯᐊᖑᓂᖏᓐᓄᑦ ᐊᖏᕈᑕᐅᓂᖏᓐᓂᒃ. 
 
ᐊᔾᔨᖓ 
 (4) ᑎᑎᕋᖅᓯᒪᓂᖅ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᒃ (3)-ᒥᑦ ᐊᑐᕈᑕᐅᒋᕗᖅ ᑕᒪᒃᑯᓄᖓ 
ᑐᓐᓂᖅᑯᓯᐊᓄᑦ ᐃᑲᔫᓯᐊᖅᑖᕈᑎᓄᓪᓗ ᐱᔭᐅᔪᕕᓂᕐᓂᒃ ᐊᑕᐅᓯᕐᒥᙶᖅᑐᒥᒃ ᖃᖓᑐᐃᓐᓇᖅ 
ᑕᖅᑭᑦ 12 ᐃᓗᐊᓂ ᑖᒃᑯᓄᖓ ᒪᓕᒐᓕᐅᖅᑎᒧᑦ ᐊᒻᒪ ᐃᓄᖕᓄᑦ ᑖᔅᓱᒪ ᒪᓕᒐᓕᐅᖅᑎᐅᑉ 
ᖃᑕᙳᑎᖏᓐᓄᑦ ᐃᓚᒋᔭᐅᔪᓄᑦ ᑲᑎᓪᓗᒋᑦ ᐊᑭᖃᓕᕐᓂᖅᐸᑕ $400-ᒥᑦ.  
 
ᒐᕙᒪᒃᑯᓐᓂᑦ ᑳᓐᑐᓛᒋᔭᐅᔪᑦ ᒪᓕᒐᓕᐅᖅᑎᓄᑦ 
14. (1) ᑭᓇᑐᐃᓐᓇᖅ ᒪᓕᒐᓕᐅᖅᑎᐅᔪᖅ ᑳᓐᑐᓛᖃᖃᑕᐅᔾᔮᙱᓚᖅ ᒐᕙᒪᒃᑯᓐᓄᑦ ᑖᓐᓇ 
ᒪᓕᒐᓕᐅᖅᑎ ᐃᑲᔫᓯᐊᖅᑖᕈᑎᑖᕐᓂᐊᕈᓂ ᑕᕝᕙᙵᑦ ᑳᓐᑐᓛᖅᑖᕆᔭᐅᔪᒥᒃ. 
 
ᓇᖕᒥᓂᖃᖃᑎᒌᒃᑐᑦ, ᐃᒻᒥᒃᑯᑦ ᐱᓕᕆᕝᕕᐅᔪᓂᒃ ᑲᒻᐸᓂᐅᔪᓂᒃ 
 (2) ᑭᓇᑐᐃᓐᓇᖅ ᒪᓕᒐᓕᐅᖅᑎᐅᔪᖅ ᓇᖕᒥᓂᖃᖃᑕᐅᓂᐊᙱᓚᖅ ᐅᕝᕙᓘᓐᓃᑦ ᐃᒻᒥᒃᑯᑦ 
ᐱᓕᕆᕝᕕᖃᕐᕕᒋᔭᖓᓂᒃ ᑲᒻᐸᓂᒋᔭᒥᓂᒃ ᑳᓐᑐᓛᖃᖃᑕᐅᓂᐊᙱᓚᖅ ᒐᕙᒪᒃᑯᓐᓂᑦ ᑖᒃᑯᐊ 
ᓇᖕᒥᓂᖃᖃᑕᐅᕝᕕᒋᔭᖏᑦ ᐅᕝᕙᓘᓐᓃᑦ ᐱᓕᕆᕝᕕᒋᔭᖏᑦ ᑲᒻᐸᓂᐅᔪᑦ ᑳᓐᑐᓛᖃᕐᓂᕐᒧᑦ 
ᐃᑲᔫᓯᐊᖅᑖᕐᓂᐊᑐᐊᕈᑎᒃ. 
 
ᐊᔾᔨᒋᔭᐅᙱᓐᓂᖏᑦ, ᑳᓐᑐᓛᕆᔭᐅᔪᑐᖃᐅᒍᑎᒃ 
 (3) ᑎᑎᕋᖅᓯᒪᓂᖅ ᓈᓴᐅᑎᓕᖕᒥ ᐃᓚᒃᑲᓐᓂᖏᑦ (1) ᐊᒻᒪᓗ (2) ᐊᑐᕈᑕᐅᙱᑦᑑᒃ 
ᑳᓐᑐᓛᒧᑦ ᑖᓐᓇ ᒪᓕᒐᓕᐅᖅᑎᐅᔪᖅ ᓂᕈᐊᖅᑕᐅᓚᐅᙱᑎᓪᓗᒍ ᓱᓕ 
ᑳᓐᑐᓛᖃᖅᓯᒪᔪᑐᖃᐅᓕᕐᓂᕈᓂ ᑭᓯᐊᓂᓕ ᐊᑐᕈᑕᐅᕗᖅ ᑭᖑᓂᐊᒍᑦ ᓂᕈᐊᖅᑕᐅᓯᒪᓕᖅᑎᓪᓗᒍ 
ᑳᓐᑐᓛᖅᑖᕋᓱᒃᑲᓐᓂᕐᓂᕈᓂ ᐅᕝᕙᓘᓐᓃᑦ ᑲᔪᓯᑎᑦᑎᒃᑲᓐᓂᕋᓱᒃᑯᓂ ᑳᓐᑐᓛᕆᔭᒥᓂᒃ. 
 
ᐱᔪᓐᓇᐅᑎᖃᕐᓂᖏᑦ ᑳᓐᑐᓛᕆᔭᐅᔪᑐᖃᐅᔪᒧᑦ ᐊᔾᔨᐅᙱᓐᓂᖏᑦ 
 (4) ᐊᔾᔨᐅᙱᑎᑕᐅᔪᑦ ᑎᑎᕋᖅᓯᒪᓂᕐᒦᑦᑐᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (3)-ᒥᑦ 
ᐊᑐᕈᑕᐅᙱᓚᖅ ᑳᓐᑐᓛᕆᔭᐅᔪᒧᑦ ᐃᒻᒥᒃᑯᑦ ᐱᔨᑦᑎᕋᕈᑕᐅᖃᑦᑕᕈᓂ. 
 
ᐊᔾᔨᒋᔭᐅᙱᓐᓂᖏᑦ, ᐱᔪᓐᓇᐅᑎᑖᖅᑎᑕᐅᓯᒪᒍᓂ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨᒧᑦ 
 (5) ᑎᑎᕋᖅᓯᒪᓂᕐᒦᑦᑐᑦ ᓈᓴᐅᑎᓕᖕᒥ ᐃᓚᒃᑲᓐᓂᖏᓐᓂᒃ (1) ᐊᒻᒪᓗ (2) ᐊᑐᕈᑕᐅᙱᓚᑦ 
ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᓐᓇᐅᑎᑖᖅᑎᑦᑎᓐᓂᕈᓂ 
ᒪᓕᒐᓕᐅᖅᑎᒧᑦ ᑳᓐᑐᓛᖃᖃᑕᐅᔪᓐᓇᕐᓂᖓᓂᒃ ᐅᕝᕙᓘᓐᓃᑦ ᓇᖕᒥᓂᖃᖃᑕᐅᔪᓐᓇᕐᓂᖓᓂᒃ 
ᑕᒪᓐᓇ ᑳᓐᑐᓛᕆᔭᐅᔪᖅ ᐅᕝᕙᓘᓐᓃᑦ ᓇᖕᒥᓂᖃᖃᑕᐅᕝᕕᒋᔭᖓ ᐊᒃᑐᕈᑕᐅᓂᐊᙱᑐᐊᖅᐸᑦ 
ᒪᓕᖓᓕᐅᖅᑎᐅᑉ ᐱᓕᕆᔾᔪᑎᒋᔭᖏᓐᓄᑦ ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᒃᓴᕆᔭᖏᓐᓂᒃ. 
 
ᐊᔾᔨᐅᙱᓐᓂᖏᑦ, ᐅᑎᖅᑐᒃᓴᐃᑦ ᐊᑭᓕᐅᑕᐅᕙᒃᑐᑦ 
 (6) ᑎᑎᕋᖅᓯᒪᓂᕐᒦᑦᑐᖅ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1) ᓄᖅᑲᖅᑎᑦᑎᓯᒪᙱᓚᖅ 
ᒪᓕᒐᓕᐅᖅᑎᒥᒃ ᐃᖅᑲᓇᐃᔮᒥᓂᒃ ᓄᖅᑲᕕᒃᓯᒪᓕᕐᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᓂᒃ. 

ᐊᔾᔨᐅᙱᓐᓂᖏᑦ, ᕿᒪᐃᕝᕕᐅᔾᔪᓯᐊᓂᒃ 
 (7) ᑎᑎᕋᖅᓯᒪᓂᕐᒦᑐᑦ ᓈᓴᐅᑎᓕᖕᓂ ᐃᓚᒃᑲᓐᓂᖓᖏᓐᓂᑦ (1) ᐊᒻᒪᓗ (2) 
ᐊᑐᕈᑕᐅᙱᓚᑦ ᖃᓄᑐᐃᓐᓇᖅ ᐱᔭᐅᔪᕕᓂᕐᓂᒃ ᕿᒪᐃᕝᕕᐅᔾᔪᓯᐊᓂᒃ ᑭᓯᐊᓂᓕ ᐊᑕᐅᓯᕐᒥᒃ 
ᐊᕐᕌᒍᒥᑦ ᓇᓪᓕᖅᓯᒪᓕᖅᐸᑦ ᐱᓚᐅᖅᑎᓪᓗᒍ ᕿᒪᐃᕝᕕᐅᔾᔪᓯᐊᒥᓂᒃ. 
 
ᐊᔾᔨᐅᙱᓐᓂᖏᑦ, ᑮᓇᐅᔭᓂᒃ ᐸᐸᑕᐅᑎᑦᑎᓂᖅ 
 (8) ᑎᑎᕋᖅᓯᒪᓂᕐᒦᑐᑦ ᓈᓴᐅᑎᓕᖕᓂ ᐃᓚᒃᑲᓐᓂᖓᖏᓐᓂᑦ (1) ᐊᒻᒪᓗ (2) 
ᐊᑐᕈᑕᐅᙱᓚᑦ ᑖᓐᓇ ᒪᓕᒐᓕᐅᖅᑎ ᐸᐸᑕᐅᑎᑦᑎᓐᓂᕈᓂ ᑮᓇᐅᔭᖁᑎᒥᓂᒃ ᑳᓐᓇᑐᓛᖃᕐᓂᒃᑯᑦ 
ᐅᕝᕙᓘᓐᓃᑦ ᑮᓇᐅᔭᖁᑎᒥᓂᒃ ᓇᖕᒥᓂᖃᖃᑎᒌᖃᑕᐅᓂᕐᒥᓄᑦ ᐅᕝᕙᓘᓐᓃᑦ ᑮᓇᐅᔭᖁᑎᒋᔭᒥᓂᒃ 
ᐃᒻᒥᒃᑯᑦ ᐱᓕᕆᕝᕕᐅᔪᓂᒃ ᑲᒻᐸᓂᐅᔪᓂᒃ ᑖᔅᓱᒧᖓ ᑮᓇᐅᔭᓂᒃ ᐸᐸᑦᑎᔨᐅᔪᒧᑦ ᐅᕝᕙᓘᓐᓃᑦ 
ᐊᑕᐅᓯᐅᙱᑦᑐᓄᑦ ᑮᓇᔭᐅᓂᒃ ᐸᐸᑦᑎᔨᐅᔪᓄᑦ ᒪᓕᒍᑎᖃᕐᓗᑎᒡᓗ ᒪᓕᒃᑕᐅᒋᐊᓕᖕᓂᒃ ᒪᑯᓂᖓ: 

(ᐃ) ᑮᓇᐅᔭᖁᑎᒋᔭᒥᓂᒃ ᐸᐸᑕᐅᑎᑦᑎᖁᔨᓂᕐᒧᑦ ᐊᖏᕈᑕᐅᓯᒪᒋᐊᖃᖅᐳᖅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; 

(ᐱ) ᑖᒃᑯᐊ ᐃᓄᐃᑦ ᑮᓇᐅᔭᓂᒃ ᐸᐸᑦᑎᔨᐅᔪᑦ ᐃᓚᒋᔭᐅᙱᑦᑎᐊᕆᐊᖃᖅᐳᑦ 
ᒪᓕᒐᓕᐅᖅᑎᒧᑦ ᐊᒻᒪᓗ ᐊᖏᕈᑕᐅᓯᒪᒋᐊᖃᖅᖢᑎᒃ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; 

(ᑎ) ᑮᓇᐅᔭᓂᒃ ᐸᐸᑦᑎᔨᐅᔪᑦ ᐅᖃᓪᓚᖃᑎᖃᖅᐸᙱᓪᓗᑎᒃ ᒪᓕᒐᓕᐅᖅᑎᒥᒃ 
ᐱᔾᔪᑎᖃᖅᑎᓪᓗᒋᑦ ᖃᓄᖅ ᐊᐅᓚᑕᐅᓇᔭᕐᓂᖏᓐᓂᒃ ᑮᓇᐅᔭᖁᑎᖏᑦ 
ᐸᐸᑕᐅᑎᑕᖏᑦ ᑭᓯᐊᓂᓕ ᑖᓐᓇ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᓐᓇᐅᑎᑖᖅᑎᑦᑎᓐᓂᕈᓂ 
ᐅᖃᓪᓚᖃᑎᒌᒍᓐᓇᕐᓂᖏᓐᓂᒃ ᐅᖃᐅᓯᖃᕐᓂᐊᖅᑎᓪᓗᒋᓪᓗ 
ᓯᕗᓂᒃᓴᐅᓂᐊᖅᑐᒥᒃ ᖃᓄᐃᓕᐅᕈᑕᐅᑐᐃᓐᓇᕆᐊᖃᖅᑐᓂᒃ ᐅᕝᕙᓘᓐᓃᑦ 
ᓯᕘᕋᓇᕈᑕᐅᑐᐃᓐᓇᕆᐊᖃᖅᑐᓂᒃ ᐊᒃᑐᕈᑎᒻᒪᕆᐅᑐᐃᓐᓇᕆᐊᖃᖅᖢᑎᒡᓗ 
ᑮᓇᐅᔭᓄᑦ ᐸᐸᑕᐅᑎᑕᖏᓐᓄᑦ; 

(ᑭ) ᑮᓇᐅᔭᓂᒃ ᐸᐸᑦᑎᔨᐅᔪᑦ ᐱᔪᒪᒍᑎᒃ ᐅᖃᓪᓚᖃᑎᖃᕈᓐᓇᖅᐳᑦ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐱᔾᔪᑎᖃᕐᓂᐊᖅᑎᓪᓗᒋᑦ ᖃᓄᖅ ᐊᐅᓚᑕᐅᓇᔭᕐᓂᖏᓐᓂᒃ ᑖᒃᑯᐊ 
ᐸᐸᑕᐅᔪᑦ ᑮᓇᐅᔭᖁᑎᒋᔭᐅᔪᑦ; 

(ᒋ) ᐊᕐᕌᒍᑕᒫᑦ, ᑮᓇᐅᔭᓂᒃ ᐸᐸᑦᑎᔩᑦ ᑐᓂᓯᖃᑦᑕᕐᓂᐊᖅᐳᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐊᖑᔪᓂᒃ 
ᐱᔾᔪᑎᖃᖅᑐᓂᒃ ᖃᓄᐃᑦᑑᓂᖏᓐᓂᒃ ᓇᖕᒥᓂᕆᔭᐅᔪᑦ ᐸᐸᑕᐅᑎᑕᐅᔪᓂᒃ, 
ᑖᒃᑯᐊᓗ ᐸᐸᑕᐅᑎᑕᐅᔪᑦ ᑮᓇᐅᔭᓕᐊᕆᓯᒪᔭᖏᑦ 
ᐲᔭᐃᕝᕕᐅᕌᓂᒃᓯᒪᓕᖅᑎᓪᓗᒋᑦ ᐊᕐᕌᓃᐅᓚᐅᖅᑐᒥᒃ ᐊᒻᒪᓗ ᑖᔅᓱᒧᖓ 
ᑮᓇᐅᔭᓂᒃ ᐸᐸᑦᑎᔨᐅᔪᓄᑦ ᐊᑭᓕᐅᑕᐅᔪᑦ, ᑭᓯᐊᓂ ᐱᑕᖃᖅᐸᑦ; 

(ᒥ) ᑮᓇᐅᔭᓂᒃ ᐸᐸᑦᑎᔩᑦ ᑐᓴᐅᒪᑎᑦᑎᖃᑦᑕᕐᓂᐊᖅᐳᑦ ᒪᓕᒐᓕᐅᖅᑎᒧᑦ 
ᐊᑕᖏᖅᓯᒪᓂᖃᑦᑎᐊᖅᑐᓂᒃ ᖃᐅᔨᒪᔾᔪᑎᒃᓴᖏᓐᓂᒃ ᑖᓐᓇ ᒪᓕᒐᓕᐅᖅᑎ 
ᑐᓂᓯᔪᓐᓇᕐᓂᐊᕐᒪᑦ ᐅᑎᕐᕕᐅᔾᔪᑎᒃᓴᓂᒃ ᐱᖁᔭᐅᕙᒃᑐᓂᒃ ᐃᓐᑲᒻᑖᒃᓯᓄᑦ 
ᐱᖁᔭᕐᒥᑦ (ᑲᓇᑕᒥ); 

(ᓂ) ᑮᓇᐅᔭᓂᒃ ᐸᐸᑦᑎᔩᑦ ᑐᓂᓯᓂᐊᖅᐳᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᐊᔾᔨᖏᓐᓂᒃ ᑕᒪᐃᓐᓂᒃ 
ᖃᐅᔨᒪᔾᔪᑎᒃᓴᓂᒃ ᐅᓂᒃᑳᓕᐊᓂᒡᓗ ᑐᓂᔭᐅᓯᒪᔪᓂᒃ ᒪᓕᒐᓕᐅᖅᑎᒧᑦ. 

ᖃᓄᐃᓕᐅᕈᑕᐅᕙᖕᓂᖏᑦ ᐱᓕᕆᐊᒥᒃ ᐊᑐᕐᓂᕐᓘᑎᖃᕐᓂᖅ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᓇᓱᐊᕐᓗᒍ 
15. (1) ᒪᓕᒐᓕᐅᖅᑎ ᐱᔾᔪᑎᖃᑦᑎᐊᕐᓗᓂ ᐅᒃᐱᕈᓲᑎᖃᕈᓂ ᐱᓕᕆᐊᒥᒃ 
ᐊᑐᕐᓂᕐᓘᑎᖃᑐᐃᓐᓇᕆᐊᖃᕐᓂᕐᒥᓂᒃ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᓇᓱᐊᕐᓗᒍ ᐱᔾᔪᑕᐅᔪᒥᒃ 
ᒪᓕᒐᓕᐅᕐᕕᖕᒥ ᑲᑎᒪᔾᔪᑕᐅᔪᒥᒃ, ᑖᒃᑯᐊ ᐊᐅᓚᑦᑎᔩᑦ ᐊᒻᒪᓗ ᐱᔨᑦᑎᕋᕈᑎᓄᑦ ᑲᑎᒪᔩᑦ 
ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ, ᐅᕝᕙᓘᓐᓃᑦ ᑖᒃᑯᐊ ᓇᓕᐊᑐᐃᓐᓇᖅ 
ᑲᑎᒪᔨᕋᓛᖏᑦ, ᐱᔾᔪᑕᐅᔪᒥᒃ ᑲᑎᒪᔾᔪᑕᐅᔪᒥᒃ ᐊᑐᓕᖅᑎᑦᑎᓇᓱᒃᑕᐃᓕᒪᑎᑦᑎᒋᐊᖃᖅᐳᑦ ᐊᒻᒪᓗ 
ᑲᑎᒪᖃᑕᐅᔪᓂᒃ ᐃᓚᐅᒃᐸᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑲᑎᒪᔾᔪᑕᐅᔪᒥᒃ, 

(ᐃ) ᓴᖅᑭᑎᑦᑎᓂᐊᖅᐳᑦ ᖃᓄᖅ ᐱᓕᕆᐊᒥᒃ 
ᐊᑐᕐᓂᓘᑎᖃᑐᐃᓐᓇᕆᐊᖃᕐᓂᕐᒥᓂᒃ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᔪᓐᓇᕐᓗᒍ; 
ᐊᒻᒪᓗ 

(ᐱ) ᑲᑎᒪᔪᓂᒃ ᐃᓚᐅᔪᓐᓃᕐᓗᓂ ᓂᕈᐊᖃᑕᐅᙱᓪᓗᓂᓗ ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᕈᑎᖃᖃᑕᐅᖏᓪᓗᓂ ᑲᑎᒪᔾᔪᑕᐅᔪᒥᒃ. 

 
ᑎᑎᕋᖅᑕᐅᕙᓪᓕᐊᓂᖏᑦ, ᒪᓕᒐᓕᐅᖅᑏᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᑲᑎᒪᑎᓪᓗᒋᑦ 
 (2) ᑎᑎᕋᖅᑎᒋᔭᐅᔪᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓇᓗᓇᐃᖅᓯᒪᑎᑦᑎᓂᐊᖅᐳᖅ ᑕᒪᒃᑯᐊ 
ᓴᖅᑭᑕᐅᔪᓕᒫᑦ ᐊᒻᒪᓗ ᑲᑎᒪᖃᑕᐅᔪᓄᑦ ᐃᓚᐅᙱᑦᑐᑦ ᑎᑎᕋᖅᓯᒪᓂᕐᒦᑦᑐᖅ ᒪᓕᒍᑎᒋᓗᒍ 
ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ (1)-ᒥᑦ ᑲᑎᒪᔾᔪᑕᐅᔪᕕᓃᑦ ᒪᓕᒐᓕᐅᖅᑎᑦ 
ᐊᐅᓚᑦᑎᔨᖏᑦ ᑲᑎᒪᑎᓪᓗᒋᑦ ᐅᕝᕙᓘᓐᓃᑦ ᑖᒃᑯᐊ ᒪᓕᒐᓕᐅᖅᑏᑦ ᐊᐅᓚᑦᑎᔨᖏᑦᑕ 
ᑲᑎᒪᔨᕋᓛᖏᓐᓄᑦ ᑎᑎᕋᖅᑕᐅᕙᓪᓕᐊᖃᑦᑕᕐᓂᖏᓐᓂᒃ. 
 
ᑎᑎᕋᖅᑕᐅᕙᓪᓕᐊᓂᖏᑦ, ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 
 (3) ᑎᑎᕋᖅᑎ ᓇᓗᓇᐃᖅᓯᒪᑎᑦᑎᓂᐊᖅᐳᖅ ᑕᒪᒃᑯᐊ ᓴᖅᑭᑕᐅᔪᓕᒫᑦ ᐊᒻᒪᓗ 
ᑲᑎᒪᖃᑕᐅᔪᓄᑦ ᐃᓚᐅᙱᑦᑐᑦ ᑎᑎᕋᖅᓯᒪᓂᕐᒦᑦᑐᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒦᑦᑐᖅ 
ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1)-ᒥᑦ ᑲᑎᒪᔾᔪᑕᐅᔪᕕᓃᑦ ᒪᓕᒐᓕᐅᖅᑎᓄᑦ, ᐊᐅᓚᑦᑎᔨᓄᑦ 
ᐊᒻᒪᓗ ᐱᔨᑦᑎᕋᕈᑎᓄᑦ ᑲᑎᒪᔨᓄᑦ ᐅᕝᕙᓘᓐᓃᑦ ᑖᒃᑯᐊ ᓇᓕᐊᑐᐃᓐᓇᖅ ᑲᑎᒪᔨᕋᓛᖏᓐᓄᑦ 
ᑎᑎᕋᖅᑕᐅᓯᒪᓂᖏᓐᓂᒃ ᐊᒻᒪᓗ ᑎᑎᕋᖅᑕᐅᓯᒪᔪᑦ ᐊᔾᔨᖏᑦ ᑐᓂᔭᐅᑲᐅᑎᒋᓂᐊᖅᐳᑦ 
ᐅᑕᖅᑭᙱᓪᓗᑎᒃ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 
 

ᖃᓄᐃᓕᐅᕈᑎᒃᓴᐃᑦ ᐊᑐᕈᑕᐅᒋᐊᖃᖅᑐᑦ ᒥᓂᔅᑕᓄᑦ 
 

ᐱᓕᕆᐊᒃᓴᐅᔪᑦ ᓯᓚᑖᓃᑦᑐᑦ 
16. (1) ᒥᓂᔅᑕ ᐃᒪᓐᓇ ᐱᓂᐊᖅᐳᖅ 

(ᐃ) ᐃᖅᑲᓇᐃᔮᖃᙱᓪᓗᓂ ᐅᕝᕙᓘᓐᓃᑦ ᐃᓕᓐᓂᐊᖅᓯᒪᔭᒥᓂᒃ 
ᐃᖅᑲᓇᐃᔮᖃᙱᓪᓗᓂ; 

(ᐱ) ᐊᐅᓚᑦᑎᔨᐅᙱᓪᓗᓂ ᓇᖕᒥᓂᖅ ᐱᓕᕆᕝᕕᐅᔪᒥᒃ ᐊᐅᓚᑦᑎᔾᔪᑕᐅᔪᒥᒃ 
ᑯᐊᐳᕇᓴᒧᑦ; 

(ᑎ) ᓇᖕᒥᓂᖅ ᐱᓕᕆᐊᒥᒃ ᐱᓕᕆᖃᑕᐅᙱᓪᓗᓂ ᓇᖕᒥᓂᖃᖃᑕᐅᒍᓂ 
ᐅᕝᕙᓘᓐᓃᑦ ᓯᕗᓪᓕᐅᑎᓗᒍ ᐱᓕᕆᐊᕆᓇᓱᙱᓪᓗᒍ; ᐅᕝᕙᓘᓐᓃᑦ 

(ᑭ) ᐱᓕᕆᕝᕕᖃᙱᓪᓗᓂ ᐅᕝᕙᓘᓐᓃᑦ ᑐᑭᒧᐊᖅᑎᑦᑎᔨᐅᙱᓪᓗᓂ, 
ᑭᓯᐊᓂᓕ ᒥᓂᔅᑕᐅᓂᕐᒥᓄᑦ ᐱᓕᕆᐊᒃᓴᕆᔭᒥᓄᑦ ᐱᓕᕆᕝᕕᖃᕈᓂ 

ᑐᑭᒧᐊᖅᑎᑦᑎᔨᐅᒍᓂᓗ ᐱᓕᕆᐊᕆᔪᓐᓇᖅᖢᓂᒋᑦ, ᐅᕝᕙᓘᓐᓃᑦ 
ᒥᓂᔅᑕᐅᓂᕐᒥᓄᑦ ᐱᓕᕆᐊᒃᓴᕆᔭᒥᓂᒃ ᐱᓕᕆᕝᕕᖃᕈᓂ 
ᑐᑭᒧᐊᖅᑎᑦᑎᔨᐅᒍᓂᓗ ᑲᑐᔾᔨᖃᑎᒌᖑᔪᓂᒃ, ᐅᒃᐱᖅᑐᓄᑦ 
ᑲᑐᔾᔨᖃᑎᒌᖑᔪᓄᑦ ᐅᕝᕙᓘᓐᓃᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᖑᔪᓄᑦ. 

 
ᐊᔾᔨᐅᙱᓐᓂᖏᑦ, ᑮᓇᐅᔭᕆᔭᐅᔪᑦ ᐱᓕᕆᕝᕕᒋᔭᐅᔪᓄᑦ ᐸᐸᑕᐅᑎᑦᑎᓂᖅ 
 (2) ᑎᑎᕋᖅᓯᒪᓂᖅ (1)(c) ᐊᑐᕈᑕᐅᙱᓚᖅ ᒥᓂᔅᑕ ᐱᓕᕆᕝᕕᒋᔭᒥᓂᒃ ᐅᕝᕙᓘᓐᓃᑦ  
ᑮᓇᐅᔭᖁᑎᒋᔭᒥᓂᒃ ᐱᓕᕆᕝᕕᖕᒥ ᐸᐸᑕᐅᑎᑦᑎᒍᓂ ᐊᑕᐅᓯᕐᒧᑦ ᑮᓇᐅᔭᓂᒃ ᐸᐸᑦᑎᔨᐅᔪᒧᑦ 
ᐅᕝᕙᓘᓐᓃᑦ ᐊᑕᐅᓯᐅᙱᑦᑐᓄᑦ ᑮᓇᐅᔭᓂᒃ ᐸᐸᑦᑎᔨᐅᔪᓄᑦ ᒪᓕᒍᑎᖃᕐᓗᑎᒡᓗ 
ᒪᓕᒃᑕᐅᒋᐊᓕᖕᓂ ᒪᑯᓂᖓ: 

(ᐃ) ᑮᓇᐅᔭᖁᑎᒥᓂᒃ ᐸᐸᑕᐅᑎᑦᑎᖁᔨᓂᕐᒧᑦ ᐊᖏᕈᑕᐅᓯᒪᒋᐊᖃᖅᐳᖅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; 

(ᐱ) ᑖᒃᑯᐊ ᐃᓄᐃᑦ ᑮᓇᐅᔭᓂᒃ ᐸᐸᑦᑎᔨᐅᔪᑦ ᐃᓚᒋᔭᐅᙱᑦᑎᐊᕆᐊᖃᖅᐳᑦ 
ᒥᓂᔅᑕᒧᑦ ᐊᒻᒪᓗ ᐊᖏᕈᑕᐅᓯᒪᒋᐊᖃᖅᖢᑎᒃ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; 

(ᑎ) ᑮᓇᐅᔭᓂᒃ ᐸᐸᑦᑎᔨᐅᔪᑦ ᐅᖃᓪᓚᖃᑎᖃᖅᐸᙱᓪᓗᑎᒃ ᒥᓂᔅᑕᒥᑦ 
ᐱᔾᔪᑎᖃᖅᑎᓪᓗᒋᑦ ᖃᓄᖅ ᐊᐅᓚᑕᐅᓇᔭᕐᓂᖏᓐᓂᒃ ᑮᓇᐅᔭᖁᑎᖏᑦ 
ᐸᐸᑕᐅᑎᑕᖏᑦ; 

(ᑭ) ᑮᓇᐅᔭᓂᒃ ᐸᐸᑦᑎᔨᐅᔪᖅ ᐱᔪᒪᒍᓂ ᐅᖃᓪᓚᖃᑎᖃᕈᓐᓇᖅᐳᖅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐱᔾᔪᑎᖃᕐᓂᐊᖅᑎᓪᓗᒋᑦ ᖃᓄᖅ ᐊᐅᓚᑕᐅᓇᔭᕐᓂᖏᓐᓂᒃ ᑖᒃᑯᐊ 
ᑮᓇᐅᔭᖁᑎᒋᔭᐅᔪᑦ; 

(ᒋ) ᑮᓇᐅᔭᓂᒃ ᐸᐸᑦᑎᔨᐅᔪᑦ, ᐊᕐᕌᒍ ᐃᓱᓕᑎᓪᓗᒍ ᐅᓪᓗᖅᓯᐅᑦ ᒪᓕᒍᑎᒋᓗᒍ 
ᐊᒻᒪᓗ ᐊᑕᐅᓯᐊᕐᓗᒍ ᐅᓄᖅᑐᐃᖅᓱᕐᓂᖅᓴᐅᓗᒍᓘᓐᓃᑦ ᐊᕐᕌᒎᔫᑉ 
ᐃᓗᐊᓂ, ᑐᓂᓯᓂᐊᖅᐳᖅ ᒥᓂᔅᑕᒧᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐊᓂᒃ 
ᐱᔾᔪᑎᖃᕐᓗᑎᒃ ᖃᓄᖅ ᐊᑭᖃᓪᓗᐊᕐᓂᖏᓐᓂᒃ ᑮᓇᐅᔭᖁᑎᒋᔭᐅᔪᑦ 
ᐸᐸᑕᐅᑎᑕᐅᔪᑦ, ᑭᓯᐊᓂᓕ ᐱᔾᔪᑎᖃᕆᐊᖃᙱᑦᑐᑦ ᖃᓄᐃᑦᑑᓂᖏᓐᓂᒃ, 
ᐊᒻᒪᓗ ᐊᕐᕌᒍ ᐃᓱᓕᓐᓂᖓᓄᑦ ᐅᓂᒃᑳᓕᐊᒥᓂᒃ, ᑎᑎᕋᐅᓯᖃᕐᓂᐊᖅᐳᖅ 
ᐸᐸᑕᐅᑎᑕᐅᓯᒪᔪᑦ ᑮᓇᐅᔭᓕᐊᕆᓯᒪᔭᖏᑦ 
ᐲᔭᐃᕝᕕᐅᕌᓂᒃᓯᒪᓕᖅᑎᓪᓗᒋᑦ ᐊᕐᕌᓂᐅᓚᐅᖅᑐᒥᒃ ᐊᒻᒪᓗ ᑖᔅᓱᒧᖓ 
ᑮᓇᐅᔭᓂᒃ ᐸᐸᑦᑎᔨᐅᔪᒧᑦ ᐊᑭᓕᐅᑕᐅᔪᑦ, ᑭᓯᐊᓂ ᐱᑕᖃᖅᐸᑦ; 

(ᒥ) ᑮᓇᐅᔭᓂᒃ ᐸᐸᑦᑎᔩᑦ ᑐᓴᐅᒪᑎᑦᑎᖃᑦᑕᕐᓂᐊᖅᐳᑦ ᒥᓂᔅᑕᒧᑦ 
ᐊᑕᖏᖅᓯᒪᓂᖃᑦᑎᐊᖅᑐᓂᒃ ᖃᐅᔨᒪᔾᔪᑎᒃᓴᖏᓐᓂᒃ ᑖᓐᓇ ᒥᓂᔅᑕ 
ᑐᓂᓯᔪᓐᓇᕐᓂᐊᕐᒪᑦ ᐅᑎᕐᕕᐅᔾᔪᑎᒃᓴᓂᒃ ᐱᖁᔭᐅᕙᒃᑐᓂᒃ ᐃᓐᑲᒻᑖᒃᓯᓄᑦ 
ᐱᖁᔭᕐᒥᑦ (ᑲᓇᑕᒥ); 

(ᓂ) ᑮᓇᐅᔭᓂᒃ ᐸᐸᑦᑎᔩᑦ ᑐᓂᓯᓂᐊᖅᐳᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᐊᔾᔨᖏᓐᓂᒃ ᑕᒪᐃᓐᓂᒃ 
ᖃᐅᔨᒪᔾᔪᑎᒃᓴᓂᒃ ᐅᓂᒃᑳᓕᐊᓂᒡᓗ ᑐᓂᔭᐅᓯᒪᔪᓂᒃ ᒥᓂᔅᑕᒧᑦ. 

 
ᑮᓇᐅᔭᓕᐅᕈᑕᐅᓇᓱᐊᖅᑐᑦ 

17. (1) ᒥᓂᔅᑕ ᐱᓯᒪᔾᔮᙱᓚᖅ ᓂᐅᕐᕈᑎᖃᖃᑦᑕᔾᔮᙱᓚᕐᓘᓐᓃᑦ ᓂᐅᕕᖃᑦᑕᙱᓪᓗᓂᓘᓐᓃᑦ 
ᓇᖕᒥᓂᖃᖃᑕᐅᓂᕐᒧᑦ ᓇᓗᓇᐃᒃᑯᑕᓂᒃ ᓇᓪᓕᐅᒃᑯᒫᓂᒃ ᐅᕝᕙᓘᓐᓃᑦ ᐱᖁᑎᓂᒃ ᓂᐅᕕᐊᒃᓴᓂᒃ. 
 
ᐊᔾᔨᐅᙱᓐᓂᖏᑦ, ᐃᓚᐅᑎᑕᐅᙱᑦᑐᑦ ᐱᖁᑎᒋᔭᐅᔪᑦ, ᐊᓯᖏᓪᓗ 
 (2) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1) ᐊᑐᕈᑕᐅᙱᓚᖅ 
ᐱᖁᑎᒋᔭᐅᔪᓄᑦ ᐊᑭᓕᒃᓴᕆᔭᐅᔪᓄᓪᓗ ᓇᓗᓇᐃᖅᑕᐅᓯᒪᔪᖅ ᒪᓕᒍᑎᒋᓗᒍ ᑕᕝᕙᓂ 
ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 5(3)-ᒥᑦ. 
 
ᐊᔾᔨᐅᙱᓐᓂᖏᑦ, ᓇᖕᒥᓂᖃᖃᑕᐅᓂᕐᒧᑦ ᓇᓗᓇᐃᒃᑯᑕᓂᒃ ᓇᓪᓕᐅᒃᑯᒫᑦ ᐸᐸᑕᐅᑎᑕᐅᓂᖏᑦ 
 (3) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1) ᐊᑐᕈᑕᐅᙱᓚᖅ ᒥᓂᔅᑕ 
ᐸᐸᑕᐅᑎᑦᑎᒍᓂ ᐱᖁᑎᒥᓂᒃ ᐊᑕᐅᓯᕐᒧᑦ ᑮᓇᐅᔭᓂᒃ ᐸᐸᑦᑎᔨᐅᔪᒧᑦ ᐅᕝᕙᓘᓐᓃᑦ 
ᐊᑕᐅᓯᐅᙱᑦᑐᒧᑦ ᑮᓇᔭᐅᓂᒃ ᐸᐸᑦᑎᔨᐅᔪᓄᑦ ᒪᓕᒍᑎᖃᕐᓗᑎᒃ ᒪᓕᒃᑕᐅᒋᐊᓕᖕᓂᒃ ᒪᑯᓂᖓ: 

(ᐃ) ᐸᐸᑕᐅᑎᑦᑎᖁᔨᓂᕐᒧᑦ ᐊᖏᕈᑕᐅᓯᒪᒋᐊᖃᖅᐳᖅ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; 

(ᐱ) ᑖᒃᑯᐊ ᑭᒃᑯᑐᐃᓐᓇᑦ ᑮᓇᐅᔭᓂᒃ ᐸᐸᑦᑎᔨᐅᔪᑦ 
ᐃᓚᒋᔭᐅᙱᑦᑎᐊᕆᐊᖃᖅᐳᑦ ᒥᓂᔅᑕᒧᑦ ᐊᒻᒪᓗ 
ᐊᖏᕈᑕᐅᓯᒪᒋᐊᖃᖅᖢᑎᒃ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨᒧᑦ; 

(ᑎ) ᑮᓇᐅᔭᓂᒃ ᐸᐸᑦᑎᔨᐅᔪᑦ ᐅᖃᓪᓚᖃᑎᖃᖅᐸᙱᓪᓗᑎᒃ ᒥᓂᔅᑕᒥᒃ 
ᐱᔾᔪᑎᖃᖅᑎᓪᓗᒋᑦ ᖃᓄᖅ ᐊᐅᓚᑕᐅᓇᔭᕐᓂᖏᓐᓂᒃ ᐸᐸᑕᐅᑎᑕᖏᑦ 
ᑭᓯᐊᓂᓕ ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
ᐱᔪᓐᓇᐅᑎᑖᖅᑎᑦᑎᓐᓂᕈᓂ ᐅᖃᓪᓚᖃᑎᒌᒍᓐᓇᕐᓂᖏᓐᓂᒃ 
ᐅᖃᐅᓯᖃᕐᓂᐊᖅᑎᓪᓗᒋᓪᓗ ᓯᕗᓂᒃᓴᐅᓂᐊᖅᑐᒥᒃ 
ᖃᓄᐃᓕᐅᕈᑕᐅᑐᐃᓐᓇᕆᐊᖃᖅᑐᓂᒃ ᐅᕝᕙᓘᓐᓃᑦ 
ᓯᕘᕋᓇᕈᑕᐅᑐᐃᓐᓇᕆᐊᖃᖅᑐᓂᒃ ᐊᒃᑐᕈᑎᒻᒪᕆᐅᑐᐃᓐᓇᕆᐊᖃᖅᖢᑎᒡᓗ 
ᐸᐸᑕᐅᑎᑕᖏᓐᓄᑦ; 

(ᑭ) ᑮᓇᐅᔭᓂ ᐸᐸᑦᑎᔨᐅᔪᑦ ᐱᔪᒪᒍᑎᒃ ᐅᖃᓪᓚᖃᑎᖃᕈᓐᓇᖅᐳᑦ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ 
ᐱᔾᔪᑎᖃᕐᓂᐊᖅᑎᓪᓗᒋᑦ ᖃᓄᖅ ᐊᐅᓚᑕᐅᓇᔭᕐᓂᖏᓐᓂᒃ ᑖᒃᑯᐊ 
ᐸᐸᑕᐅᑎᑕᐅᔪᑦ ᓇᖕᒥᓂᕆᔭᐅᔪᑦ; 

(ᒋ) ᐊᕐᕌᒍᑕᒫᑦ, ᑮᓇᐅᔭᓂᒃ ᐸᐸᑦᑎᔨᐅᔪᑦ ᑐᓂᓯᓂᐊᖅᐳᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐊᖑᔪᓂᒃ 
ᐱᔾᔪᑎᖃᖅᑐᓂᒃ ᖃᓄᐃᑦᑑᓂᖏᓐᓂᒃ ᓇᖕᒥᓂᕆᔭᐅᔪᑦ ᐸᐸᑕᐅᑎᑕᐅᔪᓂᒃ, 
ᑖᒃᑯᐊᓗ ᐸᐸᑕᐅᑎᑕᐅᔪᑦ ᑮᓇᐅᔭᓕᐊᕆᓯᒪᔭᖏᑦ 
ᐲᔭᐃᕝᕕᐅᕌᓂᒃᓯᒪᓕᑎᓪᓗᒋᑦ ᐊᕐᕌᓂᐅᓚᐅᖅᑐᒥᒃ ᐊᒻᒪᓗ ᑖᔅᓱᒧᖓ 
ᑮᓇᐅᔭᓂᒃ ᐸᐸᑦᑎᔨᐅᔪᒧᑦ ᐊᑭᓕᐅᑕᐅᔪᑦ ᑭᓯᐊᓂ ᐱᑕᖃᖅᐸᑦ; 

(ᒥ) ᑮᓇᐅᔭᓂᒃ ᐸᐸᑦᑎᔨᐅᔪᑦ ᑐᓴᖅᑎᑦᑎᖃᑦᑕᕐᓂᐊᖅᐳᑦ ᒥᓂᔅᑕᒧᑦ 
ᐊᑕᖏᖅᓯᒪᓂᖃᑦᑎᐊᖅᑐᓂᒃ ᖃᐅᔨᒪᔾᔪᑎᒃᓴᖏᓐᓂᒃ ᑖᓐᓇ ᒥᓂᔅᑕ 
ᑐᓂᓯᔪᓐᓇᕐᓂᐊᕐᒪᑦ ᐅᑎᕐᕕᐅᔾᔪᑎᒃᓴᓂᒃ ᐱᖁᔭᐅᕙᒃᑐᓂᒃ ᐃᓐᑲᒻᑖᒃᓯᓄᑦ 
ᐱᖁᔭᕐᒥᑦ (ᑲᓇᑕᒥ); 

(ᓂ) ᑮᓇᐅᔭᓂᒃ ᐸᐸᑦᑎᔨᐅᔪᑦ ᑐᓂᓯᓂᐊᖅᐳᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᐊᔾᔨᖏᓐᓂᒃ ᑕᒪᐃᓐᓂᒃ 
ᖃᐅᔨᒪᔾᔪᑎᒃᓴᓂᒃ ᐅᓂᒃᑳᓕᐊᓂᒡᓗ ᑐᓂᔭᐅᓯᒪᔪᓂᒃ ᒥᓂᔅᑕᒧᑦ; 

(ᓯ) ᒥᓂᔅᑕ ᐱᔪᒪᒍᓂ ᖃᖓᑐᐃᓐᓇᒃᑯᑦ ᐅᖃᐅᔾᔨᔪᓐᓇᖅᐳᖅ ᑮᓇᐅᔭᓂᒃ 
ᐸᐸᑦᑎᔨᐅᔪᓄᑦ ᑕᒪᐃᓐᓂᒃ ᐅᕝᕙᓘᓐᓃᑦ ᐃᓚᖓᓂᒃ ᐸᐸᑕᐅᑎᑕᖏᓐᓂᒃ 
ᑮᓇᐅᔭᙳᖅᑎᓪᓗᓂᒋᑦ ᐊᒻᒪᓗ ᒥᓂᔅᑕᒧᑦ ᐊᑭᓕᐅᑎᒋᓗᒋᑦ 
ᑮᓇᐅᔭᓕᐅᕈᑕᐅᔪᑦ. 

 
ᐅᑎᖅᑎᕝᕕᐅᓂᖏᑦ ᐸᐸᑕᐅᑎᑕᖏᓐᓄᑦ ᐊᑭᓖᔾᔪᑎᖏᓐᓂᒃ 
18. ᒥᓂᔅᑕ ᐅᑎᕐᕕᐅᓂᐊᖅᐳᖅ ᑮᓇᐅᔭᓂᒃ ᐊᑭᓕᐅᑎᕕᓂᖏᓐᓂᒃ ᐸᐸᑕᐅᑎᑦᑎᓂᕐᒥᓄᑦ 
ᐊᒻᒪᓗ ᐊᐅᓚᑕᐅᑎᑦᑎᓂᕐᒥᓄᑦ ᑮᓇᐅᔭᓂᒃ ᐸᐸᑕᐅᑎᑕᖏᓐᓄᑦ ᒪᓕᒍᓕᒋᓗᒍ ᑎᑎᕋᖅᓯᒪᓂᕐᒦᑦᑐᖅ 
ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 16(2) ᐅᕝᕙᓘᓐᓃᑦ 17(3)-ᒥᑦ, ᐊᖏᕈᑕᐅᓯᒪᓂᖓ ᒪᓕᒍᑎᒋᓗᒍ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ, ᑭᓯᐊᓂᓕ ᓇᖕᒥᓂᖅ 
ᑲᒪᒋᔭᒃᓴᖃᕆᐊᖃᕐᓂᐊᖅᐳᖅ ᖃᓄᑐᐃᓐᓇᖅ ᐃᓐᑲᒻᑖᒃᓯᓄᑦ ᐊᑭᓕᐅᑎᒋᒋᐊᖃᖅᑕᒥᓂᒃ 
ᑕᕝᕙᙶᖅᑐᓂᒃ ᐅᑎᖅᑎᕝᕕᐅᕝᕕᒋᔭᖏᓐᓄᑦ. 
 
ᐊᖏᕈᑕᐅᓯᒪᔪᑦ ᐊᔾᔨᐅᙱᓐᓂᖏᑦ 
19. ᒥᓂᔅᑕ ᐱᔪᒪᒍᓂ ᐱᓕᕆᐊᖃᕈᓐᓇᖅᐳᖅ ᐱᖁᔭᐅᙱᑦᑐᓂᒃ ᑎᑎᕋᖅᓯᒪᓂᕐᒥᑦ 
ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 16(1)-ᒥᑦ ᐅᕝᕙᓘᓐᓃᑦ 
17(1)-ᒥᑦ ᑭᓯᐊᓂ ᒪᓕᖁᔭᐅᔪᓂᒃ ᒪᓕᒃᓯᒪᑦᑎᐊᕈᓂ ᐅᑯᓂᖓ: 

(ᐃ) ᒥᓂᔅᑕ ᓴᖅᑭᑎᑦᑎᓐᓂᕈᓂ ᑕᒪᐃᓐᓂᓕᒫᖅ ᓇᓗᓇᐃᖅᓯᒪᔾᔪᑕᐅᔪᓕᒫᓂᒃ 
ᑖᔅᓱᒧᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; 

(ᐱ) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᓈᒻᒪᒃᓴᕈᓂ ᑕᒪᒃᑯᓂᖓ 
ᐱᓕᕆᔾᔪᑕᐅᔪᓂᒃ, ᐱᓕᕆᐊᖑᒍᑎᒃ ᓇᓗᓇᐃᖅᑕᐅᓯᒪᓂᒃᑯᑦ 
ᖃᓄᐃᓕᐅᕈᑎᒋᓂᐊᖅᑕᒥᓂᒃ, ᐊᒻᒪᓗ ᐱᓕᕆᐊᖑᑎᓪᓗᒋᑦ 
ᐊᑐᕐᓂᕐᓘᑕᐅᓇᓱᙱᑐᐊᕈᑎᒃ ᐃᒻᒥᒃᑯᑦ 
ᐱᕙᓪᓕᐊᔾᔪᑕᐅᑐᐃᓐᓇᕆᐊᖃᕈᑎᒃ ᑖᔅᓱᒪ ᒥᓂᔅᑕᐅᑉ ᐃᒻᒥᒃᑯᑦ 
ᑲᒪᒋᔾᔪᑎᒋᕙᒃᑕᖏᓐᓄᑦ ᐊᒻᒪᓗ ᒐᕙᒪᓕᕆᓂᕐᒧᑦ ᐱᓕᕆᐊᒃᓴᕆᔭᒥᒍᑦ; 

(ᑎ) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᓐᓇᐅᑎᑖᖅᑎᑦᑎᒍᓂ 
ᒥᓂᔅᑕᒥᒃ ᐱᓕᕆᐊᖃᕈᓐᓇᕐᓂᖓᓂᒃ ᐊᒻᒪᓗ ᓇᓗᓇᐃᖅᓯᒪᑎᑦᑎᒍᓂ 
ᖃᓄᐃᓕᐅᕈᑎᒋᓂᐊᖅᑕᒥᓂᒃ ᖃᓄᖅ ᐱᓕᕆᐊᖃᕐᓂᐊᕐᓂᖓᓂᒃ; 

(ᑭ) ᒥᓂᔅᑕ ᐱᓕᕆᐊᖃᕐᓗᓂ ᓇᓗᓇᐃᖅᓯᒪᔭᒥᓂᒃ 
ᖃᓄᐃᓕᐅᕈᑎᒋᓂᐊᖅᑕᒥᓂᒃ. 

 
ᒪᓕᖁᔭᐅᔪᓂᒃ ᐱᓕᕆᐊᖃᕐᓂᕐᓂᖓ 
20. ᐃᓄᒃ ᒥᓂᔅᑕᙳᖅᑐᖅ ᒪᓕᒍᑎᖃᕐᓂᐊᖅᐳᖅ ᑎᑎᕋᖅᓯᒪᓂᕐᒦᑦᑐᓂᒃ ᓈᓴᐅᑎᓕᖕᓂᑦ 
ᐃᓚᒃᑲᓐᓂᖏᓐᓂᒃ 16(1)-ᒥᑦ ᐊᒻᒪ 17(1)-ᒥᑦ, ᐅᕝᕙᓘᓐᓃᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓘᓐᓃᑦ ᑲᒪᔨᒧᑦ ᐱᔪᓐᓇᐅᑎᑖᖅᑎᑕᐅᓗᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ 
ᓈᓴᐅᑎᓕᖕᒥ 19-ᒥᑦ, ᐅᓪᓗᑦ 60 ᐃᓗᐊᓂ ᒥᓂᔅᑕᙳᖅᑎᑕᐅᓚᐅᖅᑎᓪᓗᒍ. 
 

ᖃᓄᐃᓕᐅᕈᑎᒃᓴᐃᑦ ᐊᑐᕈᑕᐅᒋᐊᖃᖅᑐᑦ ᑕᒪᒃᑯᓄᖓ ᒥᓂᔅᑕᕕᓂᐅᔪᓄᑦ 

ᐃᓱᒪᖅᓱᕐᓇᙱᔾᔪᑏᑦ ᐊᑐᕈᑕᐅᒋᐊᖃᖅᑐᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
21. (1) ᐊᐅᓚᑦᑎᔩᑦ ᑲᑎᒪᔨᖏᑦ ᐅᕝᕙᓘᓐᓃᑦ ᒥᓂᔅᑕ ᖃᐅᔨᒪᑦᑎᐊᕐᓗᑎᒃ ᐃᒪᓐᓇ 
ᐱᒋᐊᖃᙱᓚᑦ 

(ᐃ) ᑐᓂᓯᓗᑎᒃ ᐅᕝᕙᓘᓐᓃᑦ ᐊᖏᕈᑎᖃᕐᓗᑎᒃ ᑳᓐᑐᓛᒥᒃ, ᐅᕝᕙᓘᓐᓃᑦ 
ᑐᓂᓯᓗᑎᒃ ᐃᑲᔫᑎᒃᓴᒥᒃ, ᒥᓂᔅᑕᕕᓂᐅᔪᒧᑦ ᑕᖅᑭᑦ 6 
ᐊᓂᒍᓚᐅᖅᑎᓐᓇᒋᑦ ᐅᓪᓗᖓᓂᑦ ᒥᓂᔅᑕᐅᔪᓐᓃᕐᕕᒋᓚᐅᖅᑕᖓᓂᒃ; 

(ᐱ) ᑐᓂᓯᓗᑎᒃ ᐅᕝᕙᓘᓐᓃᑦ ᐊᖏᕈᑎᖃᕐᓗᑎᒃ ᑳᓐᑐᓛᒥᒃ, ᐅᕝᕙᓘᓐᓃᑦ 
ᑐᓂᓯᓗᑎᒃ ᐃᑲᔫᑎᒃᓴᒥᒃ ᒥᓂᔅᑕᕕᓂᐅᔪᒧᑦ, ᑖᓐᓇᓗ ᐅᖃᐅᓯᖃᕐᓂᕈᓂ 
ᒐᕙᒪᒃᑯᓐᓄᑦ ᐱᔾᔪᑎᖃᖅᑎᓪᓗᒍ ᑳᓐᑐᓛᒥᒃ ᐅᕝᕙᓘᓐᓃᑦ ᐃᑲᔫᑎᒃᓴᒥᒃ, 
ᑕᖅᑭᑦ 6 ᐃᓗᐊᓂ ᐅᓪᓗᖓᓂᑦ ᒥᓂᔅᑕᐅᔪᓐᓃᕐᕕᒋᓚᐅᖅᑕᖓᓂᒃ; 

(ᑎ) ᑐᓂᓯᓗᑎᒃ ᐅᕝᕙᓘᓐᓃᑦ ᐊᖏᕈᑎᖃᕐᓗᑎᒃ ᑳᓐᑐᓛᒥᒃ ᑐᓂᓯᓗᑎᒡᓘᓐᓃᑦ 
ᐃᑲᔫᑎᒃᓴᒥᒃ, ᐃᓄᖕᒧᑦ ᑖᔅᓱᒪ ᒥᓂᔅᑕᕕᓂᐅᑉ ᑭᒡᒐᖅᑐᖅᑕᕕᓂᖓᓄᑦ, 
ᑕᖅᑭᑦ 6 ᐃᓗᐊᓂ ᒥᓂᔅᑕᐅᔪᓐᓃᖅᓯᒪᓕᖅᑎᓪᓗᒍ, ᐅᖃᓪᓚᒡᓗᓂ 
ᒐᕙᒪᒃᑯᓐᓄᑦ ᐱᔾᔪᑎᖃᖅᑎᓪᓗᒍ ᑳᓐᑐᓛᒥᒃ ᐃᑲᔫᑎᒃᓴᒥᒡᓘᓐᓃᑦ. 

 
ᐊᔾᔨᐅᙱᓐᓂᖏᑦ 
 (2) ᑎᑎᕋᖅᓯᒪᓃᑦ (1)(ᐃ) ᐊᒻᒪᓗ (ᐱ) ᐊᑐᕈᑕᐅᙱᓚᑦ ᑳᓐᑐᓛᓄᑦ ᐃᑲᔫᑎᒃᓴᓄᓪᓘᓐᓃᑦ 
ᐱᔾᔪᑕᐅᓂᐊᖅᑎᓪᓗᒋᑦ ᐱᓕᕆᐊᒃᓴᕆᔭᐅᔪᓄᑦ ᒐᕙᒪᒃᑯᓐᓂᑦ ᐱᔨᑦᑎᕋᕈᑕᐅᑎᓪᓗᒋᑦ. 
ᐊᔾᔨᖓ 
 (3) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1) ᐊᑐᕈᑕᐅᙱᓚᖅ ᐃᒪᐃᑉᐸᑦ 
ᒪᓕᒃᑕᒃᓴᖃᖅᐸᑦ ᑕᒪᒃᑯᐊ ᑳᓐᑐᓛᖑᔪᑦ ᐃᑲᔫᓯᐊᒃᓴᓪᓘᓐᓃᑦ ᑐᓂᔭᐅᔪᑦ, ᐊᖏᕈᑕᐅᔪᓪᓗ 
ᐊᔾᔨᒋᑎᑕᐅᓂᐊᖅᐸᑕ ᑭᒃᑯᑐᐃᓐᓇᓕᒫᓄᑦ ᑕᐃᒪᓐᓇ ᐊᔾᔨᐸᓗᖏᓐᓂᒃ 
ᐱᔪᓐᓇᐅᑎᑖᖅᑎᑕᐅᓯᒪᔪᓄᑦ. 
 
ᐃᓱᒪᖅᓲᑕᐅᙱᑦᑐᑦ ᐊᑐᕈᑕᐅᔪᑦ ᒥᓂᔅᑕᕕᓂᕐᓄᑦ 
22. (1) ᒥᓂᔅᑕᕕᓂᖅ, ᑕᖅᑭᑦ 6 ᐃᓗᐊᓂ ᐅᓪᓗᖓᓂᑦ ᒥᓂᔅᑕᐅᔪᓐᓃᕐᕕᒋᓚᐅᖅᑕᖓᓂᑦ 
ᖃᐅᔨᒪᑦᑎᐊᕐᓗᓂ ᐃᒪᓐᓇ ᐱᒋᐊᖃᙱᓚᖅ, 

(ᐃ) ᐊᖏᕈᑎᖃᕐᓗᓂ ᑳᓐᑐᓛᒥᒃ ᐃᑲᔫᑎᒃᓴᒥᒡᓘᓐᓃᑦ ᐱᑎᑕᐅᔪᒥᒃ, 
ᐊᖏᕈᑕᐅᔪᒥᒃ ᐅᕝᕙᓘᓐᓃᑦ ᑐᓂᔭᐅᔪᒥᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, 
ᒥᓂᔅᑕᒧᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᒧᑦ; 

(ᐱ) ᒐᕙᒪᒃᑯᓐᓄᑦ ᐅᖃᓪᓚᒋᐊᖅᑐᖅᓯᒪᓗᓂ ᐃᖕᒥᓂᒃ ᑭᒡᒐᖅᑐᐃᓯᒪᓗᓂ 
ᐅᕝᕙᓘᓐᓃᑦ ᐊᓯᒥᓂᒃ ᐃᓄᖕᒥᒃ ᑭᒡᒐᖅᑐᐃᓯᒪᓗᓂ ᐱᔾᔪᑎᖃᕐᓗᓂ 
ᓇᓗᓇᐃᖅᑕᐅᓯᒪᔪᒥᒃ ᑳᓐᑐᓛᒥᒃ ᐅᕝᕙᓘᓐᓃᑦ ᐃᑲᔫᑎᒃᓴᒥᒃ; 

(ᑎ) ᐊᖏᕈᑎᖃᕐᓗᓂ ᑳᓐᑐᓛᒥᒃ ᐃᑲᔫᑎᒃᓴᒥᒡᓘᓐᓃᑦ ᑭᓇᑐᐃᓐᓇᕐᒥᒃ ᐃᓄᖕᒥᒃ 
ᐱᑎᑕᐅᔪᕕᓂᕐᒥᒃ ᑳᓐᑐᓛᒥᒃ ᐃᑲᔫᑎᒃᓴᒥᒡᓘᓐᓃᑦ ᒐᕙᒪᒃᑯᑦ 
ᐱᓕᕆᕝᕕᐊᓂᑦ ᑖᔅᓱᒪ ᒥᓂᔅᑕᕕᓂᐅᑉ ᒥᓂᔅᑕᐅᕝᕕᒋᔭᕕᓂᐊᓂᒃ 
ᑐᓂᔭᐅᑎᓪᓗᒍ. 

 
ᐊᔾᔨᐅᙱᓐᓂᖏᑦ 

 (2) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1) ᐊᑐᕈᑕᐅᙱᓚᖅ ᑳᓐᑐᓛᓄᑦ 
ᐃᑲᔫᑎᒃᓴᓄᓪᓘᓐᓃᑦ ᐱᔾᔪᑕᐅᓂᐊᖅᑎᓪᓗᒋᑦ ᐱᓕᕆᐊᒃᓴᕆᔭᐅᔪᓄᑦ ᒐᕙᒪᒃᑯᓐᓂᑦ 
ᐱᔨᑦᑎᕋᕈᑕᐅᑎᓪᓗᒋᑦ. 
 
ᐊᔾᔨᖓ 
 (3) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1) ᐊᑐᕈᑕᐅᙱᓚᖅ ᐃᒪᐃᑉᐸᑦ 
ᒪᓕᒃᑕᒃᓴᖃᖅᐸᑦ ᑕᒪᒃᑯᐊ ᑳᓐᑐᓛᖑᔪᑦ ᐃᑲᔫᓯᐊᒃᓴᓪᓘᓐᓃᑦ ᑐᓂᔭᐅᔪᑦ, ᐊᖏᕈᑕᐅᔪᓪᓗ 
ᐊᔾᔨᒋᑎᑕᐅᓂᐊᖅᐸᑕ ᑭᒃᑯᑐᐃᓐᓇᓕᒫᓄᑦ ᑕᐃᒪᓐᓇ ᐊᔾᔨᐸᓗᖏᓐᓂᒃ 
ᐱᔪᓐᓇᐅᑎᑖᖅᑎᑕᐅᓯᒪᔪᓄᑦ. 
 
ᑲᔪᓯᑎᑕᐅᖏᓐᓇᖅᑐᑦ ᑮᓇᐅᔭᑎᒍᑦ ᑕᐅᖅᓰᔾᔪᑕᐅᔪᑦ ᐋᔩᖃᑎᒌᒍᑕᐅᔪᓪᓘᓐᓃᑦ 
 (4) ᒥᓂᔅᑕᕕᓂᖅ ᐅᖃᓪᓚᒋᐊᖅᑐᕐᓂᐊᙱᓚᖅ ᒐᕙᒪᒃᑯᓐᓄᑦ ᐱᔾᔪᑎᖃᕐᓗᓂ ᑭᓇᐅᔭᑎᒍᑦ 
ᑕᐅᖅᓰᔾᔪᑕᐅᔪᓂᒃ ᐋᔩᖃᑎᒌᒍᑕᐅᔪᓂᒡᓘᓐᓃᑦ ᑖᒃᑯᐊᓗ ᒐᕙᒪᒃᑯᑦ ᑕᒪᒃᑯᓂᖓ 
ᐱᓕᕆᖃᑕᐅᓯᒪᑎᓪᓗᒋᑦ ᐊᒻᒪᓗ ᑖᓐᓇ ᒥᓂᔅᑕᕕᓂᖅ ᒥᓂᔅᑕᐅᑎᓪᓗᒍ ᑕᒪᑐᒥᖓ 
ᐱᓕᕆᖃᑕᐅᓯᒪᓚᐅᖅᖢᓂ, ᐃᒪᐃᑉᐸᑦ ᑕᒪᓐᓇ ᐅᖃᓪᓚᒋᐊᖅᑐᕈᑎᒋᔭᖓ ᐃᑲᔫᑕᐅᓕᕈᓐᓇᕋᔭᕈᓂ 
ᐃᖕᒥᓐᓄᑐᐊᖅ, ᑭᒃᑯᑐᐃᓐᓇᕐᓅᖓᓯᒪᓂᖃᙱᓪᓗᓂ. 
 
ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᒋᐊᖃᙱᑦᑐᑦ 
 (5) ᑕᖅᑭᑦ 6 ᓱᓕ ᐊᑐᖅᑎᓪᓗᒋᑦ ᐅᓪᓗᖓᓂᑦ ᒥᓂᔅᑕᐅᔪᓐᓃᕐᕕᒋᔭᖓᓂᒃ, ᑖᓐᓇ 
ᒥᓂᔅᑕᕕᓂᖅ ᒪᓕᒐᓕᐅᖅᑎᐅᖃᑕᐅᔪᓐᓃᖅᖢᓂᓗ ᐊᑐᕈᑎᖃᕐᓂᐊᙱᓚᖅ ᖃᐅᔨᒪᔾᔪᑎᓂᒃ 
ᑐᓴᖅᑕᕕᓂᕐᒥᓂᒃ ᒥᓂᔅᑕᐅᑎᓪᓗᒍ ᐊᒻᒪᓗ ᑕᖅᑲᐅᖓ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒋᐊᖃᙱᖦᖢᑎᒃ, 
ᐃᒻᒥᒃᑯᑦ ᐊᑲᐅᓈᕈᑎᒋᓇᓱᖕᓂᐊᕐᓗᒍ ᐅᕝᕙᓘᓐᓃᑦ ᖃᐅᔨᓇᓱᒡᓗᒍ ᐃᒻᒥᒃᑯᑦ 
ᐊᑲᐅᓈᕈᑕᐅᒃᑲᓐᓂᕈᓐᓇᕋᔭᕐᓂᖓᓂᒃ ᐅᕝᕙᓘᓐᓃᑦ ᐊᓯᒥᓄᑦ ᐊᑲᐅᓈᕈᑕᐅᒃᑲᓐᓂᕈᑎᒋᓇᓱᒡᓗᒍ 
ᖃᐅᔨᓇᓱᒍᑎᒋᓗᒍᓘᓐᓃᑦ ᐊᑲᐅᓈᕈᑕᐅᒃᑲᓐᓂᕈᓐᓇᕋᔭᕐᓂᖓᓂᒃ ᐊᓯᒥᓄᑦ. 
 
ᐱᕋᔭᖕᓂᖅ 
 (6) ᐃᓄᒃ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1)-ᒥᑦ, (4)-ᒥᑦ ᐅᕝᕙᓘᓐᓃᑦ 
(5)-ᒥᒃ ᓱᕋᐃᔪᖅ ᐸᓯᔭᒃᓴᐅᓂᐊᖅᐳᖅ ᐱᕋᔭᖕᓂᕐᒥᓄᑦ ᓱᒋᐊᖅᑕᐅᔾᔪᑕᐅᓗᓂᓗ ᓴᙱᓗᐊᙱᑦᑐᒥᒃ 
ᐸᓯᔭᒃᓴᐅᑎᑕᐅᓂᖓᓄᑦ ᐊᒻᒪᓗ ᐊᑭᓖᑎᑕᐅᓂᐊᖅᐳᖅ $10,000 ᐅᖓᑖᓅᙱᑦᑐᖅ. 
 
ᐊᔾᔨᐅᙱᓐᓂᖏᑦ 
23. ᑎᑎᕋᖅᓯᒪᓂᕐᒦᑦᑐᑦ ᓈᓴᐅᑎᓖᑦ ᐃᓚᒃᑲᓐᓂᖏᓐᓂᑦ 21(1) ᐊᒻᒪᓗ 22(1), (4) ᐊᒻᒪᓗ (5) 
ᐊᑐᕈᑕᐅᙱᓚᑦ ᐱᓕᕆᐊᒃᓴᒧᑦ ᐱᔪᓐᓇᕐᓂᖅᑖᖑᑎᑕᐅᓯᒪᒍᓂ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᐱᓕᕆᐊᖑᓗᓂᓗ ᓇᓗᓇᐃᖅᑕᐅᓯᒪᓂᒃᑯᑦ 
ᖃᓄᐃᓕᐅᕈᑕᐅᖁᔭᐅᔪᒥᒃ ᑖᔅᓱᒧᖓ ᓱᓕᑦᑎᐊᕈᓐᓇᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 
 

ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
 

ᑎᒃᑯᐊᖅᑕᐅᓂᖓ 

24. (1) ᑲᒥᓯᓇ, ᐱᖁᔭᐅᑎᓪᓗᒍ ᒪᓕᒐᓕᐅᖅᑎᓄᑦ, ᑎᒃᑯᐊᖅᓯᓂᐊᖅᐳᖅ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒃᓴᒥᒃ ᐃᖅᑲᓇᐃᔭᖅᑎᒋᔭᐅᓂᐊᖅᖢᓂᓗ ᑲᒪᔨᐅᓂᕐᒧᑦ 
ᒪᓕᒐᓕᐅᕐᕕᖕᒥᑦ. 
 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᐱᓕᕆᐊᒃᓴᖏᑦ 
 (2) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᓕᕆᐊᖃᕐᓂᐊᖅᐳᖅ ᖃᓄᑐᐃᓐᓇᖅ 
ᐱᓕᕆᐊᒃᓴᖅᑖᖅᑎᑕᐅᓯᒪᔾᔪᑎᒋᔭᖏᓐᓂᒃ ᑖᒃᑯᑎᒎᓇᖅ ᐱᖁᔭᑎᒍᑦ, ᐊᒻᒪ ᐃᓚᖃᒃᑲᓐᓂᕐᓗᓂ 
ᐱᓕᕆᐊᖃᒃᑲᓐᓂᕈᓐᓇᕆᕗᖅ ᖃᓄᑐᐃᓐᓇᖅ ᐊᓯᖏᓐᓂᒃ ᑎᓕᔭᐅᔾᔪᑎᒋᔭᖏᓐᓂᒃ ᑖᒃᑯᓄᖓ 
ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᐊᐅᓚᑦᑎᔩᑦ ᐊᒻᒪ ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ ᐊᒻᒪᓗ ᑖᔅᓱᒪ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᓈᒻᒪᒐᓱᒋᑐᐊᖅᐸᖏᑦ. 
 
ᐊᑯᓂᐅᑎᒋᓂᖓ ᐃᖅᑲᓇᐃᔭᖅᑎᐅᓂᖓᓄᑦ 
 (3) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐃᖅᑲᓇᐃᔮᖃᕐᓂᐊᖅᐳᖅ 
ᐱᓕᕆᐊᕆᒋᐊᖃᖅᑕᒥᓂᒃ ᐊᑐᕈᑎᖃᑦᑎᐊᖏᓐᓇᕈᓂ ᐅᑭᐅᓄᑦ ᑕᓪᓕᒪᓄᑦ ᐊᒻᒪᓗ 
ᑎᒃᑯᐊᖅᑕᐅᒃᑲᓐᓂᕈᓐᓇᕆᕗᖅ ᑕᐃᒪᓐᓇᑎᒋ ᓱᓕ ᐊᑯᓂᐅᑎᒋᔪᒥᒃ ᐅᖓᑎᒃᑲᓐᓂᐊᓄᓪᓘᓐᓃᑦ. 
 
ᑲᔪᓯᑎᑕᐅᓂᖓ ᓄᖅᑲᕐᕕᒃᓴᖓ ᐃᓱᓕᓯᒫᓂᒃᓯᒪᓕᕋᓗᐊᖅᑎᓪᓗᒍ 
 (4) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᑲᔪᓯᓂᐊᖅᐳᖅ ᐃᖅᑲᓇᐃᔮᕆᔭᒥᓂᒃ 
ᐃᓱᓕᕝᕕᒃᓴᖓ ᓇᓪᓕᐅᑎᓯᒪᓕᕋᓗᐊᖅᑎᓪᓗᒍ ᑎᒃᑯᐊᖅᑕᐅᒃᑲᓐᓂᓚᐅᖅᑎᓐᓇᒍ, ᐅᕝᕙᓘᓐᓃᑦ 
ᐊᓯᐊᓂᒃ ᐃᓇᖏᖅᓯᓂᐊᖅᑐᒥᒃ ᑎᒃᑯᐊᖅᑕᐅᔪᖃᓚᐅᖅᑎᓐᓇᒍ. 
 
ᐲᖅᑎᑕᐅᓂᖓ 
 (5) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐲᖅᑎᑕᐅᔪᓐᓇᖅᐳᖅ ᐱᔾᔪᑎᖃᕈᓂ 
ᐅᕝᕙᓘᓐᓃᑦ ᐱᓕᕆᐊᒃᓴᒥᓂᒃ ᐱᓕᕆᐊᖃᕈᓐᓇᙱᓐᓂᖓᓄᑦ, ᐃᖅᑲᓇᐃᔭᕐᓂᖓᓄᑦ 
ᐃᓱᓕᕝᕕᒃᓴᖓ ᑎᑭᐅᑎᓚᐅᖅᑎᓐᓇᒍ, ᑲᒥᓯᓇᒧᑦ ᐱᖁᔭᐅᑎᓪᓗᒍ ᒪᓕᒐᓕᐅᖅᑎᓄᑦ. 
 
ᓄᖅᑲᕐᓂᖓ 
 (6) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ ᓄᖅᑲᕈᓐᓇᖅᐳᖅ, 
ᖃᖓᑐᐃᓐᓇᒃᑯᑦ, ᖃᐅᔨᑎᑦᑎᓗᓂᓗ ᑎᑎᕋᖅᑎᒥᒃ ᑎᑎᖅᑲᑎᒍᑦ. 
 
ᐊᓯᔾᔨᖅᑎᑕᐅᓂᖓ 
 (7) ᐃᓄᒃ, ᑖᓐᓇ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ ᐊᑐᓕᖅᑎᑕᐅᑎᓪᓗᒍ, ᐱᓕᕆᐊᒥᒃ 
ᐊᑐᕐᓂᕐᓘᑎᖃᖅᑐᓄᑦ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᔭᐅᓇᓱᐊᖅᑐᓄᑦ ᖃᐅᔨᓴᖅᑎᓯᒪᓕᕐᓂᖅᐸᑦ 
ᑎᒃᑯᐊᖅᑕᐅᔪᕕᓂᐅᓪᓗᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᒃ 79-ᒥᑦ ᑕᕝᕙᓂ 
ᒪᓕᒐᓕᐅᖅᑎᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐱᖁᔭᖓᓂᑦ ᑎᒃᑯᐊᖅᑕᐅᓯᒪᓂᕋᖅᑕᐅᓂᐊᖅᐳᖅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᓂᕐᒧᑦ ᒪᓕᒍᑎᒋᓗ ᑎᑎᕋᖅᓯᒪᓂᕐᒦᑦᑐᖅ 
ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1)-ᒥᑦ, ᑭᓯᐊᓂᓕ ᐊᑯᓂᐅᑎᒋᓂᖓ ᐃᓱᓕᕝᕕᖃᕋᔭᖅᖢᓂ 
ᐅᓪᓗᖓᓂᑦ ᐱᓕᕆᐊᒥᒃ ᐊᑐᕐᓂᕐᓘᑎᖃᖅᑐᓄᑦ ᐃᒻᒥᒃᑯᑦ ᐱᕙᓪᓕᐊᔾᔪᑎᒋᔭᐅᓇᓱᒃᑐᓄᑦ 
ᖃᐅᔨᓴᖅᑎᐅᓂᕐᒥᓄᑦ ᐃᓱᓕᕝᕕᒃᓴᕆᓚᐅᖅᑕᖓᓄᑦ ᑎᑭᐅᑎᒃᐸᑦ. 
 
ᐃᓇᖏᖅᓯᓯᒪᔪᖅ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ 

25. (1) ᑲᒥᓯᓇ, ᐱᖁᔭᐅᑎᓪᓗᒍ ᑖᒃᑯᓄᖓ ᐊᐅᓚᑦᑎᔩᑦ ᐊᒻᒪᓗ ᐱᔨᑦᑎᕋᕈᑎᓄᑦ 
ᑲᑎᒪᔩᖏᓐᓄᑦ, ᐱᔪᒪᒍᓂ ᑎᒃᑯᐊᖅᓯᔪᓐᓇᖅᐳᖅ ᐃᓇᖏᖅᓯᓯᒪᓂᐊᖅᑐᒥᒃ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᑭᓯᐊᓂ ᐃᒪᐃᑉᐸᑦ 

(ᐃ) ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᕿᓚᒻᒥᐅᔪᒥᒃ 
ᐊᔪᕈᑎᖃᓚᐅᑲᒃᑯᓂ ᐋᓐᓂᐊᕐᓂᕐᒥᓄᑦ ᐊᓯᖏᓐᓄᓪᓘᓐᓃᑦ ᐱᔾᔪᑎᖃᕐᓗᓂ; 
ᐅᕝᕙᓘᓐᓃᑦ 

(ᐱ) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᐃᖅᑲᓇᐃᔮᒃᓴᖅ 
ᐃᓐᓄᒃᓯᒪᙱᒃᑯᓂ, ᒪᓕᒐᓕᐅᖅᑎᑦ ᑲᑎᒪᙱᓪᓗᑎᒡᓗ ᐊᒻᒪᓗ 
ᐱᖁᔭᐅᔪᖃᖅᓯᒪᙱᓪᓗᓂᓗ ᒪᓕᒐᓕᐅᖅᑎᓄᑦ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 24(1). 

 
ᐊᑯᓂᐅᑎᒋᓂᖓ ᐃᓇᖏᖅᓯᓯᒪᔪᖅ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
 (2) ᐃᓇᖏᖅᓯᓯᒪᔪᖅ ᓱᓕᑦᑎᐊᕐᓂᕐᒧᑦ ᐅᒃᐱᕆᐅᔭᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐃᖅᑲᓇᐃᔮᖃᕐᓂᐊᖅᐳᖅ ᑭᓯᐊᓂ ᐃᓄᖕᒥᒃ ᑎᒃᑯᐊᖅᑕᐅᔪᖃᖅᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ 
ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 24(1)-ᒥᑦ ᐅᕝᕙᓘᓐᓃᑦ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨ ᐅᑎᖅᓯᒪᓕᕈᓂ ᐃᖅᑲᓇᐃᔮᒥᓄᑦ ᓄᖅᑲᖓᓚᐅᒃᑲᒃᑎᓪᓗᒍ ᐊᔪᕈᑎᖃᕐᓂᕐᒥᓄᑦ. 
 
ᐃᓛᒃᑰᖓᑎᑕᐅᔪᒃᑯᑦ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
26. (1) ᐃᒪᐃᑉᐸᑦ, ᖃᓄᑐᐃᓐᓇᖅ ᐱᔾᔪᑕᐅᔪᓄᑦ, ᑖᓐᓇ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᖃᐅᔨᑦᑎᐊᕈᓂ ᐱᓕᕆᐊᖃᕆᐊᖃᙱᓐᓂᕐᒥᓂᒃ ᖃᓄᑐᐃᓐᓇᖅ 
ᐃᓛᒃᑰᖓᑎᑕᐅᔪᒥᒃ ᐱᔾᔪᑕᐅᔪᒥᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ, ᑖᒃᑯᐊ ᐊᐅᓚᑦᑎᔩᑦ ᐊᒻᒪ 
ᐱᔨᑦᑎᕋᕈᑎᓂᒃ ᑲᑎᒪᔩᑦ, ᑎᒃᑯᐊᖅᓯᔪᓐᓇᖅᐳᑦ ᐃᓛᒃᑰᖓᑎᑕᐅᔪᒃᑯᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒋᔭᐅᓂᐊᖅᑐᒥᒃ ᐱᓕᕆᐊᖃᕈᓐᓇᕐᓂᐊᕐᓗᓂ ᐃᓇᖏᖅᓯᓯᒪᓗᓂ 
ᑖᔅᓱᒥᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᐱᓕᕆᐊᕆᒋᐊᖃᙱᑕᖓᓂᒡᓗ 
ᐱᓕᕆᐊᖃᕈᓐᓇᕐᓂᐊᕐᒪᑦ. 
 
ᐊᑯᓂᐅᑎᒋᓂᖓ 
 (2) ᐃᓛᒃᑰᖓᑎᑕᐅᔪᒃᑯᑦ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᔪᖅ 
ᓄᖅᑲᕐᓂᐊᖅᐳᖅ ᑭᓯᐊᓂ ᑕᒪᓐᓇ ᐱᓕᕆᐊᒃᓴᖅ ᑎᒃᑯᐊᖅᑕᐅᔾᔪᑎᒋᓚᐅᖅᑕᖓ 
ᐋᖅᑭᒃᑕᐅᕌᓂᒃᓯᒪᓕᖅᐸᑦ. 
 
ᓱᓕᓂᐊᕐᓂᕋᕈᑎᓄᑦ ᐊᖏᕈᑎᑦ 
27. ᐃᖅᑲᓇᐃᔮᒥᓄᑦ ᐱᓕᕆᐊᒃᓴᕆᔭᒥᓂᒃ ᐱᓕᕆᐊᖃᓚᐅᖅᑎᓐᓇᒍ, ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᓱᓕᓂᐊᕐᓂᕋᕈᑎᓄ ᐊᖏᕈᑎᓕᐅᕐᓂᐊᖅᐳᖅ ᑖᔅᓱᒪ ᐅᖃᖅᑎᐅᑉ 
ᐅᕝᕙᓘᓐᓃᑦ ᑎᑎᕋᖅᑎᐅᑉ ᓵᖓᓂᑦ, ᐱᓕᕆᐊᓴᒃᒥᓂᒃ ᐱᓕᕆᐊᖃᑦᑎᐊᕐᓂᐊᕐᓂᕋᐃᓗᓂ ᐃᒻᒥᒃᑯᓪᓗ 
ᐊᒃᑐᐊᓂᖃᖅᑎᑦᑎᙱᓪᓗᓂ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᓴᖅᑭᑕᐅᒋᐊᖃᙱᑦᑐᓂᒃ 
ᓴᖅᑭᑎᑦᑎᕙᙱᓪᓗᓂ ᐅᕝᕙᓘᓐᓃᑦ ᐅᖃᐅᔾᔨᕙᙱᓪᓗᓂ ᑭᓯᐊᓂᓕ ᒪᓕᒍᑎᖃᕐᓂᐊᕈᓂ ᑖᔅᓱᒥᖓ 
ᐱᖁᔭᕐᒥᒃ. 
 
ᓱᓕᓂᐊᕐᓂᕋᕈᑎᓄᑦ ᐊᖏᕈᑎᓄᑦ ᑲᒪᔨᐅᔪᖅ 

28. ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ, ᐃᖅᑲᓇᐃᔮᕆᔭᒥᓂᒃ ᒪᓕᒍᑎᖃᕐᓗᓂ, 
ᑲᒪᔨᒋᔭᐅᓂᐊᖅᐳᖅ ᓱᓕᓂᐊᕐᓂᕋᕈᑎᓄᑦ ᐊᖏᕈᑕᐅᕙᒃᑐᓂᒃ ᓄᓇᕗᑦ ᐃᓗᐊᓂ ᓯᓚᑖᓂᓗ. 
 
ᐃᑲᔪᖅᑎᒃᓴᓂᒃ ᐃᖅᑲᓇᐃᔭᖅᑎᑦᑎᓂᖓ 
29. (1) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐃᖅᑲᓇᐃᔭᖅᑎᑖᕐᓂᐊᖅᐳᖅ 
ᐅᖃᐅᔾᔨᔨᒃᓴᒥᒃ, ᖃᐅᔨᒪᔨᑕᒃᓴᓂᒃ ᐊᓯᖏᓐᓂᒡᓗ ᐃᓄᖕᓂᒃ ᐃᑲᔪᖃᑦᑕᕐᓂᐊᖅᑐᓂᒃ 
ᐃᖅᑲᓇᐃᔭᕐᕕᖓᓂᑦ ᐊᐅᓚᓂᕆᓂᐊᖅᑕᖏᓐᓄᑦ. 
 
ᐃᓐᓇᑐᖃᐃᑦ ᐅᖃᓪᓚᖃᑎᒋᔭᐅᓂᖏᑦ 
 (2) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐅᖃᓪᓚᖃᑎᖃᕈᓐᓇᖅᐳᖅ 
ᐃᓐᓇᑐᖃᕐᓂᒃ ᐱᔾᔪᑎᖃᕐᓂᐊᖅᑎᓪᓗᒍᑦ ᐱᐅᓯᑐᖃᕕᓂᕐᓂᒃ ᐱᒻᒪᕆᐅᒋᔭᐅᔪᓂᒃ ᐊᒻᒪ ᓄᓇᕗᒥᑦ 
ᐃᓕᖅᑯᓯᕆᔭᐅᔪᓂᒃ, ᑭᓯᐊᓂᓕ ᑕᒪᒃᑯᓂᖓ ᓴᖅᑭᑕᐅᒋᐊᖃᙱᑦᑐᓂᒃ ᓴᖅᑭᑎᑦᑎᓂᐊᙱᑦᑐᖅ 
ᐱᔾᔪᑕᐅᔪᓂᒃ ᒪᓕᒐᓕᐅᖅᑎᐅᑉ ᐱᓕᕆᐊᕆᔭᖏᓐᓂᒃ ᑭᓯᐊᓂ ᐊᖏᕈᑕᐅᓯᒪᒍᓂ ᑎᑎᖅᑲᑎᒍᑦ 
ᑖᔅᓱᒪᙵᑦ ᒪᓕᒐᓕᐅᖅᑎᒥᒃ. 
 
ᐸᓯᔭᒃᓴᐅᑎᑕᐅᔪᓐᓇᖏᓐᓂᖏᑦ 
30. (1) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᑭᓇᑐᐃᓐᓇᕐᓘᓐᓃᑦ ᐃᑲᔪᖅᑎᐅᔪᖅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᒪᓕᒍᑎᒋᓪᓗᒍ ᑖᓐᓇ ᐱᖁᔭᖅ 
ᐸᓯᔭᒃᓴᐅᙱᓚᑦ ᖃᓄᑐᐃᓐᓇᖅ ᔭᒐᐃᑎᑦᑎᓂᕐᒥᓄᑦ ᓱᕋᐃᑎᑦᑎᓂᕐᒥᓄᓪᓘᓐᓃᑦ 
ᐱᓕᕆᐊᖃᑦᑎᐊᕋᓱᒃᑎᓪᓗᒋᑦ ᐱᓕᕆᐊᒃᓴᕆᔭᒥᓂᒃ ᐅᕝᕙᓘᓐᓃᑦ ᐊᑐᕈᑎᖃᑦᑎᐊᕋᓱᒃᑎᓪᓗᒋᑦ 
ᓴᙱᓂᖅᑖᖅᑎᑕᐅᓯᒪᔾᔪᑎᒋᔭᒥᓂᒃ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᓂᕐᒥᓄᑦ. 
 
ᑭᒃᑯᑐᐃᓐᓇᑦ ᖃᐅᔨᒪᔾᔪᑎᓂᒃ ᑐᓴᖅᑎᑦᑎᓂᖏᑦ 
 (2) ᑭᓇᑐᐃᓐᓇᖅ, ᐱᓕᕆᐊᒃᓴᕆᔭᒥᓂᒃ ᒪᓕᒍᑎᖃᑦᑎᐊᖅᑎᓪᓗᒍ, ᖃᐅᔨᒪᔾᔪᑎᒃᓴᓂᒃ 
ᑐᓴᖅᑎᑦᑎᒍᓂ ᐅᕝᕙᓘᓐᓃᑦ ᐅᓂᒃᑳᕆᐊᖃᕈᓂ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐸᓯᔭᒃᓴᐅᓂᐊᙱᓚᖅ ᔭᒐᐃᑎᑦᑎᓂᕐᒥᓄᑦ ᓱᕋᐃᑎᑦᑎᓂᕐᒥᓄᓪᓘᓐᓃᑦ ᖃᐅᔨᒪᔾᔪᑎᓂᒃ 
ᑐᓴᖅᑎᑦᑎᓇᓱᒃᑎᓪᓗᒍ ᐅᕝᕙᓘᓐᓃᑦ ᐅᓂᒃᑲᐅᓯᖃᖅᑎᓪᓗᒍ. 
 
ᓱᒋᐊᖅᑕᐅᔾᔪᑎᑖᖅᑎᑕᐅᙱᓐᓂᖓ 
31. (1) ᑭᓇᑐᐃᓐᓇᖅ ᐃᖅᑲᓇᐃᔭᖅᑎᑦᑎᔨᐅᔪᖅ ᖃᓄᐃᓕᕈᑎᖃᖅᑎᑦᑎᓇᓱᖕᓂᐊᙱᓚᖅ 
ᓯᕗᕋᓵᕆᑎᑦᑎᓇᓱᒡᓗᓂᓘᓐᓃᑦ ᐱᔾᔪᑎᖃᖅᑎᓪᓗᒍ ᐃᖅᑲᓇᐃᔮᕆᔭᐅᔪᒥᒃ ᐃᓄᖕᒧᑦ ᐱᔾᔪᑎᒋᓪᓗᒍ 
ᑖᓐᓇ ᐃᓄᒃ ᐱᓕᕆᐊᒃᓴᒥᓂᒃ ᒪᓕᒍᑎᖃᑦᑎᐊᖅᑎᓪᓗᒍ ᑐᓴᖅᑎᑦᑎᔪᕕᓂᐅᓂᖓᓄᑦ ᐅᕝᕙᓘᓐᓃᑦ 
ᐅᓂᒃᑲᐅᓯᖃᖅᑐᕕᓂᐅᓂᖓᓂᒡ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 
 
ᐱᕋᔭᖕᓂᖅ 
 (2) ᐃᓄᒃ ᓱᕋᐃᔪᖅ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ ᐃᓚᒃᑲᓐᓂᖓᓂᑦ (1)-ᒥᑦ 
ᐸᓯᔭᒃᓴᐅᕗᖅ ᐱᕋᔭᖕᓂᕐᒥᓄᑦ ᓱᒋᐊᖅᑕᐅᔾᔪᑎᑖᕆᓂᐊᕐᓗᒍᓗ ᓴᙱᓗᐊᙱᑦᑐᒃᑯᑦ 
ᐸᓯᔭᐅᔾᔪᑎᒃᓴᒥᒃ ᐊᒻᒪᓗ ᐊᑭᓖᒋᐊᖃᖅᖢᓂ $10,000 ᐅᖓᑖᓅᙱᑦᑐᖅ. 
 
ᕿᒥᕐᕈᔭᐅᒋᐊᖃᙱᓐᓂᖓ 

32. ᐃᓱᒪᓕᐅᕈᑕᐅᔪᑦ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ 
ᐊᔪᐃᓐᓇᒃᑲᓐᓂᕋᓱᒍᑕᐅᒋᐊᖃᙱᑦᑐᖅ, ᐅᕝᕙᓘᓐᓃᑦ ᕿᒥᕐᕈᔭᐅᒋᐊᖃᙱᑦᑐᖅ ᓇᓕᐊᑐᐃᓐᓇᕐᓄᑦ 
ᐃᖅᑲᖅᑐᐃᕕᖕᓄᑦ. 
 
ᐅᖃᓪᓚᖃᑎᒋᔭᐅᓂᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
33. ᒪᓕᒐᓕᐅᖅᑎᐅᔪᖅ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐅᖃᓪᓚᖃᑎᖃᕈᓐᓇᖅᐳᖅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᖃᐅᔨᑎᑕᐅᔪᒪᑎᓪᓗᒍ 
ᖃᓄᐃᓕᐅᕈᑎᒋᒋᐊᖃᖅᑕᒥᓂᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ. 
 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᑲᑎᒪᖃᑎᖃᕐᓂᖅ 
34. (1) ᒪᓕᒐᓕᐅᖅᑎ ᑲᑎᒪᖃᑎᖃᖃᑦᑕᕐᓂᐊᖅᐳᖅ, ᐃᒻᒪᖄ ᐊᕐᕌᒍᑕᒫᑦ, ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᖃᐅᔨᑎᑕᐅᔪᒪᑎᓪᓗᒍ ᖃᓄᐃᓕᐅᕈᑎᒋᒋᐊᖃᖅᑕᒥᓂᒃ 
ᒪᓕᒍᑎᒋᓗᒍ ᑖᓐᓇ ᐱᖁᔭᖅ. 
 
ᐊᐃᑉᐸᕆᔭᐅᔪᖅ ᑲᑎᒪᖃᑕᐅᒋᐊᖃᕐᓂᖓ 
 (2) ᒪᓕᒐᓕᐅᖅᑎ ᐊᑐᕈᑎᖃᕋᓱᖕᓂᐊᖅᐳᖅ ᐱᔪᓐᓇᕐᓂᓕᒫᒥᓂᒃ ᑖᔅᓱᒪ ᒪᓕᒐᓕᐅᖅᑎᐅᑉ 
ᐊᐃᑉᐸᒐ ᑲᑎᒪᖃᑕᔪᓐᓇᖁᓗᓂᐅᒃ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 
 
ᒪᓕᒐᓕᐅᖅᑎ ᖃᐅᔨᑎᑕᐅᔪᒪᓂᖓ ᖃᓄᐃᓕᐅᕈᑎᒋᒋᐊᖃᖅᑕᒥᓂᒃ 
35. (1) ᒪᓕᒐᓕᐅᖅᑎ ᐱᔪᒪᒍᓂ ᑎᑎᖅᑲᑎᒍᑦ ᖃᐅᔨᑎᑕᐅᔪᒪᔪᓐᓇᖅᐳᖅ ᑕᔅᓱᒧᖓ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᐱᔾᔪᑎᖃᖅᑎᓪᓗᒍ ᒪᓕᒐᓕᐅᖅᑎᐅᑉ 
ᖃᓄᐃᓕᐅᕈᑎᒋᒋᐊᖃᖅᑕᖓᓂᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ. 
 
ᖃᐅᔨᑎᑕᐅᔪᒪᓂᖓ ᑎᑎᖅᑲᑎᒍᑦ 
 (2) ᑎᑎᖅᑲᑎᒍᑦ ᖃᐅᔨᑎᑕᐅᔪᒪᓂᖓ ᖃᓄᐃᓕᐅᕈᑎᒋᒋᐊᖃᖅᑕᒥᓂᒃ 
ᑎᑎᕋᖅᑕᐅᓯᒪᒋᐊᖃᖅᐳᖅ, ᐃᓚᖃᖅᑎᑕᐅᓗᓂᓗ ᐅᓂᒃᑳᖅᓯᒪᔪᒥᒃ ᐱᔾᔪᑎᒻᒪᕆᐅᔪᓂᒃ 
ᓴᖅᑭᔾᔪᑕᐅᓕᓚᐅᖅᑐᓂᒃ ᑎᑎᖅᑲᑎᒍᑦ ᖃᐅᔨᑎᑕᐅᔪᒪᔾᔪᑕᐅᓕᖅᑐᓂᒃ. 
 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᖃᐅᔨᓇᓱᖕᓂᖓ 
 (3) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ ᖃᐅᔨᓇᓱᒍᑎᖃᕈᓐᓇᖅᐳᖅ 
ᓈᒻᒪᒐᓱᒋᑐᐊᕈᓂᐅᒃ ᑖᔅᓱᒧᖓ ᒪᓕᒐᓕᐅᖅᑎᒧᑦ ᑎᑎᖅᑲᑎᒍᑦ ᖃᐅᔨᔪᒪᔾᔪᑎᖓᓂᒃ 
ᖃᐅᔨᑎᑦᑐᓐᓇᕐᓂᐊᕐᒪᒍ. 
 
ᖃᓄᐃᓕᐅᕈᑕᐅᖁᔭᐅᔪᒥᒃ ᒪᓕᖕᓂᖓ 
 (4) ᐃᒪᐃᑉᐸᑦ ᒪᓕᒐᓕᐅᖅᑎ, ᒪᓕᒍᑎᒋᓗᒍ ᑖᓐᓇ ᑎᑎᕋᖅᓯᒪᓂ, ᑭᐅᔭᐅᒍᓂ 
ᑎᑎᖅᑲᑎᒍᑦ ᖃᓄᐃᓕᐅᕈᑎᒋᖏᐊᖃᖅᑕᖓᓂᒃ ᑖᔅᓱᒪ ᒪᓕᖓᓕᐅᖅᑎᐅᑉ ᑕᕝᕙᙵᑦ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ, 
ᓱᒋᐊᖅᑕᐅᔾᔪᑎᑖᖅᑎᑕᐅᓂᐊᙱᓚᖅ ᑖᓐᓇ ᒪᓕᒐᓕᐅᖅᑎ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᑖᒃᑯᐊ 
ᖃᓄᐃᓕᐅᕈᑎᒋᒋᐊᖃᖅᑕᖏᑦ ᐱᔾᔪᑕᐅᑎᓪᓗᒋᑦ ᑭᓯᐊᓂ ᒪᓕᒐᓕᐅᖅᑎ 

(ᐃ) ᐅᖃᐅᓯᖃᑦᑎᐊᕐᓂᕈᓂ ᐱᒻᒪᕆᐅᔪᓂᒃ ᓱᓕᓯᒪᔪᓂᒃ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ; ᐊᒻᒪᓗ 

(ᐱ) ᒪᓕᒍᑎᖃᕐᓂᕈᓂ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ 
ᐅᖃᐅᔾᔪᐃᔾᔪᑖᓂᒃ. 

 

ᕿᒥᕐᕈᔭᐅᓂᖏᑦ ᐅᓂᒃᑳᓕᐊᖑᓂᖏᓪᓗ 
 

ᑭᓇᑐᐃᓐᓇᖅ ᕿᒥᕐᕈᖁᔨᔪᓐᓇᕐᓂᖓ 
36. (1) ᑭᓇᑐᐃᓐᓇᖅ ᐃᓄᒃ, ᐃᓚᒋᔭᐅᖕᒥᓗᓂ ᒪᓕᒐᓕᐅᖅᑎ, ᐅᒃᐱᕈᓲᑎᖃᕈᓂ 
ᐱᔾᔪᑎᖃᑦᑎᐊᖅᑐᒥᒃ ᒪᓕᒐᓕᐅᖅᑎ ᓱᕋᐃᔪᕕᓂᐅᓂᖓᓂᒃ ᑖᔅᓱᒥᖓ ᐱᖁᔭᕐᒥᒃ ᐱᔪᒪᒍᓂ 
ᑖᔅᓱᒧᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᕿᒥᕐᕈᖁᔨᔪᓐᓇᖅᐳᖅ 
ᐱᔾᔪᑎᓪᓚᑦᑖᖑᔪᓂᒃ ᐊᒻᒪᓗ ᕿᒥᕐᕈᔾᔪᑎᒋᔭᒥᓂᒃ  ᑎᑎᕋᖅᓯᒪᔪᓂᒃ ᐅᓂᒃᑳᓕᐊᒥᓂᒃ ᑐᓂᓯᓗᓂ. 
 
ᐱᖁᔭᐅᔪᑦ 
 (2) ᕿᒥᕐᕈᖁᔨᓂᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᒃ ᐃᓚᒃᑲᓐᓂᖓᓂᑦ (1)-
ᒥᑦ ᑎᑎᕋᖅᑕᐅᓯᒪᒋᐊᖃᖅᐳᖅ ᐊᒻᒪ ᑐᑭᓯᓇᖅᓯᑎᓯᒪᑦᑎᐊᕐᓗᑎᒃ ᐱᖁᔭᕐᒥᒃ ᓱᕋᐃᔾᔪᑎᖓᓂᒃ 
ᐊᒻᒪᓗ ᐅᒃᐱᕈᓲᑎᒋᔭᖓᓄᑦ ᓇᓗᓇᖏᔾᔪᑕᐅᔪᑦ ᐱᖁᔭᕐᒥᑦ ᓱᕋᐃᓂᕆᔭᖓᓄᑦ. 
 
ᐅᖃᐅᓯᐅᓯᒪᔪᑦ ᓱᓕᓂᕋᕈᑎᑦ ᑎᑎᕋᖅᓯᒪᔪᑎᒍᑦ 
 (3) ᕿᒥᕐᕈᖁᔨᓂᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᒃ ᐃᓚᒃᑲᓐᓂᖓᓂᑦ (1)-
ᒥᑦ ᐃᑲᔪᖅᑐᖅᑕᐅᓯᒪᓂᖃᕆᐊᖃᖅᐳᖅ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᓂᒃ ᑎᑎᖅᑲᓂᒃ ᑖᔅᓱᒪᙵᑦ 
ᐃᓄᖕᒥᒃ ᓱᓕᓂᕋᓪᓚᕆᒃᑐᒥᒃ ᐅᒃᐱᕈᓲᑎᖃᒻᒪᕆᖕᓂᖓᓂᒃ ᐃᓄᒃ ᓱᕋᐃᓯᒪᓂᖓᓂᒃ ᐱᖁᔭᕐᒥᒃ 
ᐊᒻᒪᓗ ᓇᓗᓇᐃᖅᓯᒪᓂᖃᑦᑎᐊᕐᓗᓂ ᐅᒃᐱᕈᓲᑎᒋᔭᒥᓂᒃ. 
 
ᒪᓕᒐᓕᐅᖅᑎᑦ, ᕿᒥᕐᕈᖁᔨᓂᖏᑦ 
37. ᒪᓕᒐᓕᐅᖅᑎᑦ ᐱᔪᒪᒍᑎᒃ, ᐱᖁᔨᔪᒫᕈᑎᒃᑯᑦ, ᐱᖁᔨᔪᓐᓇᖅᐳᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᕿᒥᕐᕈᖁᔨᓗᑎᒃ ᐱᔾᔪᑎᓪᓚᑦᑖᖑᔪᓂᒃ ᐊᒻᒪᓗ ᐅᓂᒃᑳᓕᐊᒥᓂᒃ 
ᑎᑎᕋᖁᓗᒍ ᖃᓄᖅ ᑖᓐᓇ ᒪᓕᒐᓕᐅᖅᑎ ᓱᕋᐃᓂᖓᓂᒃ ᓱᕋᐃᙱᓐᓂᖓᓂᒡᓘᓐᓃᑦ ᑖᔅᓱᒥᖓ 
ᐱᖁᔭᕐᒥᒃ. 
 
ᒐᕙᒪᒃᑯᓐᓄᑦ ᓯᕗᓕᖅᑎ, ᕿᒥᕐᕈᖁᔨᓂᖓ 
38. (1) ᒐᕙᒪᒃᑯᓐᓄᑦ ᓯᕗᓕᖅᑎ ᐱᔪᒪᒍᓂ, ᑎᑎᕋᕐᓗᓂ, ᐱᖁᔨᔪᓐᓇᖅᐳᖅ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒥᒃ ᕿᒥᕐᕈᖁᓗᓂᐅᒃ ᐱᔾᔪᑎᓪᓚᑦᑖᖑᔪᓂᒃ ᑐᓂᓯᓗᓂᓗ 
ᑎᑎᕋᖅᓯᒪᔪᓂᒃ ᐅᓂᒃᑳᓕᐊᒥᓂᒃ ᖃᓄᖅ ᑖᓐᓇ ᒥᓂᔅᑕ ᓱᕋᐃᔪᕕᓂᐅᓂᖓᓂᒃ 
ᓱᕋᐃᙱᑦᑐᕕᓂᐅᓂᖓᓂᓘᓐᓃᑦ ᖃᓄᑐᐃᓐᓇᖅ ᐃᓚᒃᑲᓐᓂᖏᓐᓂᒃ ᑎᑎᕋᖅᓯᒪᔪᓂᒃ 
ᐱᖁᔭᐅᓯᒪᔪᓂᒃ ᒪᓕᒐᒃᓴᓂᒃ ᑖᔅᓱᒪ ᒐᕙᒪᒃᑯᓐᓄᑦ ᓯᕗᓕᖅᑎᐅᑉ ᐋᖅᑭᒃᑕᕕᓂᖏᓐᓂᒃ ᑕᒪᒃᑯᓄᖓ 
ᑐᕌᖓᓪᓗᓂ ᒥᓂᔅᑕᐅᔪᓄᑦ. 
 
ᓇᓗᓇᐃᖅᑕᐅᓯᒪᓂᖏᑦ 
 (2) ᑖᓐᓇ ᑎᑎᕋᖅᓯᒪᔫᑉ ᐃᓚᖓ ᑭᒡᓕᖃᖅᑎᑦᑎᓯᒪᙱᓚᖅ ᒐᕙᒪᒃᑯᓐᓄᑦ ᓯᕗᓕᖅᑎᐅᑉ 
ᐱᔪᓐᓇᐅᑎᖏᓐᓂᒃ ᐱᖁᔨᔪᓐᓇᕐᓂᕐᒧᑦ ᐃᓱᒪᒃᓴᖅᓯᐅᖁᔨᓂᕐᒧᑦ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ 
ᐃᓚᖓᓂᒃ 36-ᒥᑦ. 

ᖃᐅᔨᓇᓱᒃᑕᐅᒋᐊᖃᙱᓐᓂᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
ᖃᐅᔨᓴᖁᔭᐅᓯᒪᒃᐸᑦ 
39. (1) ᒪᓕᒐᓕᐅᖅᑎᑦ, ᒪᓕᒐᓕᐅᖅᑎᑦ ᑲᑎᒪᔨᕋᓛᖏᑦ ᐊᒻᒪᓗ ᐊᐅᓚᑦᑎᔩᑦ ᐊᒻᒪᓗ 
ᐱᔨᑦᑎᕋᕈᑎᓄᑦ ᑲᑎᒪᔩᑦ ᖃᐅᔨᓇᓱᖕᓂᐊᙱᓚᑦ ᖃᓄᑐᐃᓐᓇᖅ ᐱᔾᔪᑕᐅᔪᓂᒃ ᐱᔾᔪᑎᒋᓪᓗᒍ 
ᖃᐅᔨᓴᖅᓯᔪᖄᓂᒃᐸᑦ ᐃᓱᒪᒃᓴᖅᓯᐅᕈᑕᐅᖁᔭᐅᔪᒥᒃ ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐃᓚᖓᓂᑦ 36-ᒥᑦ 
ᐅᕝᕙᓘᓐᓃᑦ 37-ᒥᑦ. 
 
ᒪᓕᒐᓕᐅᖅᑎ ᐸᓯᔭᐅᓂᖓ ᐱᕋᔭᖕᓂᖓᓄᑦ 
 (2) ᑕᕝᕙᓂ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ ᐃᓚᒃᑲᓐᓂᖓᓂᑦ (1)-ᒥᑦ 
ᓄᖅᑲᖅᑎᑦᑎᓯᒪᓂᖃᙱᓚᖅ ᒪᓕᒐᓕᐅᖅᑎᒥᒃ ᖃᓄᐃᓕᐅᕈᑎᖃᕆᐊᖃᕐᓂᖓᓄᑦ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ ᐃᓚᒃᑲᓐᓂᖓᓂᑦ 6.1.(2)-ᒥᑦ ᑕᕝᕙᓂ ᒪᓕᒐᓕᐅᖅᑏᑦ ᐊᒻᒪᓗ 
ᐊᐅᓚᑦᑎᔩᑦ ᐱᖁᔭᖓᓂᑦ. 
 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᕿᒥᕐᕈᓂᖓ 
40. (1) ᑎᑎᖅᑲᒥᒃ ᐱᓚᐅᖅᑎᓪᓗᒍ ᕿᒥᕐᕈᖁᔭᐅᓂᖓᓂᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ 
ᓈᓴᐅᑎᓕᖕᒥ 36, 37 ᐅᕝᕙᓘᓐᓃᑦ 38-ᒥᑦ ᐅᕝᕙᓘᓐᓃᑦ ᑖᔅᓱᒪ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᓇᖕᒥᓂᖅ ᐱᓕᕆᐊᕆᔪᒪᔭᖓᑎᒍᑦ ᑐᓂᓯᒍᓂ ᖃᐅᔨᒃᑲᐅᔾᔪᑎᒥᒃ 
ᒪᓕᒐᓕᐅᖅᑎᒧᑦ ᖃᓄᐃᓕᐅᕈᑎᒋᔭᖓᓄᑦ ᐃᓱᒫᓗᒍᑕᐅᔪᒧᑦ, ᑖᓐᓇ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ ᕿᒥᕐᕈᔪᓐᓇᖅᐳᖅ. 
 
ᕿᒥᕐᕈᔪᒪᙱᓐᓂᖓ 
 (2) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐃᓱᒪᖃᖅᐸᑦ ᑕᒪᓐᓇ 
ᕿᒥᕐᕈᖁᔭᐅᓂᖓ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 36-ᒥᑦ 
ᒥᑕᐅᑎᒋᔭᐅᑐᐃᓐᓇᖂᔨᒋᒃᐸᒍ ᐱᓕᕆᐊᖑᑦᑎᐊᕋᓱᒋᙱᑉᐸᒍᓘᓐᓃᑦ ᐅᕝᕙᓘᓐᓃᑦ 
ᐱᔾᔪᑎᖃᑦᑎᐊᙱᑎᓪᓗᒋᑦ ᕿᒥᕐᕈᔭᐅᑎᑦᑎᓇᓱᒃᑯᑎᒃ, ᐅᕝᕙᓘᓐᓃᑦ ᑲᔪᓯᑎᑦᑎᖁᔨᒍᑎᒃ 
ᕿᒥᕐᕈᓂᕐᒥᒃ, ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ 
ᕿᒥᕐᕈᔪᒪᙱᑦᑐᓐᓇᖅᐳᖅ ᐅᕝᕙᓘᓐᓃᑦ ᑲᔪᓯᔪᒪᓇᔭᙱᓚᖅ ᕿᒥᕐᕈᓂᕐᒥᒃ ᐊᒻᒪᓗ, ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᙱᓐᓂᕈᓂ, ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨ ᑎᑎᕋᕐᓂᐊᖅᐳᖅ ᑕᕝᕙᓂ ᐅᓂᒃᑳᓕᐊᒥᓂᒃ ᖃᓄᐃᒻᒪᑦ ᐱᔪᒪᙱᔾᔪᑎᒋᔭᖓᓂᒃ. 
 
ᕿᒥᕐᕈᓂᖓ 
41. (1) ᕿᒥᕐᕈᒍᓂ, ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ, 

(ᐃ) ᓴᙱᓂᖃᖅᑎᒋᕗᖅ ᑲᑎᒪᔨᐅᔪᑎᑐᑦ ᒪᓕᒍᑎᒋᓗᒍ ᑭᓇᒃᑯᓕᒫᑦ 
ᑭᒡᒐᖅᑐᕐᓗᒋᑦ ᖃᐅᔨᓴᐃᓂᕐᒧᑦ ᐱᖁᔭᖅ; ᐃᓚᒋᔭᐅᖕᒥᓗᓂ 
ᓴᙱᓂᖃᕈᑕᐅᔪᑦ ᐱᔨᑦᑎᕋᖅᑎᑦᑎᖁᔨᓂᕐᒧᑦ ᐅᖃᐅᔾᔨᔨᐅᓂᕐᒧᑦ, 
ᖃᐅᔨᒪᔨᑕᕆᔭᐅᓂᕐᒧᑦ ᐊᓯᖏᓐᓂᒡᓗ ᐃᓄᖕᓂᒃ ᑎᑎᕋᐅᓯᐅᓯᒪᔪᓂᒃ 
ᑕᕝᕙᓂ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 10-ᒥᑦ ᑕᕝᕙᓂ ᐱᖁᔭᕐᒥᑦ; 
ᐊᒻᒪᓗ 

(ᐱ) ᐊᑐᐊᖅᓯᔾᔪᑎᖃᕆᐊᖃᙱᑦᑐᖅ ᒪᓕᒃᑕᐅᒋᐊᖃᖅᑐᓂᒃ ᓇᓗᓇᐃᖅᓯᓂᕐᒧᑦ 
ᒪᓕᒐᖏᓐᓂᒃ. 

ᑕᖅᑲᒃᑯᓄᖓ ᑕᑯᒃᓴᐅᓗᓂ ᐃᒻᒥᒃᑯᓪᓘᓐᓃᑦ ᕿᒥᕐᕈᓂᖓ 
 (2) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ ᕿᒥᕐᕈᔪᓐᓇᖅᐳᖅ 
ᐃᒻᒥᒃᑰᕐᓗᓂ ᐅᕝᕙᓘᓐᓃᑦ ᑕᖅᑲᒃᑯᓄᖓ ᑕᑯᒃᓴᐅᑎᓪᓗᓂᐅᒃ ᓈᒻᒪᓈᕐᓂᐊᕋᓱᒋᑐᐊᖅᐸᒍ. 
 
ᐸᓖᓯᓄᑦ ᖃᐅᔨᓴᖅᑕᐅᓂᖓ ᐅᕝᕙᓘᓐᓃᑦ ᐸᓯᔭᐅᓂᖓ 
42. (1) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ, ᕿᒥᕐᕈᑎᓪᓗᒍ, ᖃᐅᔨᓐᓂᕈᓂ ᑖᓐᓇ 
ᕿᒥᕐᕈᔾᔪᑕᐅᔪᖅ ᐸᓖᓯᒃᑯᓐᓄᑦ ᖃᐅᔨᓴᕈᑕᐅᓂᖓᓂᒃ ᐅᕝᕙᓘᓐᓃᑦ ᐸᓯᔭᐅᔾᔪᑕᐅᓂᖓᓂᒃ, 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ ᓄᖅᑲᖓᑲᐃᓐᓇᕈᓐᓇᖅᐳᖅ 
ᕿᒥᕐᕈᔾᔪᑎᒋᔭᒥᓂᒃ ᑭᓯᐊᓂ ᐸᓖᓯᒃᑯᑦ ᖃᐅᔨᓵᓂᒃᓯᒪᓕᖅᐸᑕ ᐅᕝᕙᓘᓐᓃᑦ 
ᐸᓯᔭᐅᔾᔪᑕᐅᓯᒪᔪᓐᓃᖅᐸᑦ ᐱᒋᐊᒃᑲᓐᓂᕋᔭᖅᖢᓂ, ᐊᒻᒪᓗ ᑕᒪᓐᓇ ᓄᖅᑲᖓᑲᐃᓐᓇᕈᑎᒋᔭᖓ 
ᐅᓂᒃᑲᐅᓯᕆᓂᐊᖅᖢᓂᐅᒃ ᐅᖃᖅᑎᒧᑦ, ᐅᕝᕙᓘᓐᓃᑦ ᕿᒥᕐᕈᔾᔪᑕᐅᒍᓂ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 38-ᒥᑦ, ᐅᓂᒃᑲᐅᓯᕆᓗᓂᐅᒃ ᒐᕙᒪᒃᑯᑦ ᓯᕗᓕᖅᑎᖓᓄᑦ. 
 
ᒪᓕᒐᓕᐅᖅᑎ ᐸᓯᔭᐅᒃᐸᑦ ᐱᕋᔭᖕᓂᕐᒥᓄᑦ 
 (2) ᐃᒪᐃᑉᐸᑦ ᒪᓕᒐᓕᐅᖅᑎ ᐸᓯᔭᐅᒍᓂ ᐱᕋᔭᖕᓂᕐᒥᓄᑦ ᒪᓕᒍᑎᒋᓗᒍ ᑕᐃᔭᐅᓯᒪᔪᒥᒃ 
ᑕᕝᕙᓂ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 6.1-ᒥᑦ ᑕᕝᕙᓂ ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐱᖁᔭᕐᒥᑦ ᐱᔾᔪᑕᐅᓯᒪᒃᐸᑦ ᖃᓄᐃᓕᐅᕈᑕᐅᔪᑦ ᑖᔅᓱᒧᖓ ᐱᖁᔭᕐᒧᑦ ᐊᑐᕈᑕᐅᒃᐸᑕ, 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒃᐸᑦ, ᓈᒻᒪᒐᓱᒋᒃᐸᒍᓗ, 
ᓄᖅᑲᖅᑎᑦᑎᓂᐊᖅᐳᖅ ᐃᖅᑲᖅᑐᐃᕕᒃᑰᕈᑕᐅᒋᐊᖃᖅᑐᓕᒫᓂᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ. 
 
ᓇᓗᓇᐃᖅᑕᐅᓯᒪᓂᖓ ᐊᐅᓚᑦᑎᔨᒋᔭᐅᔪᓄᑦ 
43. ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ, ᕿᒥᕐᕈᑎᓪᓗᒍ, 
ᐱᔾᔪᑎᑕᖃᓪᓚᕆᒐᓱᒋᒃᐸᒍ ᐅᒃᐱᕆᔭᐅᒋᐊᖃᕐᓂᖏᓐᓂᒃ ᓱᕋᐃᔪᖃᕐᓂᖓᓂᒃ ᓇᓕᐊᑐᐃᓐᓇᕐᓂᒃ 
ᐊᓯᖏᓐᓂᒃ ᐱᖁᔭᓂᒃ, ᐃᓚᒋᔭᐅᖕᒥᓗᓂ ᑖᓐᓇ ᐱᕋᔭᒃᑐᓄᑦ ᐱᖁᔭᕐᔪᐊᖓᓂᒃ 
ᐊᓯᒃᑲᓐᓂᖏᓐᓂᒡᓘᓐᓃᑦ ᓇᓕᐊᑐᐃᓐᓇᕐᓂᒃ ᑲᓇᑕᐅᑉ ᐱᖁᔭᕐᔪᐊᖏᓐᓂᒃ, ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᑲᐅᑎᒋᓂᐊᖅᐳᖅ ᓇᓗᓇᐃᖅᓯᓗᓂ ᓈᒻᒪᓛᖑᔪᓄᑦ 
ᐊᐅᓚᑦᑎᔨᒋᔭᐅᔪᓄᑦ ᐊᒻᒪᓗ ᐱᔪᒪᒍᓂ ᓄᖅᑲᖓᑲᐃᓐᓇᕈᓐᓇᖅᐳᖅ ᕿᒥᕐᕈᔭᒥᓂᒃ ᑭᓯᐊᓂ 
ᐸᓖᓯᒃᑯᑦ ᖃᐅᔨᓴᐃᕌᓂᒃᓯᒪᓕᖅᐸᑕ ᐊᒻᒪᓗ ᐸᓯᔭᒃᓴᐅᔪᓐᓃᖅᑎᑦᑎᒃᐸᑕ ᐱᒋᐊᒃᑲᓐᓂᕋᔭᖅᖢᓂ, 
ᐊᒻᒪᓗ ᐱᔪᒪᒍᓂ ᓄᖅᑲᖓᑲᐃᓐᓇᕈᑎᒋᔭᒥᓂᒃ ᐅᓂᒃᑲᐅᓯᕆᓂᐊᖅᖢᓂᐅᒃ ᐅᖃᖅᑎᒧᑦ, 
ᐅᕝᕙᓘᓐᓃᑦ ᕿᒥᕐᕈᔾᔪᑕᐅᒍᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 38-ᒥᑦ, 
ᐅᓂᒃᑲᐅᓯᕆᓗᓂᐅᒃ ᒐᕙᒪᒃᑯᑦ ᓯᕗᓕᖅᑎᖓᓄᑦ. 
 
ᐅᓂᒃᑳᓕᐅᖁᔭᐅᓂᖓ ᑭᓇᑐᐃᓐᓇᕐᒥᑦ ᒪᓕᒐᓕᐅᖅᑎᓂᒡᓘᓐᓃᑦ 
44. (1) ᐱᖁᔨᓯᒪᓂᖅᑕᖃᖅᐸᑦ ᕿᒥᕐᕈᖁᔨᓂᕐᒧᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ 
ᓈᓴᐅᑎᓕᖕᒥᑦ 36 ᐅᕝᕙᓘᓐᓂᑦ 37-ᒥᑦ ᐅᕝᕙᓘᓐᓃᑦ ᕿᒥᕐᕈᔭᐅᓯᒪᓕᖅᐸᑦ ᑖᔅᓱᒪ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓘᓐᓃᑦ ᑲᒪᔨᐅᑉ ᓇᖕᒥᓂᖅ ᐱᓕᕆᐊᕆᒃᐸᒍ, ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓘᓐᓃᑦ ᑲᒪᔨ ᐅᓂᒃᑳᓕᐅᕐᓂᐊᖅᐳᖅ ᐅᖃᖅᑎᒧᑦ. 
 
ᐅᓂᒃᑳᓕᐊᖑᔪᑦ ᒪᓕᒐᓕᐅᖅᑎᒧᑦ ᐊᒻᒪᓗ ᒪᓕᒐᓕᐅᖅᑎᓄᑦ 
 (2) ᐅᖃᖅᑎ ᑐᓂᓯᓂᐊᖅᐳᖅ ᐊᔾᔨᖓᓂᒃ ᐅᓂᒃᑳᓕᐊᖑᔪᒥᒃ ᒪᓕᒐᓕᐅᖅᑎᒧᑦ 
ᕿᒥᕐᕈᔾᔪᑕᐅᔪᒧᑦ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ ᑲᑎᒪᓂᖃᖅᐸᑕ, ᓴᖅᑭᑕᐅᑎᑦᑎᓂᐊᖅᐳᖅ 

ᒪᓕᒐᓕᐅᖅᑎᓄᑦ ᕿᓚᒻᒥᐅᔪᒃᑯᑦ ᐅᕝᕙᓘᓐᓃᑦ, ᒪᓕᒐᓕᐅᖅᑎᑦ ᑲᑎᒪᓂᖃᙱᑉᐸᑕ, ᑖᓐᓇ 
ᐅᓂᒃᑳᓕᐊᖑᔪᖅ ᒪᓕᒐᓕᐅᖅᑎᓄᑦ ᓴᖅᑭᑕᐅᖁᓂᐊᖅᐸᐅᒃ ᑭᖑᓪᓕᕐᒥ ᑲᑎᒪᒃᑲᓐᓂᓕᖅᐸᑕ ᐅᓪᓗᓂ 
ᖁᓕᓂᒃ ᑲᑎᒪᓂᕆᓂᐊᖅᑕᖓᑦᑕ ᐃᓚᖓᓐᓂᒃ. 
 
ᑐᓂᐅᖅᑲᖅᑕᐅᓂᖏᑦ ᒪᓕᒐᓕᐅᖅᑎᑦ ᑲᑎᒪᙱᑎᓪᓗᒋᑦ 
 (3) ᒪᓕᒐᓕᐅᖅᑎᑦ ᑲᑎᒪᙱᑉᐸᑕ, ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
ᑐᓂᓯᓂᐊᕆᕗᖅ ᐊᔾᔨᖏᓐᓂᒃ ᐅᓂᒃᑳᓕᐊᕆᔭᒥᓂᒃ ᑎᑎᕋᖅᑎᒧᑦ ᑖᔅᓱᒪᓗ ᑎᑎᕋᖅᑎᐅᑉ 
ᑐᓂᐅᖅᑲᕐᓂᐊᕆᓪᓗᓂᒋᑦ ᐅᓂᒃᑳᓕᐊᖑᔪᑦ ᒪᓕᒐᓕᐅᖅᑎᓕᒫᓄᑦ. 
 
ᒐᕙᒪᒃᑯᓐᓄᑦ ᓯᕗᓕᐅᖅᑎ ᐅᓂᒃᑳᓕᐅᖁᔨᓂᖓ 
45. ᕿᒥᕐᕈᖁᔭᐅᓂᖅ, ᐱᓕᕆᐊᖑᒃᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 38-ᒥᑦ, 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐅᓂᒃᑳᓕᐅᕐᓂᐊᖅᐳᖅ ᒐᕙᒪᒃᑯᑦ ᓯᕗᓕᖅᑎᖓᓄᑦ. 
 

ᓱᒋᐊᖅᑕᐅᔾᔪᑏᑦ 
 

ᐊᑐᓕᖁᔭᐅᔪᑦ ᕿᒥᕐᕈᔭᐅᔪᖃᓚᐅᖅᑎᓪᓗᒍ 
46. (1) ᐃᒪᐃᑉᐸᑦ, ᕿᒥᕐᕈᔪᖃᓚᐅᖅᑎᓪᓗᒍ, ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ 
ᖃᐅᔨᒍᓂ ᑖᓐᓇ ᒪᓕᒐᓕᐅᖅᑎ ᓱᕋᐃᓂᖓᓂᒃ ᑖᔅᓱᒥᖓ ᐱᖁᔭᕐᒥᒃ, ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ, ᐅᓂᒃᑳᓕᐊᒥᓂᒃ ᑎᑎᕋᕐᓂᐊᖅᐳᖅ, ᐊᑐᓕᖁᔨᓗᓂ ᐊᑕᐅᓯᕐᒥᒃ 
ᐊᑕᐅᓯᐅᙱᑦᑐᓂᓘᓐᓃᑦ ᐃᓚᖏᓐᓂᒃ ᐅᑯᓂᖓ: 

(ᐃ) ᓱᒋᐊᖅᑕᐅᔾᔪᑎᑖᖅᑎᑕᐅᙱᓪᓗᓂ; 
(ᐱ) ᒪᓕᒐᓕᐅᖅᑎ ᐃᓂᖅᑎᕆᔭᐅᓗᓂ; 
(ᑎ) ᒪᓕᒐᓕᐅᖅᑎ ᑕᖅᑲᐅᖓ ᖃᐅᔨᑎᑦᑎᓗᓂ ᖃᓄᐃᓕᐅᕈᑎᒥᓂᒃ; 
(ᑭ) ᒪᓕᒐᓕᐅᖅᑎ ᐱᓂᕐᓗᒍᑎᕕᓂᕐᒥᓂᒃ ᐋᖅᑭᒋᐊᖅᑎᑦᑎᓇᓱᒡᓗᓂ 

ᑎᓕᐅᕈᑕᐅᔾᔪᑎᒋᒃᐸᒍ, ᐊᒻᒪᓗ ᑭᓇᑐᐃᓐᓇᕐᒧᑦ ᐱᓂᕐᓗᒡᕕᒋᔭᒥᓄᑦ 
ᐊᑭᓖᓗᓂ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ, ᒪᓕᒐᓕᐅᖅᑎᓄᑦ 
ᐊᓯᖏᓐᓄᓪᓘᓐᓃᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ ᖃᓄᑎᒋ 
ᐊᑭᓖᒍᑎᒋᒋᐊᖃᖅᑕᒥᓂᒃ ᐊᑭᓖᓗᓂ; 

(ᒋ) ᒪᓕᒐᓕᐅᖅᑎ ᑎᓕᔭᐅᓗᓂ ᐊᑭᓖᖁᔭᐅᓗᓂ $10,000 ᐅᖓᑖᓅᙱᑦᑐᖅ; 
(ᒥ) ᒪᓕᒐᓕᐅᖅᑎᐅᑉ ᐱᔪᓐᓇᐅᑎᒋᔭᖓ ᒪᓕᒐᓕᐅᖅᑎᓄᑦ 

ᑲᑎᒪᖃᑕᐅᔪᓐᓇᕐᓂᖓ ᓂᕈᐊᖃᑕᐅᔪᓐᓇᕐᓂᖓᓗ 
ᓄᖅᑲᖓᑲᐃᓐᓇᖅᑎᑕᐅᓗᓂ, ᐊᑭᓕᖅᓱᖅᑕᐅᓗᓂ 
ᐊᑭᓕᖅᓱᖅᑕᐅᙱᓪᓗᓂᓘᓐᓃᑦ ᓇᓪᓕᐅᒃᑯᒫᖅᑖᕈᑎᓂᒃ 
ᐃᑲᔪᖅᑕᐅᔾᔪᑎᓂᒡᓘᓐᓃᑦ ᖃᓄᑎᒋ ᐊᑯᓂᐅᑎᒋᔪᒥᒃ 
ᓇᓗᓇᐃᖅᑕᐅᓯᒪᓂᒃᑯᑦ ᒪᓕᒍᑎᒋᓗᒍ ᐅᕝᕙᓘᓐᓃᑦ ᑭᓯᐊᓂ ᑕᒪᓐᓇ 
ᐱᔾᔪᑕᐅᔪᖅ ᐋᖅᑭᒃᑕᐅᕌᓂᒃᓯᒪᓕᖅᐸᑦ; 

(ᓂ) ᒪᓕᒐᓕᐅᖅᑎᐅᑉ ᑲᑎᒪᕝᕕᖕᒥ ᐃᒃᓯᕙᐅᑕᖓ ᐃᓄᖃᕈᓐᓃᖅᑎᑕᐅᓗᓂ; 
ᐅᕝᕙᓘᓐᓃᑦ 

(ᓯ) ᖃᓄᑐᐃᓐᓇᖅ ᐊᓯᖏᓐᓂᒃ ᓱᒋᐊᖅᑕᐅᔾᔪᑎᑖᖅᑎᑕᐅᓗᓂ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᓈᒻᒪᒐᓱᒋᔭᖓᓂᒃ ᒪᓕᒍᑎᖃᕐᓗᑎᒃ. 

 



ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ 

 S.Nu. 2001,c.7 26 

ᐊᑭᖏᑦ 
 (2) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ, ᐅᓂᒃᑳᓕᐊᒥᓂᒃ 
ᑎᑎᕋᐅᓯᖃᕈᓐᓇᕆᕗᖅ, ᖃᓄᑎᒋ ᐊᑭᑐᑎᒋᔪᒥᒃ ᑖᔅᓱᒪ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨᐅᑉ ᓈᒻᒪᒐᓱᒋᔭᖏᓐᓂᒃ, ᐊᑭᓕᐅᑕᐅᖁᓇᔭᖅᑕᖏᓐᓂᒃ, ᐊᑭᓕᐅᑕᐅᓗᑎᒃ ᐅᑯᓄᖓ 
ᐅᑯᓇᙶᕐᓗᓂᓘᓐᓃᑦ: 

(ᐃ) ᒪᓕᒐᓕᐅᖅᑎ; 
(ᐱ) ᐃᓄᒃ ᕿᒥᕐᕈᖁᔨᔪᖅ; 
(ᑎ) ᒐᕙᒪᒃᑯᑦ. 

 
ᓱᒋᐊᖅᑕᐅᔾᔪᑎᖃᖁᔨᙱᑉᐸᑦ 
47. (1) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᓱᒋᐊᖅᑕᐅᔾᔪᑎᖃᖁᔨᓂᐊᙱᓚᖅ 
ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᖃᐅᔨᒍᓂ ᓱᕋᐃᔪᖃᙱᓐᓂᖓᓂᒃ 
ᑖᔅᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᓱᕋᐃᔪᖃᕋᓗᐊᖅᖢᓂ ᑖᔅᓱᒥᖓ ᐱᖁᔭᕐᒥᒃ ᑭᓯᐊᓂ 

(ᐃ) ᒪᓕᒐᓕᐅᖅᑎ ᖃᓄᑐᐃᓐᓇᖅ ᐱᓇᓱᒍᑎᖃᑦᑎᐊᕐᓂᕈᓂ 
ᐊᑐᖅᓯᑦᑕᐃᓕᒪᓪᓗᓂ ᓱᕋᐃᓂᕐᒥᒃ; 

(ᐱ) ᓱᕋᐃᓂᕆᔭᖓ ᓱᖁᑕᐅᙱᓐᓂᕈᓂ, ᐱᔮᕆᙱᓪᓗᓂ ᓱᕋᐃᓐᓂᕈᓂ 
ᐅᕝᕙᓘᓐᓃᑦ ᑕᒻᒪᕐᓗᓂ ᐱᓇᓱᑦᑎᐊᕋᓗᐊᖅᑎᓪᓗᒍ; ᐅᕝᕙᓘᓐᓃᑦ 

(ᑎ) ᒪᓕᒐᓕᐅᖅᑎ ᐱᓕᕆᐊᖃᕐᓂᕈᓂ ᒪᓕᒍᑎᖃᕐᓗᓂ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᐅᖃᐅᔾᔪᐃᔾᔪᑎᒋᔭᖓᓂᒃ ᐊᒻᒪᓗ, 
ᐅᖃᐅᔾᔭᐅᓚᐅᖅᑎᓐᓇᒍ, ᓴᖅᑭᑦᑎᓐᓂᕈᓂ ᐱᒻᒪᕆᐅᔪᓂᒃ ᖃᐅᔨᒪᔭᐅᔪᓂᒃ 
ᒪᓕᒐᓕᐅᖅᑎᒧᑦ. 

 

ᑎᑎᕋᐅᓯᐅᓂᖏᑦ ᐱᔾᔪᑕᐅᔪᑦ 
 (2) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᓱᒋᐊᖅᑕᐅᑎᑦᑎᖁᔨᙱᑉᐸᑦ ᑖᓐᓇ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᑎᑎᕋᐅᓯᖃᕐᓂᐊᖅᐳᖅ, ᑕᕝᕙᓂ ᐅᓂᒃᑳᓕᐊᒥᓂᒃ, 
ᖃᐅᔨᔭᒥᓂᒃ ᐊᑐᓕᖅᑎᑕᐅᖁᔭᐅᔾᔪᑎᒋᓕᖅᑕᖏᓐᓄᑦ. 
 
ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪ ᑭᐅᔾᔪᑕᐅᔪᑦ ᒪᓕᒐᓕᐅᖅᑎᓄᑦ 
48. (1) ᒪᓕᒐᓕᐅᖅᑎᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐅᓂᒃᑳᓕᐊᖑᔪᓂᒃ ᓴᖅᑭᑕᐅᔪᓂᒃ 
ᒪᓕᒐᓕᐅᕐᕕᖕᒥ ᐅᓪᓗᑦ ᖁᓕᑦ (10) ᑲᑎᒪᓂᕆᔭᖏᑦᑕ ᐃᓚᖓᓐᓂᑦ ᑖᓐᓇ ᐅᓂᒃᑳᓕᐊᖑᔪᖅ 
ᓴᖅᑭᑕᐅᓚᐅᖅᑎᓪᓗᒍ ᒪᓕᒐᓕᐅᕐᕕᖕᒥ, ᐊᒻᒪᓗ ᑭᐅᔾᔪᑎᖃᕐᓂᐊᖅᖢᑎᒃ ᐅᓂᒃᑳᓕᐊᖑᔪᒥᒃ ᑖᓐᓇ 
ᐅᓂᒃᑳᓕᐊᖑᔪᖅ ᑲᑎᒪᔾᔪᑕᐅᓂᖓ ᐃᓱᓕᓚᐅᖅᑎᓐᓇᒍ. 
 
ᖃᐅᔨᓇᓱᒃᑲᓐᓂᕈᑕᐅᔪᓐᓃᖅᑐᑦ 
 (2) ᒪᓕᒐᓕᐅᖅᑎᑦ ᐱᔪᒪᒍᑎᒃ ᖃᐅᔨᓇᓱᒃᑕᐅᖁᔨᔪᓐᓃᕈᓐᓇᖅᐳᑦ ᐱᔾᔪᑕᐅᔪᒥᒃ. 
 
ᖃᓄᖅ ᒪᓕᒐᓕᐅᖅᑎᑦ ᐱᔪᓐᓇᕐᓂᖏᑦ 
 (3) ᒪᓕᒐᓕᐅᖅᑎᑦ ᑭᐅᔾᔪᑎᒋᔭᒥᓂᒃ, ᑖᒃᑯᐊ ᒪᓕᒐᓕᐅᖅᑏᑦ ᐃᒪᓐᓇ 
ᐱᔪᓐᓇᕈᑎᖃᕐᓂᐊᖅᐳᑦ ᐃᓚᖓᓐᓂᒃ: 

(ᐃ) ᐊᖏᕈᑎᖃᕐᓗᑎᒃ ᑕᒪᐃᓐᓂᒃ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨᐅᑉ ᐊᑐᓕᖅᑎᑕᐅᖁᔭᖏᓐᓂᒃ; ᐅᕝᕙᓘᓐᓃᑦ 

(ᐱ) ᐊᖏᕈᑎᖃᙱᓪᓗᑎᒃ ᑕᒪᐃᓐᓂᒃ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᐊᑐᓕᖅᑎᑕᐅᖁᔭᖏᓐᓂᒃ. 

 
ᐃᓱᒪᓕᐅᕈᑕᐅᔫᑉ ᑕᐃᒫᖅᑕᐅᔾᔪᑖ 
49. ᒪᓕᒐᓕᐅᖅᑎᑦ ᐃᓱᒪᓕᐅᕈᑎᒋᔭᖏᑦ ᐊᖏᕈᑎᒋᔭᒥᓄᑦ ᐊᖏᕈᑎᒋᙱᑕᒥᓄᓪᓘᓐᓃᑦ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓘᓐᓃᑦ ᑲᒪᔨᐅᑉ ᐊᑐᓕᖅᑎᑕᐅᖁᔭᖓᓂᒃ 
ᑕᐃᒫᖅᑕᐅᔾᔪᑕᐅᓂᐊᖅᐳᖅ. 
 
ᐊᑐᓕᖁᔭᐅᔪᖅ ᐊᑐᓕᖅᑎᑕᐅᓂᖓ ᐊᖏᕈᑕᐅᒍᓂ 
50. (1) ᒪᓕᒐᓕᐅᖅᑏᑦ ᐊᖏᕈᑎᖃᖅᐸᑕ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ 
ᐊᑐᓕᖅᑎᑕᐅᖁᔮᓂᒃ ᒪᓕᒐᓕᐅᖅᑏᑦ ᑎᓕᐅᕈᑕᐅᓂᕋᐃᓂᐊᖅᐳᑦ ᐊᑐᓕᖅᑎᑕᐅᖁᔭᐅᔪᓂᒃ ᐊᒻᒪᓗ 
ᐊᑐᓕᖅᑎᑕᐅᖁᔭᐅᓂᐅᔪᑦ ᑎᑎᕋᖅᑕᐅᓂᐊᖅᐳᑦ ᓄᓇᕗᑦ ᐃᖅᑲᖅᑐᐃᕕᖓᓐᓂᒃ ᐊᒻᒪ 
ᐊᑐᓕᖅᑎᑕᐅᓗᓂ ᑎᓕᐅᕈᑕᐅᓂᒃᑯᑦ ᐃᖅᑲᖅᑐᐃᕕᒃᑎᒍᑦ. 
 
ᐊᑮᑦᑐᕆᔭᐅᔪᓄᑦ ᑮᓇᐅᔭᓂᒃ ᐲᔭᐃᕝᕕᐅᓂᖏᑦ 
 (2) ᖃᔅᓯᑐᐃᓐᓇᕐᓂᒃ ᑮᓇᐅᔭᓂᒃ ᒪᓕᒐᓕᐅᖅᑎ ᐊᑮᑦᑐᖃᖅᐸᑦ, ᑖᓐᓇ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᖁᔨᔾᔪᑎᒋᔭᖓ ᒪᓕᒃᑕᐅᓗᓂ, ᑖᔅᓱᒪ ᒪᓕᒐᓕᐅᖅᑎᐅᑉ 
ᑮᓇᐅᔾᔭᒃᓴᕈᑎᒋᔭᖏᓐᓂᒃ ᓇᓕᐊᖕᓂᑐᐃᓐᓇᖅ ᐲᔭᐃᕝᕕᐅᓂᐊᖅᐳᑦ ᐊᑮᑐᕆᔭᖏᓐᓄᑦ 
ᐊᑭᓕᖅᓲᑕᐅᓗᑎᒃ ᒪᓕᒍᑎᒋᓗᒍ ᒪᓕᒐᓕᐅᖅᑎᑦ ᐊᒻᒪᓗ ᐊᐅᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᖓᓂᑦ. 
 
ᕿᒥᕐᕈᔭᐅᒃᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 38 
51. (1) ᐃᒪᐃᑉᐸᑦ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᕿᒥᕐᕈᓂᖃᖅᐸᑦ 
ᒪᓕᒍᑎᒋᓗᒍ ᑎᑎᕋᖅᓯᒪᔫᑉ ᐃᓚᖓ 38, ᐊᒻᒪᓗ ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨ ᖃᐅᔨᒃᐸᑦ ᒥᓂᔅᑕ ᐊᑐᖅᓯᙱᑦᑐᕕᓂᐅᓂᖓᓂᒃ ᓇᓕᐊᖕᓂᑐᐃᓐᓇᖅ 
ᑎᑎᕋᖅᑕᐅᓯᒪᒃᑲᓐᓂᖅᑐᓂᒃ ᐱᖁᔭᐅᔾᔪᑕᐅᔪᓂᒃ ᓴᖅᑭᑕᐅᓯᒪᔪᓂᒃ ᒐᕙᒪᒃᑯᑦ ᓯᕗᓕᖅᑎᖓᓐᓂᒃ 
ᑕᒪᒃᑯᓄᖓ ᒥᓂᔅᑕᐅᔪᓄᑦ, ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ, 
ᐅᓂᒃᑳᓕᐊᒥᓂᒃ ᒐᕙᒪᒃᑯᑦ ᓯᕗᓕᖅᑎᐊᓄᑦ, ᖃᓄᑐᐃᓐᓇᖅ ᐱᖁᔨᔾᔪᑎᓕᐅᕈᓐᓇᖅᐳᖅ 
ᐋᖅᑭᒃᑕᐅᔪᓐᓇᕐᓂᐊᕐᓗᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 46-ᒥᑦ. 
 

ᒐᕙᒪᒃᑯᑦ ᓯᕗᓕᖅᑎᖓᑕ ᐱᓕᕆᐊᖏᑦ 
 (2) ᒐᕙᒪᒃᑯᑦ ᓯᕗᓕᖅᑎᖓ ᐱᔪᒪᒍᓂ, ᐅᓪᓗᑦ 30 ᐃᓗᐊᓂ ᐱᓚᐅᖅᑎᓪᓗᒍ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᐅᓂᒃᑳᓕᐊᖓᓂᒃ, ᖃᓄᑐᐃᓐᓇᖅ 
ᐱᓕᕆᐊᖃᕐᓂᐊᖅᐳᖅ ᐊᑐᕈᑕᐅᓂᐊᖅᑐᒥᒃ ᒪᓕᒐᓕᐅᖅᑎᓄᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ 
ᓈᓴᐅᑎᓕᖕᒥᑦ 48-ᒥᑦ. 
 
ᐊᑐᕈᑕᐅᓇᔭᖅᑐᑦ ᐊᓯᖏᓐᓄᑦ ᒪᓕᒐᒃᓴᐅᑎᑕᐅᔪᓄᑦ 
 (3) ᑎᑎᕋᖅᓯᒪᓂᕐᒦᑦᑐᑦ ᓈᓴᐅᑎᓖᑦ 47, 49 ᐊᒻᒪᓗ 50 ᐊᑐᕈᑕᐅᕗᑦ ᕿᒥᕐᕈᔾᔪᑕᐅᔪᒧᑦ 
ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 38 ᖃᓄᑐᐃᓐᓇᕐᓗ 
ᐋᖅᑭᒋᐊᖅᑕᐅᒃᑲᓐᓂᕈᑎᖃᕐᓗᑎᒃ. 
 
ᓄᑖᖅ ᕿᒥᕐᕈᔭᐅᓂᖓ 

52. ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐱᔪᒪᒍᓂ ᕿᒥᕐᕈᔪᓐᓇᖅᐳᖅ 
ᕿᒥᕐᕈᔭᐅᕌᓂᒃᓯᒪᓕᖅᑑᒐᓗᐊᒥᒃ ᑭᓯᐊᓂ ᓄᑖᓂᒃ ᖃᐅᔨᔭᐅᓐᓂᙱᑦᑐᕕᓂᕐᓂᒃ 
ᖃᐅᔨᒃᑲᓐᓂᖅᓯᒪᓕᕈᑎᒃ ᑖᔅᓱᒪ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ 
ᕿᒥᕐᕈᔭᐅᒃᑲᓐᓂᖁᒃᐸᒍ, ᓄᑖᒥᒃ ᕿᒥᕐᕈᔭᐅᓂᖅᑕᑲᒃᑲᓐᓂᕐᓂᐊᖅᐳᖅ. 
 

ᑭᓱᑐᐃᓐᓇᕐᓅᖓᔪᑦ 
 

ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒋᐊᖃᙱᑦᑐᖅ ᖃᐅᔨᒪᔾᔪᑎᒃᓴᑦ, ᐊᓯᖏᓪᓗ 
53. ᒪᓕᒐᓕᐅᖅᑎᐅᑉ ᓴᖅᑭᑎᑕᖏᑦ ᖃᐅᔨᒪᔾᔪᑎᒃᓴᑦ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐊᒻᒪᓗ ᑖᓐᓇ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᒪᓕᒐᓕᐅᖅᑎᒧᑦ ᐅᖃᐅᔾᔨᒍᑎᒋᔭᖏᑦ ᐊᑐᓕᖅᑎᑦᑎᖁᔭᖏᓪᓘᓐᓃᑦ 
ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒋᐊᖃᙱᑦᑐᑦ ᑭᓯᓂᐊᓕ 
ᓴᖅᑭᑕᐅᔪᓐᓇᕋᔭᖅᑐᑦ 

(ᐃ) ᒪᓕᒐᓕᐅᖅᑎᒧᑦ, ᐱᔾᔪᑕᐅᓯᒪᔪᒧᑦ ᖃᐅᔨᒪᔾᔪᑎᒃᓴᓂᒃ, ᐅᖃᔾᔭᐅᓂᕐᒧᑦ 
ᐅᕝᕙᓘᓐᓃᑦ ᐱᖁᔭᐅᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ 
ᐱᔾᔪᑕᐅᓯᒪᔪᒧᑦ ᐊᖏᕈᑕᐅᓯᒪᒍᓂ 

(ᐱ) ᐱᕋᔭᒃᑐᓕᕆᓂᕐᒧᑦ ᐃᖅᑲᖅᑐᐃᕕᒃᑰᕈᑕᐅᒃᐸᑦ, ᐱᖁᔭᐅᓂᖓ ᒪᓕᒐᑎᒍᑦ 
ᒪᓕᒍᑎᒋᓗᒍ; 

(ᑎ) ᑖᒃᑯᐊᓕᒫ ᒪᓕᒍᑕᐅᓂᐊᖏᑉᐸᑕ, ᒪᓕᒍᑎᒋᓗᒍ ᑖᓐᓇ ᐱᖁᔭᖅ. 
 
ᓱᕋᒃᑎᖅᑕᐅᓂᖏᑦ ᐅᓂᒃᑳᓕᐊᑦ 
54. (1) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐊᒻᒪᓗ ᑎᑎᕋᖅᑎ ᐊᑐᓂ 
ᓱᕋᒃᑎᕆᓂᐊᖅᐳᑦ ᖃᓄᐃᑦᑐᑐᐃᓐᓇᕐᓂᒃ ᐅᓂᒃᑳᓂᒃ ᐱᓯᒪᔭᖏᓐᓂᒃ ᑎᑎᕋᖅᑕᐅᔪᕕᓂᕐᓂᒃ 
ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐊᒻᒪᓗ ᐱᔾᔪᑎᖃᖅᐸᑕ ᒪᓕᒐᓕᐅᖅᑎᕕᓂᕐᒥᑦ, ᐅᕝᕙᓘᓐᓃᒃ ᐃᓄᖕᒥᑦ 
ᖃᑕᙳᑎᖓᓄᑦ ᐃᓚᒋᔭᐅᒃᐸᑦ, ᑕᖅᑭᑦ 12 ᐃᓗᐊᓂ ᐊᕐᕌᒍᑦ 6 ᐊᑐᐊᓂᒃᓯᒪᓕᐸᑕ ᑖᓐᓇ 
ᒪᓕᒐᓕᐅᖅᑎ ᒪᓕᒐᓕᐅᖅᑎᐅᔪᓐᓃᕐᕕᒋᔭᖓᓂᒃ. 
 
ᐊᔾᔨᐅᙱᓐᓂᖏᑦ 
 (2) ᐅᓂᒃᑳᓕᐅᕈᑕᐅᔪᖅ ᕿᒥᕐᕈᔭᐅᒃᐸᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ, ᐅᕝᕙᓘᓐᓃᑦ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᑎᑎᕋᖅᑎᓘᓐᓃᑦ ᖃᐅᔨᒪᒃᐸᑦ ᑖᓐᓇ 
ᐅᓂᒃᑳᓕᐅᕈᑕᐅᔪᖅ ᐱᔾᔪᑎᖃᖅᐸᑦ ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐅᕝᕙᓘᓐᓃᑦ 
ᐃᓄᒃ ᑖᔅᓱᒪ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ ᖃᑕᙳᑎᒋᔭᖓᓄᑦ ᐃᓚᒋᔭᐅᔪᖅ 
ᐸᓯᔭᐅᓂᖓᓂᒃ ᒪᓕᒍᑎᒋᓗᒍ ᓇᓕᐊᑐᐃᓐᓇᖅ ᐊᓯᖓ ᐱᖁᔭᖅ, ᒪᓕᒍᑎᒋᖕᒥᓗᒍᑦᑕᐅᖅ 
ᐱᕋᔭᒃᑐᓄᑦ ᐱᖁᔭᕐᔪᐊᖓᓂᒃ ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᐊᓯᖏᑦ ᑲᓇᑕᐅᑉ ᐱᖁᔭᕐᔪᐊᖏᓐᓂᒃ, 
ᑖᓐᓇ ᐅᓂᒃᑳᓕᐊᖑᔪᖅ ᓱᕋᒃᑎᖅᑕᐅᓂᐊᙱᓚᖅ ᑭᓯᐊᓂ ᕿᒥᕐᕈᔾᔪᑕᐅᓂᖓ ᐅᕝᕙᓘᓐᓃᑦ 
ᐸᓯᔭᐅᓂᖓ ᖁᔭᓈᖅᑕᐅᓯᒫᓂᓕᖅᐸᑦ. 
 
ᒪᓕᖏᓐᓂᕐᒧᑦ ᐊᒃᑐᕈᑕᐅᓂᖓ 
55. ᐃᓱᒪᓕᐅᕈᑕᐅᔪᑦ ᐅᕝᕙᓘᓐᓃᑦ ᑮᓇᐅᔭᓄᑦ ᐊᐅᓚᑦᑎᔾᔪᑕᐅᕙᒃᑐᑦ, ᐊᒻᒪ ᒐᕙᒪᒃᑯᓐᓄᑦ 
ᐱᓕᕆᔾᔪᑕᐅᕙᒃᑐᑦ ᒪᓕᒍᑎᖃᖅᑎᓪᓗᒋᑦ ᐃᓱᒪᓕᐅᕈᑕᐅᔪᓂᒃ ᐅᕝᕙᓘᓐᓃᑦ ᑮᓇᐅᔭᓄᑦ 
ᐊᐅᓚᑦᑎᔾᔪᑕᐅᒋᐊᖃᖅᑐᓂᒃ, ᓄᖅᑲᖅᑎᑕᐅᓯᒪᓂᐊᙱᓚᑦ ᓱᕋᐃᓂᑐᐃᓐᓇᕐᒥᓄᑦ ᑖᔅᓱᒥᖓ 



ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ 

 S.Nu. 2001,c.7 29 

ᐱᖁᔭᕐᒥᒃ. ᑭᓯᐊᓂᓕ ᑮᓇᐅᔭᓄᑦ ᐊᐅᓚᑦᑎᔾᔪᑕᐅᔪᑦ ᐅᕝᕙᓘᓐᓃᑦ ᐱᓕᕆᔾᔪᑕᐅᔪᑦ 
ᓄᖅᑲᖅᑎᑕᐅᔾᔪᑎᖃᕆᐊᖃᖅᐸᑕ ᑲᒥᓯᓇᐅᑉ ᐱᖁᒃᐸᒍ ᓄᖅᑲᖅᑎᑕᐅᔪᓐᓇᖅᐳᑦ ᐅᑭᐅᑦ ᒪᕐᕈᒃ 
ᐃᓗᐊᓂ ᐃᓱᒪᓕᐅᕈᑕᐅᓂᕆᓚᐅᖅᑕᖏᓂᒃ ᐱᒋᐊᕐᓂᖃᕐᓗᓂ ᑮᓇᐅᔭᑦ ᐊᐅᓚᑕᐅᔪᓐᓇᕐᓂᖏᓐᓂᒃ 
ᐱᓕᕆᔾᔪᑕᐅᒋᐊᓖᓪᓗ ᐱᓕᕆᐊᖑᔪᓐᓇᖅᓯᓂᖏᓐᓂᒃ. ᑭᓯᐊᓂᓕ ᓄᖅᑲᖅᑎᑕᐅᓇᔭᙱᒻᒥᔪᖅ 
ᑭᓇᑐᐃᓐᓇᕐᒧᑦ ᐱᓕᕆᐊᒥᓂᒃ ᐊᑐᖅᓯᑦᑎᐊᖅᑐᖃᕐᓗᓂ ᐱᓕᕆᔪᖃᕐᓂᖅᐸᑦ 
ᖃᐅᔨᑎᑕᐅᓯᒪᙱᓪᓗᓂᓗ ᖃᐅᔨᒃᑲᐃᔾᔪᑎᒃᓴᒥᒃ ᓱᕋᐃᓂᕐᒥᓂᒃ. 
 
ᐅᖓᕙᕆᐊᖅᑕᐅᓂᖓ 
56. (1) ᒪᓕᒐᓕᐅᖅᑎ ᐱᖁᔭᐅᒍᓂ ᑖᔅᓱᒨᓇ ᐱᖁᔭᑎᒍᑦ ᖃᓄᐃᓕᐅᖁᔭᐅᓗᓂ 
ᓇᓗᓇᐃᖅᑕᐅᓯᒪᓂᖃᕐᓗᓂᓗ ᖃᓄᖅ ᐊᑯᓂᐅᑎᒋᔪᒥᒃ, ᓄᖅᑲᕐᕕᒋᓇᔭᖅᑕᖓᑕ ᓯᕗᓂᐊᒍᑦ 
ᐅᕝᕙᓘᓐᓃᑦ ᐊᓂᒍᖅᓯᒪᓕᖅᐸᑦ ᓄᖅᑲᕐᕕᒃᓴᖓᓄᑦ, ᑐᒃᓯᕋᐅᑎᖃᕈᓐᓇᖅᐳᖅ ᑎᑎᕋᕐᓗᓂ ᑖᔅᓱᒧᖓ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ ᑕᒪᓐᓇ ᐱᓕᕆᓂᕆᔭᖓᓄᑦ ᐊᑯᓂᐅᑎᒋᓂᖓ 
ᐅᖓᕙᕆᐊᖅᑎᑕᐅᒃᑲᓐᓂᖁᓗᒍ. 
 
ᐊᔾᔨᖓ 
 (2) ᐃᒪᐃᑉᐸᑦ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐃᓱᒪᖃᖅᐸᑦ ᑕᖅᑲᒃᑯᐊ 
ᐱᖁᔨᓇᔭᕐᓂᖏᓐᓂᒃ ᐅᖓᕙᕆᐊᖅᑎᑦᑎᖁᔨᓗᑎᒃ, ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒪᔨ ᐱᔪᒪᒍᓂ, ᑎᑎᕋᕐᓗᓂ, ᐊᖏᕈᑎᖃᕈᓐᓇᖅᐳᖅ ᑐᒃᓯᕋᐅᑕᐅᔪᒥᒃ ᑎᑎᕋᖅᓯᒪᓂᕐᒦᑦᑐᒥᒃ 
ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (1)-ᒥᑦ, ᐊᑐᐊᖅᓯᓂᖃᕐᓗᓂ ᖃᓄᑐᐃᓐᓇᖅ 
ᒪᓕᒃᑕᒃᓴᐅᒋᐊᖃᖅᑐᓂᒃ ᑖᔅᓱᒪ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ 
ᓈᒻᒪᒐᓱᒋᔭᖏᓐᓂᒃ. 
 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 
57. (1) ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨ ᐃᒪᓐᓇ ᐱᓂᐊᖅᐳᖅ, 
ᖃᖓᑐᐃᓐᓇᒃᑯᑦ ᓈᒻᒪᒐᓱᒋᑐᐊᖅᐸᒍ, ᐊᒻᒪᓗ ᐊᕐᕌᒍᑕᒫᖑᕙᒡᓗᓂ, ᐅᓂᒃᑳᓕᐅᖃᑦᑕᕐᓂᐊᖅᐳᖅ 
ᐅᖃᖅᑎᒧᑦ, ᑖᔅᓱᒪᓗ ᐅᖃᖅᑎᐅᑉ ᓴᖅᑭᓐᓂᐊᖅᖢᓂᒋᑦ ᒪᓕᒐᓕᐅᖅᑎᑦ ᑲᑎᒪᓕᖅᑎᓪᓗᒋᑦ. 
 
ᑭᒃᑯᑐᐃᓐᓇᕐᓄᑦ ᓴᖅᑭᑕᐅᒋᐊᖃᙱᑦᑐᑦ 
 (2) ᐅᓂᒃᑳᓕᐊᖑᔪᖅ ᓇᐃᓈᖅᓯᒪᔪᒥᒃ ᐅᓂᒃᑲᐅᓯᖃᕈᓐᓇᖅᐳᖅ ᐅᖃᐅᔾᔨᔾᔪᑕᐅᔪᕕᓂᕐᒥᒃ, 
ᑭᓯᐊᓂᓕ ᓴᖅᑭᑎᑦᑎᓯᒪᓂᖃᕆᐊᖃᙱᓚᖅ ᑭᒃᑯᑐᐃᓐᓇᕐᓄᑦ ᖃᐅᔨᔭᐅᒋᐊᖃᙱᑦᑐᓂᒃ 
ᐅᕝᕙᓘᓐᓃᑦ ᐃᓄᒃ ᑭᓇᐅᓂᖓᓂᒃ ᓴᖅᑭᑕᐅᒋᐊᖃᙱᒻᒥᔪᖅ ᐃᓱᒫᓘᑕᐅᓂᖓ ᐱᔾᔪᑕᐅᑎᓪᓗᒍ 
ᑭᓯᐊᓂᓕ ᓴᖅᑭᑕᐅᔾᔪᑕᐅᔪᓐᓇᖅᐳᖅ ᑖᓐᓇ ᒪᓕᒐᓕᐅᖅᑎ 

(ᐃ) ᑐᓂᓯᙱᓐᓂᕈᓂ ᑎᑎᖅᑲᓂᒃ ᓴᖅᑭᑕᒃᓴᐅᔪᓂᒃ ᐱᔾᔪᑎᖃᖅᑐᓂᒃ 
ᓇᖕᒥᓂᖃᕐᕕᒋᔭᖏᓐᓂᒃ, 

(ᐱ) ᐱᔪᓐᓇᕐᓂᖅᑖᖅᑎᑕᐅᓯᒪᓐᓂᕈᓂ ᖃᓄᐃᓕᐅᕈᑎᖃᕈᓐᓇᕐᓂᖓᓂᒃ 
ᐱᖁᔭᐅᙱᑦᑑᒐᓗᐊᒥᒃ, 

(ᑎ) ᕿᒥᕐᕈᔾᔪᑕᐅᔪᒥᒃ ᐱᔾᔪᑕᐅᒍᓂ ᑖᓐᓇᓗ ᕿᒥᕐᕈᔭᐅᔪᖅ ᐱᐊᓂᒃᑕᐅᓐᓂᕈᓂ 
ᐊᒻᒪᓗ ᐅᓂᒃᑳᓕᐅᕈᑕᐅᓪᓗᓂ. 

 
ᐱᖁᔭᖅ ᕿᒥᕐᕈᔭᐅᓂᖓ 

ᐱᖁᔭᖅ ᕿᒥᕐᕈᔭᐅᓂᖓ 
58. (1) ᐅᑭᐅᑦ ᑕᓪᓕᒪᑦ ᐃᓗᐊᓂ ᑕᕝᕙᙵᑦ ᐱᒋᐊᕐᓗᓂ ᑖᓐᓇ ᑎᑎᕋᖅᓯᒪᔫᑉ ᐃᓚᖓ 
ᐊᑐᓕᖅᑎᑕᐅᓂᕆᔭᖓᓂᒃ, ᐊᒻᒪᓗ ᐅᑭᐅᑦ ᑕᓪᓕᒪᑦ ᐊᓂᒍᑐᐊᕌᖓᑕ, ᒪᓕᒐᓕᐅᖅᑎᑦ 
ᕿᒥᕐᕈᖃᑦᑕᕐᓂᐊᖅᐳᑦ ᑖᔅᓱᒥᖓ ᐱᖁᔭᕐᒥᑦ. 
 
ᐋᖅᑭᒋᐊᖅᑕᐅᒃᑲᓐᓂᕐᓂᖏᑦ 
 (2) ᐅᑭᐅᖅ ᐊᑕᐅᓯᖅ ᐊᓂᒍᖅᓯᒫᓂᓕᖅᐸᑦ ᖃᐅᔨᓴᓚᐅᖅᑎᓪᓗᒋᑦ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ ᐃᓚᒃᑲᓐᓂᖓᓂᑦ (1)-ᒥᑦ, ᒪᓕᒐᓕᐅᖅᑎᑦ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᖃᓄᖅ ᐋᖅᑭᒋᐊᒃᑲᓐᓂᖅᓯᒋᐊᖃᕋᔭᕐᓂᖏᓐᓂᒃ 
ᐋᖅᑭᒋᐊᖅᑕᐅᒃᑲᓐᓂᖁᔭᐅᔪᓂᒃ ᕿᒥᕐᕈᑎᓪᓗᒋᑦ ᖃᐅᔨᔾᔪᑎᒋᔭᕕᓂᕐᒥᓂᒃ. 
 

ᐋᖅᑭᒋᐊᖅᑕᐅᒃᑲᓐᓂᖅᑐᑦ ᒪᓕᒐᓕᐅᖅᑎᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐱᖁᔭᖅ 
 

59. (1) ᑖᓐᓇ ᑎᑎᕋᖅᓯᒪᓂᖅ ᐃᓚᖓ ᐋᖅᑭᒋᐊᖅᑕᐅᒃᑲᓐᓂᕈᑕᐅᕗᖅ ᐆᒥᖓ 
ᒪᓕᒐᓕᐅᖅᑎᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐱᖁᔭᕐᒥᑦ. 
 
 (2) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 8(4) ᐊᑐᕈᓐᓃᖅᑎᑕᐅᕗᖅ 
ᐊᒻᒪᓗ ᐊᑖᓂ ᑎᑎᕋᖅᓯᒪᔪᖅ ᐃᓕᔭᐅᖔᖅᖢᓂ: 
 
ᓄᖅᑲᖅᑐᓄᑦ ᐊᒃᑐᕈᑕᐅᓂᖓ 
 (4) ᒪᓕᒐᓕᐅᖅᑎᒥᒃ ᓄᖅᑲᖅᑐᖃᕈᓂ ᒪᓕᒍᑎᒋᓗᒍ ᑖᓐᓇ ᑎᑎᕋᖅᓯᒪᓂᖅ ᐃᓚᖓ 
ᐊᒃᑐᕈᑕᐅᓂᐊᙱᓚᑦ ᐱᓕᕆᐊᖑᓂᐊᖅᑐᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑎᒎᕈᑕᐅᓂᐊᖅᑐᓂᒃ 
ᐱᓕᕆᐊᖑᔾᔪᑕᐅᑐᐃᓐᓇᕆᐊᖃᕐᓂᐊᖅᑐᓂᒃ 

(ᐃ) ᒪᓕᒍᑎᖃᕐᓗᑎᒃ ᓇᓕᐊᑐᐃᓐᓇᕐᓂᒃ ᒪᓕᒐᕐᓂᒃ ᐱᔾᔪᑎᖃᖅᑎᓪᓗᒋᑦ 
ᓈᒻᒪᙱᓕᐅᕈᑕᐅᔪᓂᒃ ᓂᕈᐊᕐᓂᕐᒧᑦ; ᐅᕝᕙᓘᓐᓃᑦ  

(ᐱ) ᒪᓕᒍᑎᒋᓗᒍ ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ. 
 
 (3) ᑎᑎᕋᖅᓯᒪᓂᖅ ᓈᓴᐅᑎᓕᒃ 12 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑎᑕᐅᓪᓗᓂ 
ᐃᒪᐃᓕᖓᔪᖅ “ᐊᑐᐊᖅᓯᓗᒍ ᐃᓚᖓ 3” ᐊᒻᒪᓗ ᐃᓕᔭᐅᖔᖅᖢᓂ ᐃᒪᐃᓕᖓᔪᒃ 
“ᐊᑐᐊᖅᓯᓗᒍ ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ”. 

 

 (4) ᑎᑎᕋᖅᓯᒪᓂᖅ ᓈᓴᐅᑎᓕᒃ 13 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑎᑕᐅᓪᓗᓂ 
ᐃᒪᐃᓕᖓᔪᖅ “ᑭᓯᐊᓂᓕ ᓱᕋᐃᒍᓂ ᑖᔅᓱᒥᖓ ᐱᖁᔭᕐᒥᒃ” ᐊᒻᒪᓗ ᐃᓕᔭᐅᖔᕐᓗᓂ 
ᐃᒪᐃᓕᖓᔪᖅ “ᑭᓯᐊᓂᓕ ᓱᕋᐃᒍᓂ ᑖᔅᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᒧᓪᓗ ᐱᖁᔭᕐᒥᑦ”. 
 
 (5) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 47(1) 
ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᔭᐅᓪᓗᓂ ᐃᒪᐃᓕᖓᔪᒥᒃ “ᐅᕝᕙᓘᓐᓃᑦ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ” ᑭᖑᓂᑦᑎᐊᖓᓂ ᐃᒪᐃᓕᖓᔫᕐ “ᐃᓱᒪᖃᖅᐸᑦ 
ᐅᖃᐅᔾᔨᔪᓐᓇᕋᔭᕐᓂᖓᓂᒃ ᐊᑐᖅᓯᓗᓂ ᐱᖁᔭᓕᐊᖑᓯᒪᔪᓂᒃ ᑕᕝᕙᓂ ᐱᖁᔭᕐᒥᑦ”.  

 (6) ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ 52(1) 
ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “ᑖᓐᓇ ᐱᖁᔭᖅ” ᐊᒻᒪᓗ 
ᐃᓕᔭᐅᖔᖅᖢᓂ ᐃᓚᐃᓕᖓᔪᖅ “ᑖᓐᓇ ᐱᖁᔭᖅ ᐊᒻᒪᓗ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ”.  
 
 (7) ᑎᑎᕋᖅᓯᒪᓂᖅ ᓈᓴᐅᑎᓕᒃ 53 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑎᑕᐅᓪᓗᓂ 
ᐃᒪᐃᓕᖓᔪᖅ “ᑖᓐᓇ ᐱᖁᔭᖅ” ᐊᒻᒪᓗ ᐃᓕᔭᐅᖔᖅᖢᓂ ᐃᒪᐃᓕᖓᔪᖅ “ᑖᓐᓇ ᐱᖁᔭᖅ 
ᐊᒻᒪᓗ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ”.  
 
 (8) ᐃᓚᖓ 3, ᐃᓗᓕᖃᖅᑐᖅ ᑎᑎᕋᖅᓯᒪᔪᓂᒃ ᓈᓴᐅᑎᓕᖕᓂᒃ 65-ᒥᑦ 87-ᒧᑦ 
ᐊᒻᒪᓗ ᑎᑎᕋᖅᑕᐅᓯᒪᔫᑉ ᑕᐃᔭᐅᓯᒪᓂᖓ ᑎᑎᕋᖅᓯᒪᓂᖅ ᓈᓴᐅᑎᓕᒃ 65 
ᓯᕗᓂᑦᑎᐊᖓᓃᑦᑐᖅ, ᐊᑐᕈᓐᓃᖅᑎᑕᐅᕗᖅ. 
 
ᐊᓯᔾᔨᕈᑕᐅᔪᓐᓇᕐᓂᖏᑦ 
 (9) ᐊᑑᑎᒋᙱᒃᑲᓗᐊᕐᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (8), 
ᐃᒪᐃᑉᐸᑦ ᐅᓐᓂᕐᓗᒃᑐᖃᕐᓂᕈᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥᑦ 80-ᒥᒃ ᑕᕝᕙᓂ 
ᑎᑎᕋᖅᓯᒪᔪᒥᒃ ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐱᖁᔭᕐᒥᑦ ᑖᓐᓇ 
ᑎᑎᕋᖅᓯᒪᓂᕐᒥᑦ ᓈᓴᐅᑎᓕᖕᒥ ᐃᓚᒃᑲᓐᓂᖓᓂᑦ (8) ᐊᑐᓕᖅᑎᑕᐅᓚᐅᖅᑎᓐᓇᒍ 

(ᐃ) ᐅᓂᕐᓗᒍᑕᐅᔪᖅ ᑲᒪᒋᔭᐅᓂᐊᖅᐳᖅ ᒪᓕᒍᑎᖃᕐᓗᑎᒃ ᑕᐃᔅᓱᒥᖓ 
ᐱᖁᔭᕐᒥᒃ, 

(ᐱ) ᐃᓚᖓ 3 ᑕᕝᕙᓂᕐ ᐱᖁᔭᕐᒥᑦ ᐊᑐᓕᖅᑎᑕᐅᓯᒪᓂᕋᖅᑕᐅᓂᐊᖅᐳᖅ 
ᐱᔾᔪᑎᒋᓪᓗᒍ ᑲᒪᒋᔭᐅᓂᖓ ᐅᓐᓂᕐᓗᒍᑕᐅᔪᖅ, ᐊᒻᒪᓗ 

(ᑎ) ᖃᓄᑐᐃᓐᓇᖅ ᐱᓕᕆᐊᖑᔪᕕᓂᖅ ᒪᓕᒍᑕᐅᓪᓗᓂ ᑕᐃᓐᓇ ᐱᖁᔭᖅ 
ᑖᔅᓱᒧᖓ ᐱᓕᕆᐊᒥᒃ ᐊᑐᕐᓂᕐᓘᑎᖃᖅᑐᓄᑦ ᐃᒻᒥᒃᑯᑦ 
ᐱᕙᓪᓕᐊᔾᔪᑎᒋᔭᐅᓇᓱᒃᑐᓄᑦ ᖃᐅᔨᓴᖅᑎᒧᑦ ᐱᓕᕆᐊᖑᔪᓐᓇᕆᕗᖅ 
ᑖᔅᓱᒧᖓ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 

 
ᐊᓯᔾᔨᕈᑕᐅᔪᓐᓇᕐᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ 

 
ᓄᑖᑦ ᐱᓕᕆᐊᕆᔭᐅᒋᐊᖃᖅᑐᑦ 
60. (1) ᐃᒪᐃᑉᐸᑦ ᑖᓐᓇ ᐱᖁᔭᖅ ᐃᓱᒪᖅᓲᑎᖃᖅᑎᑦᑎᙱᑉᐸᑦ ᐅᕝᕙᓘᓐᓃᑦ 
ᐱᓕᕆᐊᕆᔭᐅᒋᐊᖃᖅᑎᑦᑎᓕᖅᐸᑦ ᐱᑕᖃᓚᐅᙱᑦᑑᒐᓗᐊᓂᒃ, ᒪᓕᒐᓕᐅᖅᑎ 
ᒪᓕᒐᓕᐅᖅᑎᐅᓕᖅᑐᕕᓂᖅ ᑭᒡᓕᖃᖅᑎᑦᑎᓂᖅ ᐅᕝᕙᓘᓐᓃᑦ ᐱᓕᕆᐊᕆᔭᐅᒋᐊᖃᖅᑎᑦᑎᓂᖅ 
ᐊᑐᓕᖅᑎᑕᐅᑎᓪᓗᒋᑦ ᒪᓕᒍᑎᖃᕆᐊᖃᙱᑦᑐᖅ ᑖᒃᑯᓂᖓ 
ᐃᓱᒪᖅᓲᑕᐅᒋᐊᖃᙱᑎᑕᐅᓯᒪᓕᖅᑐᓂᒃ ᐅᕝᕙᓘᓐᓃᑦ ᐱᓕᕆᐊᕆᔭᐅᒋᐊᖃᓕᖅᑎᑕᐅᓯᒪᓕᖅᑐᓂᒃ 
ᑭᓯᐊᓂ ᐅᓪᓗᑦ 60 ᐱᒋᐊᕐᓂᖓᓂᑦ ᐊᑐᓕᖅᑎᑕᐅᓂᕆᓚᐅᖅᑕᖓᓂᑦ ᐊᑐᓕᖅᑎᓪᓗᒋᑦ. 
 
ᓴᖅᑭᑕᐅᓂᖏᑦ ᑎᑎᖅᑲᑦ 
 (2) ᒪᓕᒐᓕᐅᖅᑎ ᒪᓕᒐᓕᐅᖅᑎᐅᓂᕐᒥᓂᒃ ᐃᖅᑲᓇᐃᔮᖃᖅᑐᕕᓂᖅ ᑖᓐᓇ ᑎᑎᕋᖅᓯᒪᓂᖅ 
ᓈᓴᐅᑎᓕᒃ 5-ᒥᑦ ᐊᑐᓕᖅᑎᑕᐅᓯᒪᓕᖅᑎᓪᓗᒍ ᑐᓂᓯᓂᐊᖅᐳᖅ ᑕᖅᑲᐅᖓ ᓴᖅᑭᑕᒃᓴᓂᒃ 

ᑎᑎᖅᑲᓂᒃ ᐱᔾᔪᑎᖃᖅᑐᓂᒃ ᓇᖕᒥᓂᖃᕐᕕᒋᔭᖏᓐᓂᒃ ᐱᖁᔭᐅᔪᖅ ᒪᓕᒍᑎᒋᓗᒍ ᑕᕝᕙᓂ 
ᑎᑎᕋᖅᓯᒪᓂᕐᒥᑦ: 

(ᐃ) ᐅᓪᓗᖓᓂᑦ ᓴᖅᑭᑕᐅᔪᒥᒃ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ, ᐊᒻᒪᓗ 

(ᐱ) ᑭᖑᓂᐊᒍᓪᓗ, ᐊᑕᐅᓯᐊᖅᐸᒡᓗᒍ ᐊᕐᕌᒍᑕᒫᑦ ᐅᓪᓗᖅᓯᐅᑦ ᒪᓕᒍᑎᒋᓗᒋᑦ 
ᑕᕝᕙᓂ ᐅᓪᓗᖓᓂᑦ ᓴᖅᑭᑕᐅᕝᕕᐅᓚᐅᖅᑐᒥᒃ ᑖᔅᓱᒧᖓ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ. 

 
ᐊᑐᓕᖅᑎᑕᐅᓂᖓ 
61. ᑖᓐᓇ ᐱᖁᔭᖅ ᐊᑐᓕᖅᑎᑕᐅᕗᖅ ᐅᓪᓗᖓᓂᑦ ᐋᖅᑭᒃᑕᐅᔪᒥᒃ ᑎᓕᐅᔭᐅᔾᔪᑕᐅᓪᓗᓂ 
ᑲᒥᓯᓇᒧᑦ. 


